
MAWU ƔLANA EĐOKUI ĐE
GBLƆENYENYE ME, EMEGBE GAĐEA

EĐOKUI FIANA NENEMA KE

 Akpe na wò, Nɔviŋutsu Neville. Aƒetɔ nayra wò. Ŋdi na mi,
xɔñyewo. Kakaɖedzitɔe la mebu esia be enye nye agbe me ƒe

ɣeyiɣi dzeaniwo ɖeka, be maganɔ agbadɔa me ŋdi sia ake, be makpɔ
xɔtutu nyakpɔ la, kple ɖoɖo si me Mawu viwo nɔ anyi ɖo le Eƒe aƒe
me egbe la.
2 Ewɔ nuku nam ŋutɔ esi meva ɖo afisia etsɔ si va yi hekpɔ
xɔa ƒe dzedzeme la. Nyemeku drɔẽ kpɔ be anɔ alea o. Esi mekpɔ
dzidzetatawo la, emae nye ɣeyiɣi si me wota dzidzetatawo, nusi katã
mekpɔ koe nye xɔ sue bubua ɖe si le akpa ɖeka, gake azɔ mekpɔe be
e—enye teƒe nyakpɔa ɖe. Eye míeda akpe na Ŋusẽkatãtɔ la ɖe teƒe
nyui sia ta. Eye míele…
3 Mehe gbedonamewo vɛ na mi, ŋdi sia, tso srɔñye kple vinyewo
gbɔ, amesiwo di vevie be yewoanɔ afisia le ɣeyiɣi sia me hena
ŋutikɔkɔ subɔsubɔ sia, kple ɖokuiŋukɔkɔ na Kristo kwasiɖa siawo.
Gake ɖeviawo le suku, eye enye nu sesẽ be woadzo. Eye dzodzro si
le wo me ɖe aƒe yiyi ŋu la bu keŋ kloe, gake seselelãme si le mía
me ɖe mi amesiawo ŋu la mabu gbeɖe o. Womebuna ema o. Ðewoe
nye xɔl̃ɔ̃ dzedze. Eye me—mekpɔa ŋudzedze le xɔl̃ɔw̃o ŋu, le afisiafi,
gake nane li kuɖe xɔl̃ɔ̃ xoxoawo ŋu. Meka afisi nàdze xɔlɔ̃ yeyewo le
o la, kokoko la manye xoxoawo o.
4 Afika kee matsa ayi la, teƒe sia anɔ kɔkɔe ɖaa. Elabena, anɔ ƒe
blaetɔ̃ enye si, le tsiba ƒe ta aɖe me, mekɔ anyigba sue sia ŋu na Yesu
Kristo esime menye naneke o negbe ba—baba nyigba sɔŋ. Esia katã
nye ta aɖe. Ematae mɔdodoa tsi adzɔge alo-…te ɖa yi afima, e—eva
hiã be mɔa naƒo xlãe, be wòate ɖa le ta la gbɔ le afisia. Eye le afisia
la, dzogbenyawo nɔnɛ tsã, ta me dzogbenyawo miena ɖi.
5 Eye dzo—dzogbenya nye seƒoƒo tɔxɛ aɖe. Togbɔ be ba mee wòdzɔ
le hã, ele nɛ be wòadi eƒe mɔ to ba me, eye emegbe to tsi me kple ba
finya me, be wòakɔ eɖokui va dzi, aɖe eƒe nyonyo afia.
6 Eye me—mesusu, ŋdi sia, be ema sɔŋ koe dzɔ le afisia. Bena,
tso keke ɣemaɣi la, ta me dzogbenya suea ɖe di mɔ na eɖokui; eye
esi wòɖo tsia tame la, ekeke eƒe aʋalawo me, eƒe toɖeɖe suewo vlu,

eye wòɖe Bali me Dzogbenya la fia. Nenɔ anyi eteƒe nadidi dzro! Ne
wòanye aƒe si ŋu wokɔ na Mawu dzro!
7 Wokɔ agbadɔ la ŋutɔ ŋu le ƒe 1933 me. Gake esi menɔ eŋu bum,
ŋdi sia la, anye nu—nu nyuia ɖe ŋutɔ be míagawɔ ŋutikɔkɔ subɔsubɔ
sue a—aɖe ake, eye tɔxɛ na amesiwo, to woƒe lɔlɔ̃ kple veviedodo na
Kristo me, na be esia katã va me la. Eye medi be mada akpe na mia
dome amesiame ɖe miaƒe nunanawo, kple bubuawo, siwo miewɔ be
woakɔ agbadɔ sia ŋu na Kristo la ta.
8 Eye mekpɔ ŋudzedze gãa ɖe, heda akpe na ƒuƒoƒea, be wogblɔ
nya siawo tso mía nɔvi ɖɔʋui siwo le afisia tso hame sia me la ŋu,
amesiwo tsɔ wo ɖokui ɖo anyi wɔ dɔ na esia. Nɔviŋutsu Banks Wood,
mía nɔviŋutsu dzebubu la; Nɔviŋutsu Roy Roberson, mía nɔviŋutsu
dzebubu la; kple ame bubu geɖe siwo tsɔ ɖokuitɔmadimadi kple dzi
dzadzɛ, wɔ ɣleti geɖewo ŋudɔ le teƒe sia tutu me alesi wòle la, wonɔ
afisia be woakpɔ egbɔ be wotui nyuie.
9 Eye esi mege ɖe eme, hekpɔ nyagblɔti sia, si tɔgbe nɔ dzro yem
kokoko, nye agbea katã! Me…Nɔviŋutsu Wood nya nusi melɔña.
Megblɔ kpɔ be yele ewɔ ge o, gake ewɔe.
10 Eye melé ŋku ɖe xɔ la ŋu alesi wotui, ɖeko, oo, ɖeko wònyo tá.
Eye azɔ nyagbe meli matsɔ ɖe nye seselelãme afia o. Mɔnua ɖeke
meli mawɔe o, mikpɔea. Evɔ, gake, Mawu se egɔme. Eye mia dometɔ
ɖesiaɖe nexɔ teƒeɖoɖo le esi miewɔ le eme la ta kple nusi katã miewɔ
be miawɔ teƒe sia nusi wònye, le xɔtutu gome, Aƒetɔ la ƒe aƒe. Ke azɔ
ma—madi be magblɔ nya siawo. Azɔ, abe xɔtutu ene, alesi wòdzeani,
le eme kple egodo la…
11 Nyonye, Junior Weber, xɔ bikladɔ la. Nyemekpɔ alesi wòate ŋu
anye nane si aganyakpɔ wu nusi wònye la o, enye dɔ si deblibo.
12 Nɔviŋutsu bubu si le afisia, nyemedo go ŋutsua kpɔ o, eyae ɖo
gbeɖiɖi mɔãwo. Gake mede dzesii be le xɔtutua ɖe si le gbadza abe
esia ene me gɔ̃ hã la, ɖeko mate ŋu…Gbeɖiɖi trɔgbɔeawo meli o.
Woda wo ɖe dzisasrã la me, le teƒe vovovowo. Meka afisi metsi tre
ɖo o la, ɖeka ko wòle, mikpɔea. Eye xɔ ɖesiaɖe nye—nye esi wotu,
ale be nuƒomɔw̃o le wo me, eye miate ŋu atroe ɖe alesi miedi be
woase nu nue la ŋu. Enye, mexɔe se be Mawu Ŋusẽkatãtɔ la ƒe asie
wɔ nusiawo. Azɔ ne…
13 Mía Aƒetɔ na xɔa ɖe mí be míasubɔ Eyama le eme, ne mede o
hã, anɔ ƒe blaetɔ.̃ Míedze egɔme kple balili-nyigba, atiwɔ-nyigba, eye
míenɔa anyi ɖe akadzokpo xoxoea ɖe gbɔ le afisia. Eye xɔdɔwɔla,
Nɔviŋutsu Wood, wo dometɔ ɖeka, kple Nɔviŋutsu Roberson, nɔ
egblɔm nam afisi sɔtiawo nɔ tsã, kple afisi dzokpo xoxoe mawo nɔna
le sredziti siwo tso me va yi la dome, wolé dzo eye wofiã, de afɔ

eve alo etɔ.̃ Nukaŋutie mefiã keŋkeŋ o, Mawu ɖeka koe kpɔ eta. Eye
emegbe esi wofiã vɔ la, eye agbadɔa ƒe kpekpeme katã nɔ ema dzi la,
nukatae memu o, Mawu ƒe asi ɖeka koe. Azɔ wowɔ xɔgbatiawo kple
akɔbli eye woɖii ɖe gume, hetui wòsesẽ.
14 Azɔ mesusui be enye míaƒe dɔdeasi be míawɔ eme nyuie, to
Mawu ƒe amenuveve me, be míanye akpedalawo na Mawu be
míaƒe…Esia naganye xɔtutu nyakpɔa ɖe ko si me míavana o, ke boŋ
amesiame si age ɖe eme la nakpɔ Yesu Kristo ƒe nɔnɔme dzeani la le
amesiame si gena ɖe eme la me. Ne wòanye teƒe kɔkɔe na mía Aƒetɔ
dzro, dukɔ si ŋu wokɔ. Elabena, meka alesi xɔtutu la nyakpɔ o, nusi
ŋu míekpɔ ŋudzedze le vavã tsyo, hamea ƒe nyonyo la enye de si le
ameawo me. Meka ɖe dzi be anye Mawu ƒe aƒe, ƒe nyonyo, ɖaa.
15 Azɔ, le ŋutikɔkɔ subɔsubɔ si me woɖo dzogoedzikpe gbãtɔ le la,
ŋutega gãa ɖe va. Eye woŋlɔe ɖe dzogoedzikpe la me, ŋdi si mekɔ
eŋuti la.
16 Eye ɖewohĩ miabia se, anɔ minuti ʋeea ɖewo va yi bena,
nukaŋuti mehe ɖe megbe na gododo ale. Nye dɔdeasi gbãtɔ, esi
megbɔna ɖe hame yeyea me la, mewɔ alɔléle na ɖekakpuia ɖe kple
nyɔnua ɖe siwoe tsi tre ɖe dɔwɔƒe la. Esia nanye kpɔɖeŋu dzro, be
manye osɔfo wɔnuteƒe na Kristo, be madzra Ŋugbetɔ aɖe ɖo na Ŋkeke
ma ƒe kɔnuwɔwɔ.
17 Ke azɔ mina míawɔ abe alesi míewɔe le gɔmedzedzea ene. Esime
míedze egɔme le hamea ŋutikɔɣi gbãtɔ la, Ɖekakpui aɖe ko menye
eye, míatɔwo, ɖewohĩ mexɔ blaeve vɔ ɖekɛ, blaeve vɔ eve esime
míeɖo dzogoedzikpe la. Enye hafi mava ɖe srɔ̃ gɔ̃ hã. Eye menɔ didim
kokoko be makpɔ teƒea ɖe si le ɖoɖo me nyui, le Mawu ƒe…na Mawu
ƒe subɔsubɔ, mikpɔea, kple Eƒe dukɔ. Eyemíate ŋu awɔ esia ko, menye
to xɔtutu nyakpɔa ɖe me o, ke boŋ to agbea ɖe si ŋuti wokɔ la me mɔ
ma dzi ko míate ŋu awɔe le.
18 Ke azɔ, hafi míawɔ ŋutikɔkɔ la, ŋutikɔkɔ gbedodoɖaa ɖe la,
míaxlẽ Ŋɔŋlɔ aɖewo, eye míakɔ hamea ŋuti na Mawu. Eye emegbe
nane le asinye…Gbedeasi aɖe le asinye kuɖe mawunyakaka ŋu, ŋdi
sia, be wòatu mí ɖe nye Gbedeasi si gbɔna la me.
19 Eye, fiẽ sia, medi be matsɔ Nyaɖeɖefia ta 5 lia, esi nye babla,
tso—tso le hamea ƒe agbenɔɣi adreawo dzi, va ɖo Nutrenu Adreawo
dzi. Ema la me…Ekema míawɔ…
20 Dzoɖagbe fiẽ anye sɔ-ɣi dola la. Blaɖagbe fiẽ…Sɔ-yibɔ dola, eye
tsɔ yi edzi, sɔdola eneawo. Eye emegbe Nutrenu Adẽlia si woʋu la.
21 Eye emegbe Kwasiɖagbe ŋdi, Kwasiɖagbe si gbɔna ŋdi, ne Aƒetɔ
lɔ̃ la…Míakpɔe emegbe, aɖe gbe ƒãe emegbe. Ɖewomahĩ, Kwasiɖagbe
ŋdi si gbɔna la, mawɔ dɔyɔyɔ takpekpe na dɔnɔwo le xɔa me.

22 Eye emegbe Kwasiɖagbe fiẽ, mawu enu kple…Aƒetɔ la nekpe ɖe
mía ŋu míaʋu Nutrenu Adrelia, afisi nye kpukpui kpuia ɖe ko. Eye
Wògblɔ ale, “Ɖoɖoe zi le Dziƒo anɔ gaƒoƒo afã,” kpakple ɖoɖoezizi
ma.
23 Azɔ, nyemenya gɔmesese si le Nutrenu siawo si o. Ɖeko nye hã
meɖo sẽƒe na nye nunya, na wo, ɖewohĩ abe mia dometɔ aɖewo ene
ŋdi sia. Míekpɔ hanunɔlawo ƒe susu siwo ame fia, gake ema meka asi
Eŋu kura o. Eye bene miakpɔe la, ele be Wòava to gbɔgbɔɖameme
dzi. Ele be wòanye Mawu, Ŋutɔ, Eya ɖeka hɔ̃ koe Ate ŋu awɔe, Alẽvi
la.

Eye fiẽ sia anye Xɔxɔkpɔkpɔ ƒe Agbalẽ ma.
24 Azɔ, le esia me la, susu sia tae nyemeɖe gbeƒã gbedodoɖa
takpekpewo na dɔnɔwo, alo bubuawo o, elabena me…Medze xɔñyea
ɖewo gbɔ, eye metsɔ nye ɣeyiɣi ƒe minuti ɖesiaɖe naa nusɔsrɔ̃ kple
gbedodoɖa. Eye mienya ŋutega si mekpɔ hafi madzo ayi ɖe ɣetoɖoƒe,
kuɖe Mawudɔla adre mawo siwo nɔ dzodzom gbɔna ŋuti. Ale, miava
se egɔme emegbe vie.
25 Ke azɔ, azɔ, le xɔa me la, mesusu be ele na mí be míakpɔ egbɔ
be, le esia me, nenye be wokɔ eŋu la, alo wole eŋuti kɔ ge le minuti
ʋee aɖewo megbe, na Mawu subɔsubɔ la, ele be míalé be nɛ nenema.
Mele na mí be míadzra nu alo aƒle nu le xɔa me kpɔ gbeɖe o. Mele na
mí be míawɔ adzɔdodo aɖeke le xɔ sia me afisia o. Mele be woawɔe
le afisia gbeɖe o, emae nye, abe aɖe mɔ na asɔfowo woava adzra
agbalẽwo kple nusianu. Meka nusi wònye o, teƒe bubuwo li na numa
wɔwɔ. Elabena, mele na mí be mía—míaƒle nu eye míadzra nu le mía
Aƒetɔ la ƒe aƒe me o. Ele be wòanye su—subɔsubɔ teƒe aɖe; si le kɔkɔe,
si ŋu wokɔ na taɖodzinu ma. Mikpɔea? Azɔ, Ena mí teƒe dzeania ɖe.
Mina míakɔ eŋuti na Eyama, eye míakɔ mía ɖokuiwo ŋu, kpe ɖe eŋu,
na Eyama.
26 Ke azɔ esia ate ŋu adze abe nya sesẽ ene, gake, menye
amesrãkpɔƒee o. Subɔsubɔ teƒe wònye. Mele na mí be míado dali
aɖeke gɔ̃ hã le eme le afisia, tovo na subɔsubɔ, agblɔ nyaa ɖe na mía
nɔewo o, negbe ɖe wòle vevie ŋutɔŋutɔ. Mikpɔea? Mele be míawɔ
ziƒoƒo le afisia gbeɖe o. Mele be míaʋu du le xɔa me gbeɖe o, alo aɖe
asi le mía viwo ŋu woaʋu du to xɔa me o. Ke le esia wɔwɔ me la,
esi wònye seselelãme mae nɔ mía si medidi o, be míawɔe nene la,
míetui be míate ŋu akpɔ ye katã gbɔ. Azɔ, míeɖo esia anyi ɖe afisia.
Tsã ɖe, ame geɖewo nye amedzrowo. Agbadɔa me tɔwo nya esia, be
wole xɔ la ŋuti kɔ ge na Ŋusẽkatãtɔ la ƒe subɔsubɔ. Eyaŋuti, esi míele
mía ɖokuiwo ŋu kɔm la, mina míaɖo ŋkui, ne míege ɖe kɔkɔeƒe sia,
be míazi ɖoɖoe, le mía nɔewo dome, asubɔ Mawu.

27 Nemíedi be míasrã mía nɔewo kpɔ la, teƒewo li míate ŋu asrã mía
nɔewo kpɔ le nenema. Gake, gbeɖe, migaɖi tsa le afisia, be miagate
ŋu ase susu si ɖem miele o, ke amea ɖewo gena ɖe eme eye womenya
nusi woawɔ o, mikpɔea, hoowɔwɔ sɔŋ kple nuwo. Enye amegbetɔ
ƒe nuwɔna ko, eye mekpɔ esia le hamewo me ʋuu esia wɔm basa.
Elabena, míegena ɖe Aƒetɔ ƒe kɔkɔeƒe la be míado go mía nɔewo
o. Míevana afisia be míasubɔ Mawu, emegbe míayi míaƒe aƒewo
me. Wokɔ kɔkɔeƒe sia ŋu na subɔsubɔ. Ne…Minɔ xexe, miaƒo nu le
nusianu si miedi la ŋu, zi alesi wòle dzɔdzɔe hele kɔkɔe. Miyi ɖe mia
nɔewo ƒe aƒe me. Misrã mia nɔewo kpɔ le teƒewo. Gake ne miege ɖe
agbo sia me la, mizi ɖoɖoe.
28 Mieva afisia be miaƒo nu na Eyama, mikpɔea, eye miaɖe asi le
Eŋu wòaƒo nu na mi. Kuxi si kuɖe eŋu lae nye be, míeƒoa nu fũ akpa,
ke míeɖoa to sɔgbɔ o. Ekema, ne míeva afisia la, míalala Kpɔe.
29 Azɔ, le agbadɔ xoxoa me, ate ŋu anye be amea ɖeke mele afisia
ŋdi sia si nɔ afima le ŋutikɔkɔ ŋkeke ma dzi esi asrafomegã Ulrich ƒo
ʋugbe la o. Eye metsi tre ɖe atitsoga etɔ̃ ƒe megbe le afisia, hekɔ teƒe
la ŋu. Nyemaɖe mɔ amea ɖeke…Agboŋudzɔlawo nɔ tsitre ɖe mɔa
nu, be woakpɔe be amea ɖeke nagaƒo nu o. Ne, miewu miaƒe nuƒoƒo
nu le xexe vɔ la. Mige ɖe eme. Ne miedi, le ɖoɖoezizi me la, miva
vɔsamlekpui gbɔ eye miado gbe ɖa le ɖoɖoezizi me. Miatrɔ yi mia
nɔƒe, aʋu Biblia. Nusi wɔm hawòvi le la, ka eya ŋutɔ. Meɖo nyaa
ɖeke agblɔ o. Ne èdi be yeaƒo nu nɛ la, gblɔ be, “Makpɔ wò le egodo.
Meva afisia be masubɔ Aƒetɔ.” Nàxlẽ Eƒe Nya la, alo anɔ anyi kpoo.
30 Eye, emegbe, ʋugbe la. Nɔvinyɔnu Gertie, nyemenya ne ele afisia
ŋdi sia, alo meli o, Nɔvinyɔnu Gibbs. Saŋku xoxoe la, mexɔe se
be, enɔna dzogoe me le megbe, ne meɖo ŋui nyuie la. Eye wòanɔ
eƒom blewu, “Le atitsoga te afisi nye Ɖela ku ɖo,” ʋugbe vivi fatu,
vavãa ɖe, eye—eye, ale, vaseɖe esi game nasu na subɔsubɔ la. Eye
hakplɔla la atsi tre eye wòakplɔ asaɖa la le hadzidzi evea ɖewo me.
Eye ekema ne ameɖeka hadzidzi tɔxɛa ɖewo li la, wodzinɛ. Gake,
menye hunyahunya wɔwɔ ko o. Eye emegbe ʋugbe la nɔa ƒoƒom
madzudzɔtɔe. Eye ne mesee nenema la, menya be ɣeyiɣi la de be
mado va.
31 Ne osɔfo aɖe zɔ ge ɖe ƒuƒoƒea ɖe me si amewo le gbe dom ɖa, kple
Gbɔgbɔ ƒe amisisi la, miase nane tso Dziƒo godoo. Ye katã koe ma.
Mɔnua ɖeke meli be woaxe mɔ nɛ o. Gake ne miezɔ ge ɖe tɔtɔtɔtɔ me
la, ekema nà—nà…nàtɔtɔ ale gbegbe, eye Gbɔgbɔ la alé blanui; ke
míedi nenema o, gbeɖe. Míedi be míava afisia asubɔ. Ƒome nyuiwo
le mía si, nusi nu maƒo nu le, le minuti ɖeka me, kple bubuawo; le
aƒe me, afisi míesrãa mía xɔlɔw̃o kpɔ hexɔa wo le. Afisia ya nye Aƒetɔ
ƒe aƒe me.

32 Azɔ, ɖevi suewo li, azɔ, vidzĩ suewo. Azɔ, womenya vovototoa
ɖeke o. Woawo la, mɔnu ɖeka si li be woaxɔ nusi dim wole la, enye
be woafa avi ɖe eta. Eye ɣeaɖewoɣi, be woano tsi tae, eye ɣeaɖewoɣi
la wohiã be woakpɔ yewo gbɔ. Ke eyata, to Mawu ƒe amenuveve me,
míedzra xɔ via ɖe ɖo ɖi na wo. Woyɔe, le agbalẽa dzi, be “avifaxɔ,”
ke eyae dze ŋgɔm tẽ. Enye, le nyagbe bubuwo me, afisi vidadawo ate
ŋu akɔ wo viwo ayie.
33 Azɔ, meɖia nunye kura o, ɖewohĩ, nye si le nyagblɔti dzi afisia.
Ɖewohĩ nyemade dzesii gɔ̃ hã o, le amisisi ta. Gake ame bubuwo
nɔ anyi ɖe axadzi, ke ema ɖia wo nu, mikpɔea, eye ɖe wova afisia
be woaɖo to subɔsubɔ la. Eyata vidadawo…Ne wò vidzĩ sue la de
asi ɣlidodo me la; màte ŋu awɔ naneke o. Nukaŋutie, kakaɖedzitɔe,
enye…Ele be nà, ele godoo be nàkɔe yi. Vidada vavã dina be yeakɔ
ye vi va sɔleme, eye eyae nye nusi dze be miawɔ.
34 Eye xɔ aɖe le mía si le afima tso afisi miate ŋu anɔ akpɔ xɔa ƒe
dzogoe ɖesiaɖe ɖoɖa, takpexɔ blibo la; eye nyasemɔã ɖe le afima,
ale be miate ŋu atro gbeɖiɖia alesi miedi; kple—kpɔxa sue aɖe le
nuwuƒe, kpa kple tsilégba aɖe, kple nu ɖesiaɖe alesi tututu wòadze
dzi na vidadawo. Zikpuiwo kple nuwo li, be miate ŋu anɔ anyi; teƒe
si nàɖɔli nu le na viwò, ne ehiã be nàɖɔli nu nɛ, eye nusianu sɔ gbe
le afima. Wodzra nusianu ɖo.
35 Eye, zi geɖe, ɖevi katsiwo eye ɣeaɖewoɣi hã ametsitsiwo, woade
asi…Mienyae, sɔhɛwo aŋlɔ agbalẽvi kakɛwo, alo adi be yewoado
kokoe ame, alo nane, le hamea me. Azɔ, mietsi sɔgbɔ be mianya
nu wu ema. Mikpɔea? Ele be mianya nu wu ema. Mikpɔea? Mele
na mi be miava afisia…Ne miekpɔ mɔ be miava nye ame ɖɔʋuiwo
gbeɖeka, eye miahe ƒome na Mawu Fiaɖuƒe la, ekema midze egɔme
tso gɔmedzeƒe la, miekpɔa, eye—eye miazɔ nyuie awɔ nu nyuie, tso
fifia, godoo ɖe.
36 Azɔ, agboŋudzɔlawo nɔa tsitre ɖe xɔa ƒe dzogoewo dzi, kple
bubuawo. Eye ne hunyahunya aɖe do mo ɖa la, wo—woɖo wo,
wònye woƒe dɔdeasi, eye xɔnuviawo nɔa anyi ɖe ŋgɔgbe afii, bena
ne amea ɖe tɔ nɔnɔme baɖa zazã la, wode dɔ asi na wo be woabia
tso amea si be wòanɔ anyi kpoo.
37 Ekema, ne bubu ma mele wo ŋu o la, anyo wu be ame bubua
ɖe naxɔ dɔwɔƒe la, elabena amea ɖe li si di be yease nya. Amea ɖe
li si va ɖe tameɖoɖo ma ta, be yease nya. Eye numa tae míele afisia
ɖo, enye be míase Aƒetɔ la ƒe Nya. Ke eyata amesiame di be yease
Esia, ke edi be amewo nanɔ anyi kpoo alesi ko woate ŋui. Anɔ anyi
kpoo alesi ko woate ŋu anɔ; egɔme enye be, menye kple nuƒoƒo kple
hunyahunya o.

38 Ele eme be, ne amea ɖe le Aƒetɔ subɔm, alesi míekpɔ mɔ la.
Numae wòle be wòanye. Ematae míele afisia ɖo, asubɔ Aƒetɔ la. Ne
miese le mia ɖokui me be miakafu Mawu, alo ado ɣli la, miwɔe,
mikpɔea, elabena numa tae míele afisia ɖo, mikpɔea, ke, enye Aƒetɔ
subɔsubɔ alesi wò ŋutɔ èsubɔnɛ. Gake amea ɖeke mesubɔna Aƒetɔ la
esime mianɔ nu ƒom anɔ agbalẽ kakɛwo mãm o, eye miele kpekpem
ɖe ame bubu ŋu be wòate ɖa le Aƒetɔ subɔsubɔ gbɔ, mikpɔea, eyata
míesusu be ema anye nusi menyo o. Eye míedi be míatsɔe awɔ ɖoɖo
le míaƒe hamea me, bena le míaƒe ƒuƒoƒea me la, ema enye, na xɔ
sia, wole hame sia ŋuti kɔ ge na Mawu Fiaɖuƒe la kple na Nya la ƒe
gbeƒãɖeɖe. Ado gbe ɖa! Asubɔ! Susu si ta wòle be miava afisia enye
ema, asubɔ, azɔ.
39 Eye emegbe nu bubu, ne subɔsubɔ la wu nu la, enuenu amewo
le hamewo me la…Nyeme—nyemesusu be ele afisia o, elabena…
medzona ɣesiaɣi, mikpɔea, elabena mezɔa mɔ.
40 Enuenu, gɔ̃ hã ne mele gbeƒã ɖem le takpekpe bubuwo me la,
amisisi vana, eye ŋutegawo dzɔna. Eye ɖeɖi tea ŋunye, eye madzo yi
xɔ me. Eye ɖewohĩ Billy, alo ŋutsuwo siwo le afima dometɔa ɖe,
kplɔam yia aƒe me, henaa be madzudzɔ vie, vaseɖe esi wòakɔ le
dzinye, elabena enye zizi gã aɖe.
41 Eye emegbe mekpɔ hamewo, ya, woɖo afisi woɖea mɔ na ɖeviwo
woanɔ du sim le kɔkɔeƒe la me katã, eye—eye ametsitsiwo hã woanɔ
ɣli dom le xɔa me, ɖoɖa wo nɔewo. Emae nye mɔnu nyuitɔ be
woagblẽ fiẽme takpekpe si ava lae ma, alo ɖesiaɖe anye ɣeyiɣi la.
Mikpɔea?
42 Kasia subɔsubɔdɔ la kpa ko la, mido go le xɔa me. Miewu,
subɔsubɔ la nu ekem. Ekema mido go eye miaƒo nu kple mia nɔewo,
awɔ nusianu si miedi la. Ne mieɖo nyaa ɖe agblɔ na amea ɖe, be—
be miakpɔ wo la, enyo, miayi kpli wo, alo miyi wo gbɔ le aƒe me,
alo ɖesiaɖe si wònye, gake migawɔe le takpexɔa me o. Mina míakɔ
teƒe sia ŋu na Mawu. Mikpɔea? Esia nye Eƒe godoƒe, afisi míedoa go
Eyama le. Mikpɔea? Eye Se la dona tso kɔkɔeƒe la, tsã ɖe. Eye me—
mexɔe se be ema ladze mía Fofo Dziƒoʋĩtɔ la ŋu.
43 Eye emegbe ne mieva, eye mieva ɖo afisi miekpɔ nunanawo dze
gegem ɖe mia dome la…Azɔ, enuenu la e…Maka ɖe dzi be manye le
afisia gbeɖe o; gake, ne hame yeye su amewo si la, nu gbãtɔ mianya
enye be, ƒuƒoƒe va liana. Miedi gbeɖe be ema neva me o. Nuwo katã
megbe la, afisia nye subɔsubɔ teƒe. Esiae nye Aƒetɔ la ƒe aƒe me. Eye
ne gbɔgbɔme nunanawo de asi mia dome vava la…
44 Mese, be tso esime medzo la, be amewo ʋu va afisia tso dukɔa ƒe
akpa vovovowo, be woatsɔ afisia wɔ woƒe aƒe. Meda akpe, da akpe

na Mawu, bena, mexɔe se be nenemae…
45 Ŋdi si mekɔ eŋu heɖo dzogoedzikpe la ɖe afima, abe ɖekakpui
ene la, medo gbe ɖa be wòanɔ anyi akpɔ Yesu Kristo ƒe Vava. Eye esi
mewɔe la, menyi fe dɔlar akpewo, ke afima…Miate ŋu wɔ nunana le
agbadɔ si lolo alea tɔgbe me eye miakpɔ peni blaetɔ̃ alo blaene, eye
míaƒe fetutu anɔ dɔlar alafa ɖeka kple blaatɔ,̃ alafa eve ɣleti ɖeka.
Aleke mate ŋu awɔe gbeɖe? Eye menyae be menɔ dɔ wɔm, eye matui
wòavɔ. Me…Mewɔ kpɔladɔ ƒe wuiadre sɔŋ esi nyemexɔ peni ɖeka o,
ke boŋ metsɔ nusianu si le nye ŋutɔ, asinye, tovo na nusi ŋu manɔ
agbe ɖo la; kpe ɖe nusiwo katã vana aɖakavi si le megbe la me, na
Mawu ƒe Fiaɖuƒe la.
46 Eye amewo gblɔ nya ɖi hegblɔ daɖi be le ƒe ɖeka megbe la esia
atrɔ zu ʋudzraɖoƒe. Satana dze agbagba be yeaxɔe le mía si kpɔ
ɣeaɖeɣi to didri me, to amebaba setsɔɖameŋu me. Amea ɖe gblɔ be
yexɔ abi ɖe afɔ esime yenɔ dɔ wɔm le edzi, ke ezi kpi wòva yi, eye
emegbe la…esãma hedi be yeaxɔ agbadɔ la. Eye hena kwasiɖa geɖe
la menɔ tsitre ɖe dɔwɔƒe. Gake togbɔ be nugɔmemasemasewo kple
nyagblɔdaɖiwo, kple nusiwo katã wogblɔ hã, egale teŋu egbe abe
takpexɔ nyakpɔwo dometɔ ɖeka ene kple hame nyuitɔwo wu dometɔ
ɖeka le Dukɔ Ƒoƒuawo me. Ele teƒe.
47 Tso afisia Mawu gbagbe ƒe Nya la yi, xexeame godoo, mikpɔea,
xexeame godoo; eye wòyi edzi ƒo Xlã anyigba blibo la, heyi dukɔ
ɖesiaɖe me le Ɣea te, alesinu míenya, heƒo xlã xexeame kpeɖo. Míada
akpe ɖe esia ta. Mína míatsɔ akpedada ana ɖe esia ta.
48 Ke azɔ esi míekpɔ teƒea ɖe anɔ, xɔgbagba le mía tame la, hame
dzadzɛ, nyakpɔa ɖe be míanɔ eme la, mina míakɔ mía ɖokuiwo ŋu
yeyee na dɔ la, eye míatsɔ mía ɖokuiwo ana Kristo.
49 Eye Nɔviŋutsu Neville, mía nɔviŋutsu dzebubu la, kplɔla vavã,
Mawu gbagbe la ƒe subɔla. Alesinu ŋutsu ma nya Gbedeasi lae la,
eku ɖe Eŋu, kple nusiwo katã le esi. Ele teƒe. Enye ame fatu aɖe.
Evɔña vie, alo, menye evɔña o; menye nenema medi be magblɔ o.
Gake ale gbegbe wò, efatu kakaka, be ɖeko wòhea ɖe megbe vie,
mekɔa gbe dzi o, mienyae, sigbe a—agblɔ nyaa ɖe si aɖa asi ame, alo
sigbe, “Bɔbɔ nɔ anyi,” alo, “Nɔ anyi kpoo!” Me—mede dzesi numa,
eye mese nyaƒokawo emegbe.
50 Gake eva me be mate ŋu awɔe. Ale me—me…Eye me—medi
be miaɖo ŋku nye nyawo dzi, mikpɔea. Eye wole esia katã lém ɖi,
mikpɔea. Wolé nuwo katã ɖi. Eye, taflatse, mina subɔla ɖesiaɖe nanɔ
eƒe dɔdeasi teƒe, eye miɖo ŋku dzi be miele dɔdeasi si miexɔ tso
Mawu gbɔ la te, be mialé dɔwɔƒe ma kɔkɔe. Mikpɔea? Xɔnuvi ɖesiaɖe,
nenema ke. Kplɔla li be wòahe…

51 Menye kpɔla ƒe dɔdeasi be wòagblɔ nya ma o. Enye xɔnuviwo…
alo, medi be magblɔ be subɔlawo, elabena woawoe nye hamea
ƒe kpovitɔwo. Emae nye be, ne srɔt̃ɔ sɔhɛwo do ɖe xexe heku
dze, ke, mienya, alesi wowɔna enuenu, alo nane nenema tɔgbe, le
takpekpewo me, alo wodo go yi afima. Eye vinɔ aɖe dɔ vianyɔnuvi
ɖe afisia, eye wòado go ayi kple ŋutsuvi dzaglã aɖe, aɖaɖi tsa le
gbɔme afima kple ʋu, eye nɔa asusu be ele sɔleme, nenema. Ele be
subɔla nakpɔ ema gbɔ. “Loo nàge ɖe xɔa me afisia anɔ anyi, alo matsɔ
nye ʋu akɔ wò yi aƒe me na nɔwò.” Mikpɔea? Miawo la, ele be miawɔ
nenema.
52 Miɖo ŋku dzi, lɔlɔ̃ ɖɔa ame ɖo, mikpɔea, ɣesiaɣi. Lɔlɔ̃ vavã ɖɔa
ame ɖo, eyata ele be ŋutete nanɔ mia ŋu be miaxɔ ɖɔɖɔɖo. Eye,
vidadawo, mienya azɔ be teƒea ɖe le afima na mia viwo. Mi ɖevi
suewo mienya nu wu be miaƒu du le xɔa me. Mikpɔea? Eye mi
tsitsiawo mienya nu wu be mianɔ nu ƒom anɔ dze ɖom le xɔa me.
Mikpɔea? Migawɔ nenema o. Menyo o. Medzea Mawu ŋu o.
53 Yesu gblɔ be, “Woŋlɔ ɖi be, Nye aƒe anye subɔsubɔ ƒe aƒe,
gbedoɖaƒe. Le egodo…Woyɔe be gbedodoɖa ƒe aƒe, nenemae dukɔwo
katã yɔnɛ!” Eye wonɔ nu ƒlem henɔ nu dzram, eye Wòlɔ kawo henyã
amewo do goe le xɔa me. Eye kakaɖedzitɔe míedi be ema nava me
le kɔkɔeƒe sia le afisia o. Eyata, mina míakɔ míaƒe agbewo, míaƒe
hame, míaƒe dɔwo, míaƒe subɔsubɔdɔ, kple nusianu si le mía si la ŋu,
na Mawu Fiaɖuƒe la.
54 Azɔ, azɔ medi be maxlẽ Ŋɔŋlɔ aɖewo hafi míawɔ ŋutikɔkɔ
gbedodoɖa la. Eye—eye, ekema, ŋutikɔkɔ gbugbɔgawɔa ko wònye,
elabena ŋutikɔkɔ ŋutɔŋutɔa va eme ƒe blaetɔ̃ enye si va yi. Azɔ le…
Ke—ke esi míe—míexlẽ Ŋɔŋlɔ sia eye míaƒo nu le Eŋu hena minuti
ʋeea ɖewo la, meka ɖe dzi be Mawu ahe Eƒe yayrawo vɛ na mí.
55 Ke azɔ nu bubu li si medi be magblɔ. Ɛ.̃ Afisi nyalémɔw̃o nɔna na
mí tsã, kple bubuawo, xɔa ɖe le mía si koŋ le afima, afisi amesiwo
di be yewoalé nu. Katsaƒewo le afima, kple nusianu le afima, tso
mikrofoni titina tɔa dzi tẽ, yi afima.

Xɔwo li, awuʋlayawo, nusianu na nyɔnyrɔ̃ subɔsubɔ.
56 Eye nu bubu ɖeka, ame geɖewo mesea le wo ɖokui me nyuie
ɖoɖe gbɔnye o kokoko, ame geɖe siwo menya Ŋɔŋlɔ la tututu o,
kuɖe kaklãɖatiŋu dada ɖe hamea me ŋu. Meɖo ŋku dzi be ɣeaɖeɣi
nane dzɔ le afisia kuɖe ema ŋu. Atitsoga etɔ̃ nɔ asinye, eye mewɔ
nɔviŋutsua ɖe nyuie o elabena ese kɔmahatsɔŋkɔ bubua ɖe gblɔ be
kaklãɖatiŋu fia Katoliko.
57 Medi be sukudela aɖe, alo amea ɖe, alo Kristotɔ aɖe si xɔ
gbugbɔgadzi, nagblɔ be Katolikotɔwo wɔ tiatia na kaklãɖatiŋu. Kristo

ƒe kaklã mele tsitre na Katoliko nufiafia o. Ema le tsitre na Mawu,
Fiaɖuƒe la. Azɔ, amekɔkɔewo le tsitre na Katoliko nufiafia. Míexɔe
se be “Dometsola ɖekae li le Mawu kple ame dome, eye eyae nye
Kristo.” Gake Katolikotɔwo xɔ se be dometsola ɖesiaɖe ƒomevi li,
nyɔnuwo kple ŋutsuwo, kple nusianu akpe nanewo; Katolikotɔ nyui
ɖesiaɖe, kloe, si ku la, zuna nyaxɔɖakɔla. Azɔ, Kristo ƒe kaklãɖatiŋu
le tsitre na Yesu Kristo.
58 Ɖe mienyae be Kristotɔ gbãtɔwo, le—le hame gbãtɔa ƒe blema
ŋutinya nu la, wotsɔa atitsogawo ɖe woƒe dzime, afisiafi si woyina, be
woatsɔ afia eye woade dzesi wo ɖokuiwo abe Kristotɔwo enea? Azɔ,
Katolikotɔwo gblɔ be yewoe nye ema. Tsã ɖe, wogblɔna be yewoe
nye gbãtɔwo, gake womewɔ Katoliko hamea ɖoɖowɔha ɣemaɣi gɔ̃
hã o. Mikpɔea? Ke boŋ Kristotɔwoe tsɔa atitsoga ɖe…Miase amewo
gblɔna be, “atitsoga le dzime.” Miebui ɖe Katolikotɔwo ŋua?
59 Eyae nye katoliko vavãtɔ, xexeame katã ƒe Gbɔgbɔ Kɔkɔe Hamea,
ele teƒe. Míenye katoliko. Míenye katoliko vavãtɔa, katoliko Biblia
dzi xɔselawo. Mikpɔea? Woawo nye hame la, Katoliko, ɖoɖowɔha la.
Míevo tso ema me. Míawo míenye apostolowo ƒe Nufiafia ƒe dziyiyi.
Míenye Gbɔgbɔ Kɔkɔe ƒe amenyɔnyrɔ̃ kple nusiwo katã Hame gbãtɔ
la nɔ tsitre na ƒe dziyiyi, eye esiawo ƒe ɖeke mele Katoliko hamea si
o. Mikpɔea?
60 Ale, woda kaklãɖatiŋu la ɖe afisia, si wohe vɛ, si wokpa kple
amiti si te Yesu do gbe ɖa le. Emae nye kaklãɖatiŋu si xɔ ƒe geɖe, eye
Nɔviŋutsu Arganbright ye nam. Eye medi be makɔ eŋu kple hame
sia.
61 Eye ale gbegbe wòsɔ tututu, bena, ameka kee tsɔe ku afima.
Nyemenya amesi wònye, si tsɔe ku afima le nye—le nye miame o.
Etsɔ ke adzodala si le Eƒe ɖusime; emae nye nye.
62 Eye nu bubu si wòɖɔli, alesi Wòbɔbɔ ta, be miakpɔ Eƒe fukpekpe.
Amesiame si…Ele vɔsamlekpui la dzi kpɔm. Eye Wòle lalawòm le
afisia, nuvɔw̃ɔla, eye Wòanɔ kpɔwòm. Emegbe woatsɔ akaɖi suea ɖe
da ɖe afisia, be ne wowɔ yɔyɔ va vɔsamlekpui gbɔ la, kekelia ɖe naklẽ
ɖe edzi, bena ne amewo le afisia hena…
63 Miagblɔ be, “Nukaŋuti èhiã numa? Mele be nàwɔ nɔnɔmetataa
ɖeke o.”
64 Enyo, azɔ, Mawu si gblɔ be, “Megawɔ nɔnɔmetataa ɖeke na
ɖokuiwò o la,” Mawu ma kee gblɔ be, “Mè kerubi eve eye nàna woƒe
aʋalawo natɔ wo nɔewo, eye nàtsɔ wo ɖo amenuveve zikpui la dzi
afisi amewo doa gbe ɖa le.”

Mikpɔea, enye—enye, nugɔmemasemase. Mikpɔea?

65 Ale, ema tso gbɔgbɔɖameme gbɔ eye wotsɔe ku teƒe si dze la
tututu. Eye meda akpe geɖe be menye amesi le ɖusime. Meka ɖe
edzi be Etsɔ kem, elabena nye, nusi ka fififi ŋutɔŋutɔ, le nye nunya
nu la, nyemefi fi kpɔ le nye agbe me o; gake nyemezã Eƒe ɣeyiɣi
nyuie o ale gbegbe be le go ma me la mefi fi. Eye mewɔ nu geɖe siwo
medze be mawɔ o. Eye menye akpedala na Mawu, ŋdi sia, be Etsɔ
nye nuvɔw̃o kem.
66 Ke azɔ medi be maxlẽ nu le Kronika ƒe Agbalẽ Gbãtɔ 17 me, eye
maƒo vie ko abe minuti atɔ̃ kuɖe ŋukɔkɔ subɔsubɔ ŋu, ado gbe ɖa,
eye emegbe míage ɖe Gbedeasi la me. Azɔ, le Kronika Gbãtɔ, ta—ta
17 lia me.

Azɔ eva me be, esime Dawid le eƒe fiasã me la, Dawid gblɔ
na nyagblɔɖila Natan bena, Kpɔ ɖa, nye la mele sedertixɔ aɖe
me, ke YEHOWA ƒe nubablaɖaka ya le kuŋtruwo te.
Tete Natan gblɔ na Dawid bena, nusianu si le dzi me na wò

la Wɔe; elabena Mawu li kpli wò.
Ke eva me le zã ma be, MAWU ƒe gbe va Natan gbɔ, bena,
Yi nagblɔ na nye dɔla Dawid be…Yi nagblɔ na Dawid nye

dɔla, (boŋ), Ale YEHOWA gblɔ esi, menye Wòe atu xɔ aɖe nam
manɔ me o:
Elabena tso gbesigbe mekplɔ Israel la, nyemenɔ xɔ aɖeke me

vaseɖe egbe o; ke boŋ metsa tso agbadɔ me yi agbadɔ me, eye
tso nɔƒe yi nɔƒe.
Afisiafi si menɔ Israel blibo la dome to la, ɖe megblɔ na Israel

ƒe ʋɔnudrɔl̃a, siwo meɖo, be woanyi nye dukɔ la dometɔa ɖe
kpɔ be, nukaŋuti mietu sedertixɔ aɖeke nam oa…?
Eyata ale nagblɔ na nye dɔla…Dawid enye si, Ale YEHOWA

Zeboat gblɔ esi: Mekplɔ wò tso alẽwo yome, yi lãnyiƒe, be nàɖu
amegã ɖe nye dukɔ Israel dzi:
Menɔ anyi kpli wò le afisiafi si nèyi, eye metsrɔ…̃wò futɔwo

katã ɖa le ŋgɔwò, eye mede ŋkɔ ŋuwò abe…amegã siwo le
anyigba dzi la ƒe ŋkɔwo ene.

67 Madi be magblɔ, le teƒe sia, be—be Dawid hã kpɔ numa ke si
míekpɔ la. Dawid gblɔ be, “Menyo be miatu sedertixɔ nam, eye Mawu
ƒe nubablaɖaka la natsi le kuŋtruwo te o.” Emae nye agbadze siwo
wotsya tɔ, alẽwo kple lãwo tɔ. Egblɔ be, “Menyo be manɔ aƒe nyuia
ɖe me, eye Mawu ƒe nubablaɖaka nanɔ agbadɔ te o.” Ale, Mawu dae
ɖe eƒe dzi dzi be wòatu agbadɔ aɖe.
68 Gake, Dawid la, togbɔ be enye lɔlɔ̃ ƒe ame kple a—amesi kɔ
eɖokui na—na Mawu hã, ekɔ ʋu ɖi sɔgbɔ. Eyata egblɔ be…Dawid,

enye si le nu ƒom le agbenɔɣi ma ƒe nyagblɔɖila ŋku me, amesie
nye Natan. Eye Natan, esi wònya be Mawu lɔ̃ Dawid ta la, egblɔ
be, “Dawid, wɔ nusianu si le wò dzime, elabena Mawu li kpli wò.”
Nyameʋuʋu kae nye si! “Wɔ nusianu si le wò dzime, elabena Mawu
li kpli wò.” Eye le zã ma ke me la…Esia fia Dawid ƒe ɖokuitsɔtsɔna
na Mawu ƒe lɔlɔ.̃
69 Eye emegbe be woakpɔ be, le zã ma ke me, esi wònya be ele
vodada me, be womeɖe mɔ nɛ be wòawɔe o la, Mawu yɔ fũ kple
amenuveve be wòɖi va ƒo nu na Natan. Eye melɔã nya siawo ɣesiaɣi,
“Yi nagblɔ na Natan Nye…Yi nagblɔ na Dawid Nye dɔla, bena,
‘Mekplɔ wò tso alẽwo yome.’” Ɖzaa ko la, menye naneke o.
70 Eye me—medi be mazã ema le afisia, hena minuti aɖe ko. “Meɖe
wò tso naneke o me, eye me—me—mena ŋkɔa ɖe wò. Nèxɔ ŋkɔ abe
ame ŋkutawo ene le anyigba dzi.” Eye medi be mazã esia a—ato nya
ɖe to xa na mi, le—le mɔ aɖe nu be matɔ asi nane dzi. Menɔ esia ŋuti
bum…
71 Ƒea ɖewo va yi la, menɔ dua me afisia, ke amea ɖeke mekpɔa
gbɔnye o. Amea ɖeke melɔãm o. Eye nyea melɔã amewo, gake amea
ɖeke melɔãm o, ɖe nye ƒome ƒe ŋutinya ta. Menye bubu mademade
danye kple fonye lɔlɔãwo ŋu tae o.
72 Ale gbegbe wòdzrom be danye nanɔ agbe azɔ to kɔkɔeƒe sia, ŋdi
sia hafi. Geɖewoe nye ame xoxo siwo tsɔ woƒe ga kpe ɖe esia ŋu be
woatui ɖe afisia, ɖewohĩ, ŋdi sia, Mawu ana be woakpɔ nu to atrakpui
la ta me.
73 Gake ŋkɔ nyuia ɖeke menɔ Branham ƒomea si le nuto sia me o,
le ahanono ta. Amea ɖeke meɖo naneke awɔ kplim o. Eye meɖo ŋku
dzi be menɔ egblɔm na srɔñye eteƒe medidi o, be meɖo ŋku dzi ko be
nye—nyemakpɔa amea ɖeke woaɖo dze kplim o. Amea ɖeke mekpɔa
gbɔnye o. Gake fifia ele nam be maɣla ɖokuinye, be makpɔ dzudzɔ
via ɖe.
74 Ke azɔ Aƒetɔ la na mí teƒe gã sia, kple—kple nu gã siawo siwo
Wòwɔ. Eye Enam…Tovo na—na ŋkɔ baɖa la, Etsɔ ŋkɔa ɖe nam abe
ameŋkuta aɖewo ene. Eye Etsrɔ̃ nye futɔwo ɖa le afisiafi si meyi.
Naneke nɔa te ɖe Eŋkume kura o, le afisiafi si Wòyi. Gake, ale gbegbe
meda akpe geɖe ɖe ema ta.
75 Eye aleke mate ŋu anya gbeɖe; be ɖevi sue si doa awu vuvu le
afisia, si nɔa aƒedomemɔ eve alo etɔ̃ domee tso afima, yi Ingramville
Sukua me, wònye menye nuɖikokoe na sukua, elabena meda ahe ale
gbegbe, henɔa du ƒum le tsita xoxoea ɖe dzi? Aleke manya gbeɖe be
le tsita ma gɔme la dzogbenya ƒe ku aɖe li si ate ŋu aƒo se alea? Eye

aleke mate ŋu anya, be, nye si amea ɖeke meƒoa nu na o, ke hã Eya
ava nam ŋkɔ a—aɖe si ŋu bubu anɔ le Eƒe dukɔ la dome?
76 Eye, azɔ, womeɖe mɔ na Dawid be wòatu gbedoxɔ la o. Mate
ŋu awɔe o. Gake Egblɔ be, “Mafɔ wò nuku ɖe tsitre, eye eyae atu
gbedoxɔ la, eye gbedoxɔ ma lanye gbedoxɔ mavɔ. Eye ɖe viwò dzi
la, Dawid vi la, fiaɖuƒe mavɔ anɔ anyi ɖo; eyae laɖu dzi.” Solomo,
Dawid ƒe vi le dzɔdzɔmea nu, si dzɔ tso eƒe ŋusẽ dzɔdzɔmetɔa mee,
tu xɔ na Aƒetɔ la, gbedoxɔ aɖe.
77 Gake esi Dawid ƒe Nuku vavãtɔ la va la, si nye Dawid ƒe Vi la,
Egblɔ na wo be ɣeyiɣia ɖe li gbɔna si womagblẽ kpea ɖeke ɖe kpe
dzi o, le gbedoxɔ ma ŋu. Gake Enɔ didim be yeafia asi gbedoxɔ bubu
na wo.
78 Yohanes, nyaɖeɖefiaŋlɔla, le Nyaɖeɖefia ƒe Agbalẽ me ɖaa la,
ekpɔ Agbadɔ sia. Nyaɖeɖefia 21, ekpɔe, “Gbedoxɔ yeye si le ɖiɖim,
tso Dziƒo gbɔna, wowɔ leke nɛ abe ŋugbetɔ si wowɔ leke na na srɔã
ene. Eye Gbea ɖe ɖi tso Gbedoxɔ la me, bena, ‘Kpɔ ɖa, Mawu ƒe
Agbadɔ la le amewo gbɔ, eye Mawu anɔ anyi kpli wo, eye woatutu
aɖatsi sia aɖatsi ɖa le woƒe ŋku me. Eye dɔwuame maganɔ anyi o,
alo nuxaxa, vevesese alo ku maganɔ anyi o; elabena nu gbãtɔwo nu
va yi.’”
79 Ekema Dawid ƒe Vi vavãtɔ la, abe alesi míele ekpɔ ge le nusɔsrɔ̃
siwo ava le kwasiɖa sia me me la, ava Eƒe Gbedoxɔ me, Mawu ƒe
Gbedoxɔ, Gbedoxɔ vavã si wòyi be yeatu la azɔ. Elabena, Egblɔ,
le Yohanes 14 me be, “Le Fofo Nye Ƒe me la nɔƒe geɖewo li, eye
Meyina…” Nuka gblɔm Wòle to ema me? Woɖo wo daɖi xoxo.
“Meyina be madzra Nɔƒe ɖo ɖi na mi, eye magatrɔ ava, be maxɔ mi
ɖe Nye ŋutɔ gbɔnye.” Eye, tsã ɖe, míenya be ema ava me le Agbenɔɣi
dzeani si gbɔna la me. Eye Dawid ƒe Nuku vavã la axɔ Fiazikpui la,
esie nye Yesu Kristo, eye afima la aɖu fia ɖe Hame la dzi, abe Eƒe
Ŋugbetɔ, si le Aƒe me Kplii ene, eye le Israel ƒe to wuieveawo dzi,
heyi Mavɔmavɔ katã.
80 Ke teƒe sue siawo la; abe alesi Dawid, mate ŋu atu Mawu ƒe
Agbadɔ vavã la o, elabena womedzrae ɖo be wòawɔe o. Naneke meli
wòate ŋu awɔ o. Enye kukuwo dometɔ ɖeka, eye wòkɔ ʋu ɖi. Nenema
ke wògale egbe, na mí, womedzra mí ɖo be míatu Mawu ƒe Agbadɔ
vavã la o. Ame Ɖeka koe li ate ŋu awɔ ema, eye Wòle Etutu dzi fifia.
81 Gake agbadɔ sue sia, kple gbedoxɔ si Salomo tu Nɛ, kple bubuawo
la, wonye ɣeyiɣime teƒewo ko na subɔsubɔ vaseɖe esi ɣeyiɣia
nade esime woaɖo Agbadɔ vavãtɔ la anyi ɖe anyigba dzi. “Eye
dzɔdzɔenyenye aɖu fia tso dziŋgɔli me yi dziŋgɔli me. Eye nuxaxa
maganɔ anyi o.” Womagblɔ kuteƒemawunyaa ɖeke le Agbadɔ ma me

o. Srɔɖ̃eɖewo maganɔ anyi o, elabena Srɔɖ̃eɖe la anye Srɔɖ̃eɖe gã
ɖeka yi Mavɔmavɔ. Ɣeyiɣi ka wòanye!
82 Ke mina míaɖoe le míaƒe dzi me, egbe, bena le ŋkuɖoɖo Agbadɔ
ma dzi esi míele elalam be wòava la, míatsɔ Eƒe Gbɔgbɔ la ade dzesi
mía ɖokuiwo ale gbegbe, be míasubɔ le teƒe sia abe ɖe míele Teƒe
kemea ene, esi míele Teƒe ma lalam be wòava.
83 Azɔ mina míatsi tre ɖe míaƒe afɔwo dzi, esi maxlẽ Ŋɔŋlɔ Kɔkɔe
la.

Eye mekpɔ dziƒo yeye kple anyigba yeye: elabena gbã dziƒo
kple gbã nyigba la nu va yi; eye atsiaƒu megali o.
…Nye Yohanes mekpɔ du kɔkɔe la, si nye Yerusalem yeye la,

le ɖiɖim tso dziƒo tso Mawu gbɔ, eye wodzrae ɖo abe ŋugbetɔ si
wowɔ leke na hena srɔã ene.
Eye mese…gbe gãa ɖe tso fiazikpui la gbɔ le gbɔgblɔm bena,

Kpɔ ɖa, Mawu ƒe agbadɔ la le amewo gbɔ, eye wòanɔ anyi kpli
wo, eye woawo hã woanye eƒe dukɔ, eye Mawu ŋutɔ anɔ anyi
kpli wo, eye wòanye woƒe Mawu.
Mina míade míaƒe tawo to azɔ.

84 Mía Fofo Dziƒoʋĩtɔ, míele tsitre kple vɔvɔ.̃ Míele tsitre kple
bubu kpakple bubudeameŋu Kɔkɔe. Hebia Wò, Aƒetɔ, be nàxɔ míaƒe
nunana, be Èna mí amenuveve, ga, be míadzra teƒe aɖe ɖo na Wò
subɔsubɔ. Naneke, alo teƒea ɖeke meli míate ŋu adzra ɖo le anyigba
dzi, si adze na Mawu ƒe—ƒe Gbɔgbɔ be wòanɔ eme o. Gake míetsɔ
esia le Nawòm abe míaƒe lɔlɔ̃ kple seselelãme ƒe dzesi ɖoɖe Gbɔwò
ene, Aƒetɔ. Eye míele akpe dam na Wò ɖe nusiwo katã Nèwɔ na mí
la ta.
85 Eye, azɔ, esi wokɔ xɔa kple anyigba la ŋu va yi xoxoxo, na
subɔsubɔ la, ke míeda akpe na Wò ɖe ŋkuɖodzinu siwo nɔ anyi ta.
Eye azɔ, Aƒetɔ Mawu, abe alesi ŋutega aɖe va, ƒe geɖewoe nye esi, si
gblɔ esia, be mekpɔ xɔtutu xoxo siwo me amewo nɔ kpɔ, ke wodzra
wo ɖo hewɔ wo yeyee, eye wogbugbɔ dɔm ɖoɖe tɔ la godo.
86 Azɔ, Aƒetɔ Mawu, dziƒo kple anyigba Wɔla, míele tsitre abe Wò
alẽha la ene. Míele tsitre abe Wò Fiaɖuƒea ƒe—ƒe—ƒe—ƒe dukɔ ene.
Eye nye ŋutɔ, kple kplɔla la, kpeɖe hamea, dukɔ la ŋu, míekɔ xɔ sia
ŋu na Mawu Ŋusẽkatãtɔ ƒe subɔsubɔ, to Yesu Kristo, Eƒe Vi la ƒe Ŋkɔ
me, hena Mawu subɔsubɔ, eye hena bubudede kple bubu na Mawu.
Eye na Nyanyui la nasi tso teƒe sia ale gbegbe be wòana be xexeame
natso anyigba ƒe dzogoe eneawo dzi, ava kpɔ Mawu ƒe Ŋutikɔkɔe si
le dodom tso eme. Abe alesi Nèwɔe va yi ene, na be tsɔ si gbɔna
nadzeani awu zi geɖe.

87 Fofo, azɔ míekɔ mía ɖokuiwo ŋu na subɔsubɔ la, to Nya la me,
kple nusianu si katã le mía me. Aƒetɔ, ƒuƒoƒea kple ameawo la, wole
wo ɖokuiwo ŋu kɔm, ŋdi sia, na Nya la sese. Eye mí, abe osɔfowo ene
la, míele mía ɖokuiwo ŋu kɔm, “Na Nya la ƒe gbeƒãɖeɖe; anɔ edzi
vovoɣi li o, vovoɣi meli o; aka mo, agbe nya, le dzigbɔgbɔɖeanyi
katã me.” Abe alesi woŋlɔe ɖe afima ɖe dzogoedzikpe la me, anɔ ƒe
blaetɔ̃ esi ene. Ègblɔ be, “Ɣeyiɣi le vava ge esi amewo maxɔ Nufiafia
si le blibo la o, ke boŋ woaƒo nufialawo nu ƒu na wo ɖokui, esime to
me le wo fiem ta; eye woatrɔ ɖa tso Nyateƒe la gbɔ, ayi gliwo gbɔ.”
Aƒetɔ, esi míedze agbagba lé Nya ɖe asi na ameawo la, na míaxɔ
gbɔgbɔɖameme kple ŋusẽdodo kpe ɖe kutrikuku teƒe eve ŋuti. Aƒetɔ,
abe alesi Gbɔgbɔ la ƒe akpa eve ɖiɖi ƒo teƒea la, na be Gbɔgbɔ Kɔkɔe…
88 Abe alesi wònɔ le gbedoxɔ ŋukɔkɔ ŋkeke la dzi, esime Salomo do
gbe ɖa; Gbɔgbɔ Kɔkɔe, le Dzo Lilikpo kple Alilikpo dodo ƒe nɔnɔme
me, ge ɖe ŋgɔgbegbo la me, bla ɖe Kerubiawo ŋu, ge ɖe Kɔkɔeƒe la
heva xɔ Eƒe dzudzɔ teƒe la le afima. Oo Mawu! Solomo gblɔ be, “Ne
Wò dukɔ le xaxa me le afiaɖe, hekpɔ Teƒe Kɔkɔe sia eye wòdo gbe ɖa
la, ekema see tso Dziƒo.”
89 Aƒetɔ, na be Gbɔgbɔ Kɔkɔe, ŋdi sia, nage ɖe dzi sia dzi me, luʋɔ sia
luʋɔ si ŋu wokɔ la me le xɔa me afisia. Eye Biblia gblɔ, bena, “Mawu
ƒe Ŋutikɔkɔe kpe ale gbegbe be nunɔlawo megate ŋu wɔ subɔsubɔdɔ
gɔ̃ hã o, le Mawu ƒe Ŋutikɔkɔe la ta.” Oo Aƒetɔ Mawu, na be wòagadzɔ
ake esime míetsɔ mía ɖokuiwo na Wò, kpe ɖe hame la ŋu, le eɖokui
ŋukɔkɔ me na subɔsubɔ. Eye woŋlɔe ɖi bena, “Mibia, eye woana mi.”
90 Eye míetsɔ mía ɖokuiwo na, kpe ɖe míaƒe hamea ƒe nunana ŋu,
ŋdi sia, na Wò, hena subɔsubɔ, be míanye ŋkeke mamlea ƒe Kekeliwo,
hena fiẽwɔɣi ƒe Kekeliwo; ale be míate ŋu atsɔ akɔfafa kple xɔse
ayi na dukɔ si le Ŋugbetɔsrɔ̃ la ƒe Vava lalam, be míado Kristo ƒe
Nyanyuia ƒe awu na Ŋugbetɔ la, bene Aƒetɔ Yesu naxɔe. Ale míekɔ,
nye ŋutɔ, Nɔviŋutsu Neville, kple ƒuƒoƒea ŋuti, na Mawu ƒe subɔsubɔ,
le Yesu Kristo ƒe Ŋkɔ me. Amen.

Miate ŋu anɔ anyi.
91 Dawid gblɔ be, “Dzi dzɔm esime wogblɔ nam bena, ‘Mina míayi
ɖe Aƒetɔ la ƒe aƒe me.’” Eye neva me na mí ɖaa, be, ne woyɔ eŋkɔ ko
la, dzi nadzɔ na mí be míava ƒo ƒu ɖe Aƒetɔ la ƒe aƒe me. Amen.
92 Azɔ, le ŋutiŋukɔkɔ subɔsubɔ sue sia megbe la, gaƒoƒo ɖeka gali
nam fifia.
93 Eye, azɔ, miɖo ŋku dzi azɔ be míekɔ mía ɖokuiwo ŋu na;
bubudede, kɔkɔenyenye, anyinɔnɔ kpoo le Aƒetɔ la ŋku me, na
subɔsubɔ le Aƒetɔ la ŋku me. Eye minɔ anyi le bubudede me alesi
ko miate ŋui, le Aƒetɔ la ƒe aƒe me. Eye, azɔ, ne wokpa takpekpea ko

la, enumake ne takpekpea kpa ko la, mido go le xɔa me. Mikpɔea? Ke
ema ana gbedoxɔdzikpɔla ɣeyiɣi be wòage ɖe eme afisia akplɔ xɔa
me, eye wòadzrae ɖo na ɣeyiɣi si agava la. Eye ekema manye tɔtɔtɔtɔ
le Aƒetɔ la ƒe aƒe me o. Eye…?…Mesusu be mia…teƒea anɔ kɔkɔe le
minuti wuiatɔ̃ aɖewo megbe ne wokpa subɔsubɔawo. Mika ɖe dzi be
nɔviwɔwɔ nanɔ mia me. Mina asi amesiame, eye miakpe amesiame
be wòatrɔ va.
94 Eye—eye míekpɔ mɔ be, kwasiɖa sia si gbɔna fifia la míawɔ,
subɔsubɔ vevitɔ kekeake si womewɔ kpɔ le agbadɔa me o la dometɔ
ɖeka. Míele mɔ kpɔm na esia. Azɔ, nye—nye…meva nam kpɔ gbeɖe
o vaseɖe…nyitsɔ zã me, le fɔŋli lɔƒo, esusɔ vie ŋu nake, le gbedodoɖa
me, mede asi nane kpɔkpɔ me. Eyata, meka ɖe dzi be esia anye
ɣeyiɣi dzeania ɖe, nusi mexɔ se be anye, ne Aƒetɔ akpe ɖe mía ŋu
la. Azɔ, azɔ, ne megblɔ be, “ɣeyiɣi dzeani la,” azɔ, mele nu ƒo ge le
nane ŋu si kuɖe ema ŋu, ŋdi sia. Mienyaa, nusi ame yɔa be “gã la,”
ɣeaɖewoɣi la, menyea gã o. Gake nusi Mawu yɔna be “gãe,” ame
yɔna be bometsitsi; eye nusi Mawu yɔna be “bometsitsie,” ame yɔna
be gã. Eyata mina míalé ema ɖe susu me, ada Nya sia nya kpɔ.
95 Azɔ, takpekpeawo adidi. Wo me ahe, elabena subɔsubɔ sesẽ
wònye, nufiafia geɖe, ɖokuiŋukɔkɔ. Eye ɖeko me…
96 Teƒe si menɔna la, ameawo dzea agbagba, hedi be yewoanam
nusianu maɖu, gake me…Wobe, “Enyo, èmã ŋutɔ, Nɔviŋutsu
Branham, kple nusianu.” Gake menɔ subɔsubɔ wɔm atraɖie. Ele be
madzo le afisia Kwasiɖagbe zãme si gbɔna, agayi bubu, kaba ŋutɔ, le
Mexico. Ale, enye nu sesẽ. Eyata, gake ɖeko mele agbagba dzem be
maɖe asi le nu sɔgbɔ ɖuɖu ŋu, eye—eye madzra ɖokuinye ɖo.
97 Eye dzi dzɔm, ŋdi sia, be makpɔ Nɔviŋutsu Junior Jackson,
kple—kple Nɔviŋutsu Ruddell, kple—kple osɔfo vovovowo, kple
bubuawo, le afisia. Mawu neyra mi katã.
98 Azɔ me—medi be—be maƒo nu na mi ŋdi sia kuɖe tanya aɖe si ƒe
dzesidedewo meŋlɔ ɖe afisia. Eye medi be maxlẽ nu gbã atso Yesaya
ƒe Agbalẽ me, ta 53 lia. Azɔ, esime mianɔ ekem la, madi be mawɔ
gbeƒãɖeɖe ɖeka, alo eve.
99 Bena, fiẽ sia, medi be maƒo nu kuɖe Agbalẽ sia ŋu, Aɖo ana
Kplii ɖe hamea ƒe agbenɔɣi mamlea kple Nutrenua-ʋuʋu dome. Fifia,
dometsotso gã aɖe le eme afima.
100 Eye, doŋgɔ, esi mewu nu ɖe hamea ƒe agbenɔɣiwo dzi la, meƒo
nu le afima kuɖe Daniel ƒe kwasiɖa blaadreawo ŋu, si dze eyome zi
ɖeka, elabena wobla ɖekae. Eye megblɔ be, “Azɔ, ne metsɔ Nutrenu
Adreawo la, ahiã be maɖe asi le Daniel ƒe kwasiɖa blaadreawo ŋu,

ale be matsáe kple Nutrenuawo.” Agblẽ nu ɖeka ɖi ɖe nuvo, ke eyae
nye ta 5 lia, le Nutrenu Adreawo ƒe Agbalẽ ŋu. Ke míatsɔ ema fiẽ sia.
101 Míedi be míadze agbagba adze egɔme kaba fiẽ sia. Ekae kuɖe
ŋunye…Miegblɔe xoxo, miewɔea, míadze egɔme kaba? [Nɔviŋutsu
Neville gblɔ be, “Ɛ.̃”—Tala.] Ekae kuɖe eŋu, be amesiame nate ŋu
anɔ afisia le ga adre me lɔƒo? [Ƒuƒoƒea gblɔ be, “Amen.”] Esɔ gbe.
Míadze subɔsubɔa ŋutɔ gɔme le ga adẽ kple afã, hadzidzi subɔsubɔ
la, eye manɔ afisia ga adre. Eye emegbe le kwasiɖaa me la míanɔ
egɔme dzem kaba. Eye—eye míe, azɔ, míeva…
102 Amea ɖeke meli si lɔã hadzidzi abe Kristotɔwo ene o. Míelɔña
hadzidzi. Míelɔña nenem nuwo.
103 Gake azɔ míele—míele nu bubu me azɔ. Míele—míele Nya la me,
mikpɔea, eyata mina—mina míanɔ anyi kple Ema tututu azɔ. Míele
ewɔ ge. Míele—míele nufiafia me. Eye miate ŋu ade dzesi ale gbegbe
wònye zizi gã aɖe le dzinye, mikpɔea, elabena, ne mefia nane si mele
teƒe o la, ele be mava ɖo nya ŋu ɖe eta. Mikpɔea? Ke eyata mele be
matsɔ nusi amea ɖe gblɔ o. Ele be ma…Ele be wòagbɔ ɖe me. Eye
mexɔe se be Mawudɔla Adre, Siwoe lé Dziɖegbe Adreawo ɖe asi la,
woatsɔe ana. Mikpɔea?
104 Eye azɔ le Yesaya me, Yesaya ƒe ta 53 lia, kpukpui 1 tɔ, alo eve.
Medi be mabia nya sia.
105 Azɔ, esia meka Nutrenu Adreawo, kura o. Esia nye Gbedeasi aɖe
ko. Elabena, menya be ele be mawɔ ŋutikɔkɔ la, eye nyemate ŋu age
ɖe Ema me o elabena ɣeyiɣi mele asinye nɔ ge o. Gake mesusui be,
hena ŋutikɔkɔ subɔsubɔ sue aɖe ko, ŋkuɖoɖodzi subɔsubɔ sue aɖe
na hame sia, alo ŋutikɔkɔ subɔsubɔ sue, boŋue, emegbe woa—woa…
ɣeyiɣi manɔ anyi be mage ɖe nusi medi be magblɔ la me o, mikpɔea,
na Agbalẽ sia ƒe ʋuʋu, eyata mawɔe fiẽ sia. Eye azɔ esia enye subɔsubɔ
suea ɖe ko, si ke, a—abla Kplii tututu, ya.
106 Ale, azɔ, miɖo to Nya ɖesiaɖe. Mialé Esia. Eye—eye ne miele
Exɔm ɖe nyaƒoka dzi, alo ɖesiaɖe la, ekema minɔ anyi kple nyaƒoka
la ƒe Nufiafia. Migagblɔ naneke o negbe nusi nyaƒoka la gblɔ ko.
Migblɔ nusi tututu nyaƒoka la gblɔ. Mikpɔea? Azɔ, elabena, nenem
nuwo ƒe ɖewo la, míegbɔna nu geɖe gɔme se ge le esia ŋu azɔ,
nusitae wosea egɔme baɖea. Mikpɔea? Ke mika ɖe edzi be, miagblɔ
nusi tututu nyaƒoka la gblɔ ɖeɖeko. Migagblɔ nu bubua ɖeke o.
Mikpɔea? Elabena, nyemegblɔ Esia le ɖokuinye si o. Eyamae gblɔ
Esia, miekpɔea. Eye zi geɖe la, tɔtɔtɔtɔ, amewo tsia tre agblɔ be,
“Enyo, Ale-kple-ale gblɔ be Egɔme nye ale-kple-ale.” Miɖe—miɖe asi
le Eŋu alesi Wòle ko.

107 Mikpɔea, nenemae míedi na Biblia la. Alesi tututu Biblia gblɔ
Esia la, nenemae míedi be Wòanɔ, tututu—tututu Nenema. Migatsɔ
ame ŋutɔ ƒe gɔmeɖeɖe Nɛ o. Woɖe egɔme xoxo, mikpɔea. Azɔ:

Amekae xɔ míaƒe nyagbɔgblɔ dzi se? eye ameka ŋue YEHOWA
ƒe alɔ ɖe eɖokui fia ɖo?

108 Mina magaxlẽe ake azɔ, miɖo to nyuie.
Amekae xɔ nya siwo wogblɔ na mí la dzi se? (Biabia!) eye

ameka ŋue YEHOWA ƒe alɔ ɖe eɖokui fia ɖo?
109 Le gbɔgblɔ bubu me, “Ne miexɔ míaƒe nyagbɔgblɔ dzi se la,
ekema Yehowa ƒe alɔ ɖe eɖokui fia.” Mikpɔea?

Amekae xɔ nya siwo wogblɔ na mí la dzi se? eye ameka ŋue
YEHOWA ƒe alɔ ɖe eɖokui fia ɖo?

110 Azɔ medi be maxlẽ nu le Mateo Kɔkɔe ƒe Nyanyuia me, Mateo
Kɔkɔe ƒe ta 11 lia. Ke, azɔ, mihe miaƒe agbalẽwo kple nuwo vɛ,
elabena ɖaasi míele…Ne nyalémɔ̃ mele mia si o la, mi—mitsɔ…miaƒe
agbalẽ vɛ be míate ŋu ade dzesi. Mateo Kɔkɔe ƒe ta 11 lia, kpukpui 25
lia kple 26 lia, 11:26 kple 27. Esɔ gbe, Yesu le nu ƒom, le gbedodoɖa
me. Medi be madze egɔme le ema ƒe tame vie. Mina míawɔe kpukpui
25 lia kple 26 lia. Mexɔe se be afimae meyɔ, hafi, elabena eyae mede
dzesi ɖe afisia le nye biblia me.

Le ɣemaɣi me la Yesu ɖo ŋu gblɔ bena, Oo Fofo, Dziƒo kple
anyigba dzi Aƒetɔ, mekafu wò, elabena ètsɔ nusiawo ɣla ɖe
nunyalawo kple nugɔmeselawo, eye nèɖe woawo fia vidzĩewo.
Ɛ,̃ Fofo: elabena nenema enyo ŋuwò.

111 Milé Ŋɔŋlɔkpukpui eve mawo. “Amekae xɔ míaƒe nyagbɔgblɔ dzi
se? Eye ameka ŋue Yehowa ƒe alɔ ɖe eɖokui fia ɖo?” “Gawu gɔ̃ hã
Yesu da akpe na Mawu bena Eɣla nyaɣaɣlawo ɖe nunyalawo kple
nugɔmeselawo, eye wòɖee fia vidzĩ siwo di be woasrɔ̃ nu la, elabena
edze Mawu ŋu be woawɔe nenema.”
112 Azɔ, tso nuxexlẽ sia me, alo, ne mayɔe nenema, alo tso Ŋɔŋlɔ sia
xexlẽ me la, meɖe tanya sia be: Mawu Ɣlana Eɖokui Ɖe Gblɔenyenye
Me, Emegbe Gaɖea Eɖokui Fiana Nenema Ke. Azɔ, hena nyaƒokawo la
megatrɔ le egblɔm ake, na nyaƒokawo la, miekpɔa, elabena wole—
wole Elem ɖi. Mikpɔea? Mawu Ɣlana Eɖokui Ɖe Gblɔenyenye me,
Emegbe Gaɖea Eɖokui Fiana Nenema Ke.
113 Ewɔ nuku be woabu alesi Mawu wɔa nusia tɔgbe alea. Mawu
aɣla eɖokui ɖe nane si le gblɔe ale gbegbe la me si awɔ be nunyalawo
nadae ƒu agbadroƒe miliɔn ɖeka; eye emegbe wòatrɔ yi megbe, le ema
me, nu gblɔe aɖe le Eƒe dɔwɔwɔ mɔnu le gblɔnyenye me la me, eye
wòagaɖe Eɖokui afia ake. Mesusu be esu na nu—nuxexlẽ, be míate ŋu

asrɔ̃ esia hafi míage ɖe—ɖe—ɖe Nutrenu Adreawo ƒe Nufiafia gãwo
me. Ame geɖewo da Eyama ƒu kple mɔ si dzi Wòɖe Eɖokui fia le.
114 Azɔ, amewo ŋutɔ ƒe susu nɔa wo si ɖe nusi wòle be Mawu nanye
kple nusi Mawu ava wɔ la ŋu. Eye abe alesi megblɔ nya xoxoe la
zi geɖe, bena, ame nye ame kokoko. Ame tsɔa kafukafu naa Mawu
ɖaa ɖe nusi wòwɔ ta, eye wòkpɔa mɔ na nusi wɔ ge Wòala ɖaa,
ke metsɔa ɖeke le eme na nusi wɔm Wòle o. Mikpɔea? Mikpɔea?
Nenemae wodanɛ ƒue. Wotrɔ kpɔa megbe hekpɔna nu gã siwo Wòwɔ,
gake womete ŋu kpɔna nu gblɔe si Wòzã, tsɔ wɔe o. Mikpɔea? Eye
emegbe wokpɔa ŋgɔ hekpɔa nu gã si gbɔna, si le eme va ge, eye, zi
asieke ɖe ewo dzi la, nua le dzɔdzɔm xoxo le wo gbɔ tututu. Ke ele
gblɔe gbegbe be womenyae o. Mikpɔea?
115 Gbeɖeka, ŋu—ŋutsu aɖe le dzigbe afii le Utica…Eye ne eƒe amea
ɖewo le afisia la, nyemele nya sia gblɔm le—le nukoklo le amea dzi
ŋutasẽtɔe ta o. Enye a—ame tsitsia ɖe si wɔ Dukɔme Ʋa. Eye mexɔ
se be enye…Nyemenya akpa si dzi wònɔ o, gake mexɔ se be enye
Aglãdzela aɖe. Gake, dzimaxɔsetɔ wò—wònye, eye wògblɔ be naneke
meli nenema nye Mawu o. Enɔ Utica. Eƒe ŋkɔe nye Jim Dorsey. Mia
dometɔ geɖewo miate ŋu anyae.
116 Enam govivi geɖe, esime menye ɖevi suea ɖe. Tsã la edea
govivigble le tɔsisia to, le—le ʋe me afisia. Eye enye fofonye ƒe xɔlɔ̃
vevie aɖe. Gake egblɔ be, gbeɖeka, nu gã deamenu si wogblɔ na ye
kpɔ, le tsotsoɖameŋu me la. Azɔ, ŋutsuvi suea ɖe ko menye le ŋkeke
mawo me. Gake, metsi tre ɖe eƒe xɔse ŋu, nusi na be wodzo le gbɔnye
de ta agu hefa avi. Eye mese be, to esia dzi, ŋutsu ma trɔ dzime
ŋutikɔkɔetɔ va Kristo gbɔ esime wòxɔ abe ƒe blaenyi vɔ atɔ.̃
117 Ebia nyɔnuvi suea ɖe, si tso Kwasiɖagbe suku gbɔna, gbeɖeka be,
nukata wòle eƒe ɣeyiɣi gum le numa tɔgbe wɔm? Egblɔ be, elabena
yexɔe se be Mawu aɖe li. Eye Am. Dorsey gblɔ be, egblɔ be, “Vinye,
nèda vo ale gbegbe, be nèxɔ numa tɔgbe dzi se.”
118 Eye wògblɔ be nyɔnuvi sue la bɔbɔ hegbe se—seƒoƒo sue aɖe le…
le anyigba, eɖe eƒe towo le eŋu, hegblɔ bena, “Am. Dorsey, àte ŋu
agblɔe nam alesi esia nɔa agbe ɖoa?”
119 Yee ma. Esime wòde asi edidi me la, ate ŋu agblɔ na ɖevi la be,
“Enyo, emiena tso anyigba me.” Eye emegbe biabiawo ate ŋu atrɔ va,
“Afika anyigba la tso? Aleke nukumawɔ va le afima? Aleke wòdzɔe?”
Ayi dzi, ayi dzi, agayi dzi, akplɔ nua ɖo ʋuu vaseɖe esime wòakpɔe.
Mikpɔea?
120 Menye nu keklẽ siwo míesusuna o, ke nu gblɔe siwo me Mawu
nye nu vavã le lae, gblɔenyenye. Ale, edze Mawu ŋu be wòaɖe Eɖokui

afia, emegbe wòagaɣla Eɖokui; emegbe wòagaɣla Eɖokui, eye wòaɖe
Eɖokui afia, le nu gblɔe, suesuewo me. Wo—wodroe ɖe ame ƒe ta dzi.

Elabena, ne miagblɔ be, “Nukaŋuti Mawu dzɔdzɔe awɔ nenema?”
121 Elabena wowɔ ame ma, le gɔmedzedzea me, be wòagadze
agbagba le eɖokui si o. Wowɔ ame be wòaɖo ŋu ɖe Mawu ŋu blibo.
Esia tae wotsɔ mí sɔ kple alẽviwo, alo alẽwo ɖo. Alẽ mate ŋu akplɔ
eɖokui o; ele be kplɔla nanɔ esi. Eye Gbɔgbɔ Kɔkɔe wòle be wòakplɔ
mí. Ale, wowɔ ame le mɔ ma nu.
122 Eye Mawu wɔa Eƒe dɔwo katã gblɔe ale gbegbe, bene ame
gblɔewo nate ŋu ase egɔme. Eye Mawu wɔ Eɖokui gblɔe, na ame
gblɔe, ale be ame gblɔe nase egɔme. Le gbɔgblɔ bubuwo me, Egblɔ,
le Yesaya 35 me, mexɔe se nenema. Egblɔ be, “Gegeme hã, matra le
edzi o.” Ele gblɔe ale gbegbe!
123 Eye míenyae be Mawu lolo ŋutɔ ale gbegbe, be míekpɔa mɔ
be anye nu gã aɖe, eye míedana nu gblɔe la ƒuna. Míeklia nu le
gblɔenyenye ŋu. Nenemae míedaa Mawu ƒuna, le esi míekli eƒe
gblɔenyenye ta. Mawu le gblɔe ale gbegbe be agbalẽnyalawo le ŋkeke
siawo kple ŋkekeawo katã me la, da Nɛ ƒu agbadroƒe milion ɖeka.
Elabena, le woƒe anyasã me la, wonya be naneke meli si lolo, abe
Eyama ene o; gake, le Eƒe ɖeɖefia me la, Ewɔnɛ gblɔe ale gbegbe be
wogbɔa eta hedanɛ ƒu.
124 Azɔ, misrɔ̃ Ema. Misrɔ̃ Ye katã. Eye mi ame siwo vana afisia, ne
mieyi miaƒe amedzrodzeƒewo la, mitsɔ nenem nuwo ne miade ŋugble
le wo ŋu. Ɣeyiɣi mele mía si míaɖe ememe tsitotsito alesi dze be
míaɖe eme o, gake medi be ne mieyi dzeƒe, alo amedzrodzeƒe, alo
afisiafi si miedze, alo aƒe me. Miaƒo ƒu ne miasrɔ̃ nu tso Eŋu.
125 Woda Nɛ ƒu le mɔ si Wòtsɔ ɖea Eɖokui fiaa la ta; elabena Elolo
ale gbegbe, ke hã, eɣla Eɖokui ɖe gblɔenyenye me, be wòaɖe Eɖokui
fia ame suetɔ kekeake. Mikpɔea? Migadi nu gã o, elabena Egbɔa eta
yina. Gake miɖo to Mawu ƒe gblɔenyenye, ekema miakpɔ Mawu le
afisia tututu le mɔ gblɔe la dzi.
126 Xexeme ƒe nunya, si kɔkɔ zrɔ̃ nyuie, de suku la, dana Eyama
ƒu ɣesiaɣi. Azɔ, nyemele afisia be…Eye menya be suku nufialawo
le afisia, eve alo etɔ,̃ siwo menya be, wonɔ anyi ɖe afisia. Eye
nyemele afisia be matsi tre ɖe suku kple sukudede ŋu, adi be made
agbalẽmanyamanya dzi o. Nyemele afisia ɖe ema ta o. Gake, nusi
wònye la enye be, amewo tsɔ nu geɖe da ɖe ema dzi ale gbegbe be
wole, gɔ̃ hã le bibliasukuwo kple etɔeawo me la, wodana nu la ŋutɔ
si Mawu tsɔ ɖo wo ŋku me la ƒu.
127 Ematae nyemetsi tre ɖe nɔvi siwo le kɔmahatsɔŋkɔwo me ŋu o,
gake metsi tre ɖe kɔmahatsɔŋkɔwo ƒe nuɖoanyi la ŋu, elabena ekɔa

eɖokui ɖe dzi, eye—eye—eye wòna hehe eƒe osɔfowo le teƒe ale-
kple-ale, vaseɖe esime, ne womexɔ sukunusɔsrɔ̃ kple hehe si dze o
la, woɖea wo do go. Eye—eye ele be woado woƒe susu kpɔ, kple
bubuawo. Nyemesusui kpɔ be enye Mawu ƒe lɔlɔñu be woawɔ susu
dodokpɔ na osɔfo o, negbe be woadoe kpɔ kple Nya la. Mikpɔea?
Esia—esia—esia lanye Mawu ƒe mɔnu si wòtsɔ doa Eƒe ame kpɔnae
amesi Wòdɔ ɖa, be woaxɔ Nya la.
128 “Miɖe gbeƒã Nya la!” Azɔ, egbe la míele gbeƒã ɖem xexemenunya,
míele gbeƒã ɖem kredo kple kɔmahatsɔŋkɔwɔwɔ, kple nu geɖewo,
eye míegblẽ Nya la ɖi, elabena wogblɔna be Womate ŋu ase Egɔme
o. Woate ŋu ase Egɔme. Edo ŋugbe be yeawɔe. Azɔ míele Ebiam be
newɔe.
129 Azɔ míele ame ʋeea ɖewo ƒe agbe tsɔ ge le afisia hena minuti
ʋeea ɖewo.
130 Mina míade dzesi Noa ƒe ŋkekewo me. Le Noa ƒe ŋkeke me la,
esi Mawu kpɔ be wote gbe ɖe xexemenunya dzi hede bubu eŋu ale
gbegbe la, Edɔ gbedeasi gblɔe aɖe ɖo ɖa to ame gblɔe aɖe dzi, be
yeafia wo Yeƒe gãnyenye.
131 Azɔ, míenyae be le Noa ƒe—ƒe—ƒe ŋkeke me la, wogblɔ be
ŋkuʋuʋu sẽŋu ŋutɔ, ɣemaɣi, Ale gbegbe be míawo míeɖo ɖoƒe ma
haɖe, le míaƒe egbe ƒe ŋkuʋuʋu me o. Eye mexɔe se be ava do mlɔeba,
elabena mía Aƒetɔ gblɔ be, “Abe alesi wònɔ le Noa ƒe ŋkekewo me
la, nenema ke wòanɔ le Amegbetɔvi la ƒe Vavagbe.” Ena sɔlidodo
aɖewo.
132 Ke wotu piramid kple sphinx ɖe afima le Egipte, eye wotu nu
gãgãwo siwo ke ŋusẽ mele mía si, egbe, be míatsɔ tu nenem nuwo o.
A—a—amekukudzraɖotike nɔ wo si, si woate ŋu atsɔ dzra ŋutilã ɖo,
be eƒe dzedzeme nanɔ abe dzɔdzɔmetɔa ene ale gbegbe be wòkpɔtɔ
li vaseɖe egbegbe. Míate ŋui o. Míate ŋu awɔ amededeamatsime
egbe o. Nusi míatsɔ wɔe mele mía si o. Amadedewo nɔ wo si—siwo
megblẽna o, keke tso ƒe akpe ene alo atɔ̃ siwo va yi, ekpɔtɔ nye
amadede ma ke tututu. Mikpɔea? Numa tɔgbe aɖeke mele mía si egbe
o.
133 Eye nu gã geɖewo le ŋkuʋuʋu ma me le nu ƒom le alesi wòde ŋgɔ
wu míaƒe egbe ŋkuʋuʋu la ŋu. Ke miawo ŋutɔ miate ŋu asusui kpɔ
alesi sukudede kple dzɔdzɔmenunya anɔ, kple nenem dzesi gã siwo
wogblẽ ɖi na mí, be ŋkuʋuʋu ma tɔgbe nɔ anyi kpɔ. Ŋkuʋuʋu gã ka—
ka gbegbe wònye, enyo, ŋkuɖodzinu siawo, alesi dzɔdzɔmenunya
kple—kple egbe ƒe ŋkuʋuʋu kple sukudede ma anɔ a—alesi wò—
wònɔ vevie na amewo. “Woanɔ nenema godoo. Ele be wòanye

nenema.” Bebli hafi woakpɔ, mesusu nenema, agbalẽmanyala aɖe
le wo dome, kura.
134 Eye ale, Mawu, esi wònɔ edim le ŋkeke me ƒe nunɔamesi gbogbo
ma, si nye woƒe nuɖoanyiwome la, ɖewohĩ, mete ŋu, kpɔ ame ƒomevi
si tututu dim wòle la ŋu o, vaseɖe esi Wòke ɖe agbalẽmanyala aɖe
ŋu, ɖewohĩ, enye agbledela si ŋkɔe nye Noa, alẽkplɔla aɖe. EyeWòtsɔ
Eƒe gbedeasi la nɛ be wòaɖe gbe ƒãe na amewo, ema nye nu gblɔe
akpa, na woƒe—woƒe ŋkeke ma me ƒe sukudelawo, vaseɖe esime
amewo kli nu le gbedeasi la ƒe gblɔenyenye ŋu. Ke, hã, gbedeasi la, le
dzɔdzɔmenunya ŋku me la, “Sẽsẽ! Aleke tsi ate ŋu adza tso dziƒo, esi
tsia ɖeke mele yame afima o?” Mikpɔea? Eye gbedeasi gblɔe la be—
be woakpa aɖakaʋu, woakpa nane si me woayi ɖo, esi tsi aɖeke meli
wòasa agba le edzi o. Tsyo, ezu wɔtsomiwɔla. Eye wòzu e—e—e—
e…nusi míate ŋu ayɔ be, ne miatsɔ nyagbe sia akem la, “ame saga.”
135 Eye kloe la Mawu ƒe amewo katã wonye “ame sagawo,” mikpɔea.
Wonyee. Dzi dzɔm be menye wo dometɔ ɖeka. Ekema, mienyaa,
wo—woto vovo tso e—egbe ƒe ŋkuʋuʋu ƒe yiyime gbɔ, ale be wotrɔ
zu ame sagawo, ame tramawo. Egblɔ be Yeƒe dukɔ la nye “Dukɔ tɔxɛ,
saga, ame trama; gake gbɔgbɔme nunɔlanyenye aɖe, fiaƒome dukɔa
ɖe, si le gbɔgbɔme vɔsawo tsɔm na Mawu, Si nye woƒe nuyiwo ƒe
kutsetsewo, hele kafukafu tsɔm na Eƒe Ŋkɔ.” Du—dukɔ kae nye si!
Etɔ wònye.
136 Ke mide dzesii, azɔ, nu gã kae wòanye le ŋkeke ma me, be
wɔtsomiwɔlaa ɖe nava hamea ŋku me; wɔtsomiwɔla aɖe, si anɔ gbeƒã
ɖem nyanyui aɖe si wɔ abe edo le fli me ene, le woƒe dzixɔse nu. Eye
na dzɔdzɔmenunyalawo, “Tsyo, dzaa ɖe ko la e—enye nusi kutsu.”
Alesi woate ŋu atsɔ dzɔdzɔmenunya aɖo kpe dzi be tsia ɖeke mele
afima o!
137 Gake alẽnyila gblɔe sia xɔe se be, “Ne Mawu gblɔ be tsi le dzadza
ge la, tsi le dzadza ge.” Mikpɔea?
138 Ke eyata mitsɔe sɔ kple egbeŋkeke, ne amea ɖe kpɔ dɔyɔyɔ.
Woagblɔ be, “Seselelãme ko wònye. Mate ŋu atsɔ dzɔdzɔmenunya
aɖo kpe dzi na mi be kansa la, alo nutete la, alo—alo—alo nua gale
afima.” Gake, na xɔsetɔ gblɔe ya la, ebu. Mikpɔea? Elabena, mele
nutetea dzi kpɔm o, ŋugbedodoa dzi kpɔm wòle, tututu abe alesi Noa
wɔ ene.
139 Eyata ɖe miekpɔe oa be, “Abe alesi wònɔ le Noa ƒe ŋkekewo me
la, nenema ke wòaganɔ le Amegbetɔvi la ƒe Vava”?
140 Le dzɔdzɔmenunya nu la, amea ɖeke…Ɖɔkita ate ŋu agblɔ be,
“Kpɔ afii, wò nutete la gale afima. Wò kansa la kpɔtɔ li. Wò abɔwo
gatu daɖi abe tsã ene. Wò tagbɔ gblẽ.”

141 Ke, miɖo ŋku dzi, be gbɔgbɔ ɖeka ma koe tso keke Noa ŋɔli, si
gblɔ be, “Tsia ɖeke mele yame afima o. Míate ŋu tsɔ dɔwɔnuwo kpɔ
ɣleti dzi, ke tsia ɖeke mele afima o.” Gake ne Mawu gblɔ be tsidzadza
anɔ afima!
142 “Elabena xɔse enye dziɖoɖo ɖe nusiwo wokpɔ mɔ na ŋu, kaka ɖe
nusiwo womekpɔna o la dzi.” Eye xɔse dana eƒe dzudzɔƒe mlɔetɔ la
ɖe Mawu ƒe Nya dzi. Afimae wòkpɔa eƒe dzudzɔteƒe le. Mise egɔmea?
Eƒe dzudzɔƒe la le Mawu ƒe Nya me.
143 Afimae Noa dzudzɔ kplii le, “Mawu gblɔ nenema.” Nya ma vɔ.
Azɔ ne miagade dzesii, le afima la, azɔ, Noa, le numa xɔxɔ se me la,
ezu wɔtsomiwɔla.
144 Eye egbetɔ siwo xɔ Gbɔgbɔ Kɔkɔe ƒe nyɔnyrɔ̃ dzi se hã. Azɔ,
hame la gblɔ be, “Amesiawo nye wɔtsomitɔwo. Womenye naneke
wu amesiwo wɔa wɔwui, heluluna, hevɔña o.” Ke beblie wonya be
Mawu ƒe Nya fia numa. Ŋugbedodo wònye.
145 Eye, na Noa la, meka alesi gbegbe wogblɔe o la, “Amegãɖeɖi
la ƒe susu gblẽ; bena le dzɔdzɔmenunya nu la eda vo; eye—eye—
eye, le susu me la, eda vo.” Gake, na Noa la, enye Aƒetɔ ƒe Nya, eye
Noa nɔ anyi kplii. Eye nunyalawo kple aɖaŋudzelawo kli nu le eƒe
gblɔenyenye la ŋuti, hetsrɔ̃ woƒe agbe. Mokaka kae wò—wò—wònye,
azɔ, ɖe dzidzime ma gbɔ!
146 Ame geɖewo gblɔna be, “Ne ɖe menɔ agbe tsã ma la!” Kpao,
nɔnɔme ma ke ko zã ge nàla. Elabena, egbe, esi numa ke tututu gava
eme egbe ake la, negbe le nɔnɔme bubu me, wokli nu le Eŋu egbe
abe alesi tututu wowɔe le ɣemaɣi me.
147 Ɖikekea ɖeke mele eme be, le ŋkekewo mawo me la,
mawunyagblɔlawo sɔgbɔ o, gake Mawu gbɔ ɖe Noa me. Eye Noa
ate ŋu akpɔ nu ɖoɖa eye wòakpɔ nusi le dzɔdzɔ ge, eye wònyae
be dzidzime wɔahasi vɔɖ̃i, nenema la, Mawu maɖe asi wòanɔ te o.
Ekema nuka míate ŋu awɔ, egbe, negbe be míakpɔ numa ke! Egbe
ƒe Sodom kple Gomora, mikpɔea, ame vɔɖ̃i, wɔahasiwo, wode ŋgɔ le
sukudede me ale gbegbe be wokli nu le Mawu ƒe Nyenye kple Eƒe
Nya ƒe ɖeɖeɖego ƒe gblɔenyenye ŋuti, esi wòle Eƒe Nya fiam.
148 Amea ɖeke meli le xexeame o, Rosella, si, alo, ɖeke si—si ate
ŋu agblɔ be—be míekpɔ Mawu ƒe Nya la tututu ƒe ɖeɖeɖego le mía
gbɔ o. Ŋugbedodo la ŋutɔ na ŋkeke mamleawo, fiẽsi Kekeli si wòle
be wòaklẽ la, míenye gomekpɔlawo be míekpɔ ema. Eye, le afisi,
woɣlae ɖe, xexeame ƒe nunyala deŋgɔwo. Yesu gblɔ na Mawu, Fofo
la be, Egblɔ be, “Edze Ŋuwò be nàɣlae ɖe wo. Ele nenema, Fofo, be
Nèɣlae.” Miɖe asi le wo ŋu, kple woƒe nunya…

149 Mikpɔea, nunyae dze bɔlua mlimli gɔme le nuvɔ̃ ƒe ba me, le
gɔmedzedzeame; elabena Xawa nɔ nunya dim esime wòdo go Satana,
eye Satana tsɔe nɛ, mikpɔea. Eye nunya tsia tre ɖe Nya la ŋu.
Womebia tso mía si be nunya nanɔ mía si o. Wobia tso mía si be
xɔse nanɔ mía si ɖe nusi wogblɔ xoxo la dzi. Eyata, mikpɔea? Gake,
egbe la, sukudelawo zrɔ̃ asi Eŋu le nɔnɔmea ɖe me, Hedae ɖe afima,
tsɔ woa ŋutɔwo ƒe gɔmeɖeɖe Nɛ, wowɔnɛ ɣesiaɣi. Wogale numa ke
wɔm egbe; le dzidze ɖeka ma me. Azɔ, amewo, negbe…
150 Alo, amewo dae ƒu tsã, abe alesi wodae ƒu hele ewɔm egbe
ene. Nu ɖeka ma ke. Wowɔ nu ɖeka ma ke. Elabena, wo…Elabena
susu si ta wodae ƒu la, elabena wodze nunya akpa be woaxɔe se.
Mikpɔea? Azɔ, gbedeasi la le gblɔe ale gbegbe, be nunyalawo nya
nu akpa be wòaxɔ gbedeasi la ƒe gblɔenyenye dzi ase. Oo, míatɔwo!
Mawu wɔe gblɔe ale gbegbe, le Nyateƒe me, bena nunyalawo kple
agbalẽnyalawo da ekpɔkpɔ ƒu, elabena ele gblɔe akpa. Enyo, emae
nye nusi wɔ Mawu ƒe gãnyenye wòlolo gbegbe; elabena, esi wònye
gãtɔ wu la, ate ŋu awɔ Eɖokui gblɔe.
151 Amewo egbe, le eɖem fia be womenye Mawu tɔ o, wonye gã
hele etem kpɔ be woaganye gã wu, ahaɖe wo ɖokui fia gãe wu, kple,
“Bishof Gã, Dɔkta Papa Kɔkɔe,” nusianu, wole wo ɖokuiwo wɔm nane
si womenye vavã o. Eye Mawu, si nye gã ale gbegbe la, ɖiɖi Eɖokui
zu gblɔe. Gblɔenyenye enye gãnyenye.
152 Míate ŋu awɔ yameʋu, míate ŋu da dzinudziyiʋu ɖe…ɖe…alo
ada ya—ya—yametuwo ɖe ɣletinyigba dzi. Eye míate ŋu wɔ nusiawo
katã, ke hã, gake, míate ŋu awɔ gbe ƒe aŋgba ɖeka hã o. Uh-huh.
Amen. Nukae kuɖe ema ŋu? Gake le esia teƒe be míadze agbagba
atrɔ ava akpɔ nusi wɔ gbe ma, eye míaxɔ Mawu la ŋutɔ si wɔ gbe
ma la, míele agbagba dzem be míawɔ didiƒetua ɖe si ayi kaba wu esi
ame bubu ate ŋu awɔ. Mikpɔea?
153 Míedze aɖaŋu henya agbalẽ ŋutɔ, le míaƒe hamewo me, vaseɖe
esi míate ŋu atu xɔ si axɔ dɔlla milion ɖeka alo xɔ si axɔ dɔlla
milion ewo, gake, hã, míegale agbagba dzem be míatu ɖe si anyo
wu Metodiste tɔ, alo Baptiste natu ɖe si anyo wu Presbyterian tɔ,
eye Pentekoste hã ge ɖe duɖimekekea me. Gake nusi le eme, enye
esi; míele, ke hã, míedze aɖaŋu akpa helia le míaƒe mɔwo dzi Ale
gbegbe be míegbe mía ɖokuiwo bɔbɔ be míade dzesi Mawu le dɔgbe
sue me le kɔna dzi. Mikpɔea? Ele teƒe. Enyo, emae fia be, míekli nu
le gblɔenyenye ŋu. Wowɔnɛ kokoko.
154 Azɔ, woawo la, wodze—wodze aɖaŋu akpa be woaxɔ gbedeasi
gblɔe ma tɔgbe dzi se. Eŋu mezrɔ nyuie na woƒe dzɔdzɔmenunya ƒe
numekuku si wowɔ la o. Mele—mele keklẽm o, gbedeasi la mede
kakaka, na woƒe sukudede ɖoɖo si nɔ wo si le ŋkeke ma me o.

Mikpɔea? Wosrɔ̃ nu be woanya be Mawu aɖe li, eye wosrɔ̃ nu be
woanya be Enye gã, eye wodze agbagba be woatu wo ɖokuiwo hã
gãe kpe ɖe Eŋu. Evɔ, mɔ si lia dzi nyea esi to gɔme kokoko.
155 Azɔ, amekae nya nenye Anyiehe Sɔti lae nye Anyiehe loo, alo
Dziehe Sɔti lae nye Anyiehe; alo Anyiehe Sɔti la enye Dziehe, eye
Dziehe Sɔti la nye Anyiehe a? Ekae le dzi eye ekae le gɔme? Míeku
aɖɔ ɖe yame. Míagblɔ be, “Anyiehe Sɔti lae le dzi.” Aleke miewɔ nya?
Dziehe Sɔti la ate ŋu anye Anyiehe faa. Mikpɔea, mienya o. Eyata
mina míaɖo ŋku dzi, ke Nya sia…
156 Wobena, “Ke aleke nàte ŋu agblɔ, Nɔviŋutsu Branham, bena, ‘Dzi
enye gɔme’?”
157 Le Yesu Kristo ƒe Nya ƒe gɔmeɖoɖo dzi! Egblɔ be, “Amesi bɔbɔ
eɖokui ɖe anyi la woadoe ɖe dzi, gake amesi do eɖokui ɖe dzi la,
woaɖiɖii, woabɔbɔe ɖe anyi.” Ekema azɔ, le nyateƒe mea, dzi enye
gɔme, eye gɔme enye dzi.
158 Abe alesi ametsitsi kɔkɔe la gblɔ le Chicago ene, bena…Ŋutsua
ɖe, si nye osɔfo tso ɖoɖowɔha aɖe me, tsi tre le Pentekosteawo ŋku
me. Eƒo ƒu eƒe tagomenunya katã ƒe nuwo. Etsi tre ɖe afima hezã
nyagbe siwo ŋu Pentekosteawo menya naneke le o, ke etsi tre ɖe
afima, eye wòkpɔ be mele zɔzɔm kple Pentekoste ƒe amewo o. Ke eyi
ɖe afima, do akɔta ɖe dzi, ke eyae nye “Dɔkta Kɔkɔe Ale-kple-ale,”
mienyae, si tso suku kɔkɔ tutɔ-tutɔ aɖe me le Chicago. Eye wòtsa ŋku
godoo, ke Pentekostetɔ mawo trɔ nɔ wo nɔewo kpɔm. Womenya nuka
nya gblɔm wòle gɔ̃ hã o; enya agbalẽ ŋutɔ, dzeaɖaŋu ŋutɔ, tagbɔ ɖa
nɛ. Womenya o.
159 Eɖi nane abe sewɔƒemenɔla aɖe, alo amea ɖe si di be woada akɔ
na ye yeanye dukplɔla eteƒe medidi o eye woge la ene. Tuks Coots
gblɔe nam. Esime menɔ mawunya gblɔm le Mama Ford ƒe kuteƒe, eye
menɔ nu ƒom le tsitretsitsi ŋu, tsitretsitsi ƒe awɔbanu, “Kakaɖedzitɔe
abe alesi ɣe dzena la, nenema ke matsi tre. Kakaɖedzitɔe alesi gbe
kuna le Kele me, eye aŋgba gena le ati dzi, hegatrɔ gbɔna ake. Ne
anyigba trɔ nyuie ɖe eƒe sɔti nu la, ele be wòagatsi tre tre ake.”
160 Tuck gblɔ be, “Mekpɔ ŋudzedze le Gbedeasi ma ŋu, Billy.” Nye
kple Nɔviŋutsu Neville míenɔ anyi ɖe du le ʋua me. Eye megblɔ be,
“Tuck…” Egblɔ be, “Mekpɔ ŋudzedze le wò Gbedeasiwo ŋu.”

Megblɔ be, “Tuck, nyemede suku o,” nenema megblɔ.
Egblɔ be, “Emae nye akpa si nyo le eŋu.” Mikpɔea?

161 Ke, azɔ, egblɔ be yeyi be yeakpɔ…Enyo, mesusu be ŋutsua atsɔe
kem, nyemele egblɔm be…Adlai Stevenson, minyae. Eye wògblɔ be
yeɖo toe minuti wuiatɔ.̃ Eye Am. Stevenson nye nuƒola nyuia ɖe,
nenemae wobunɛ, mienyae, vaseɖe esime Tuck gblɔ be…Mesusu

be exɔ sukukɔkɔ ƒe hehe. Egblɔ be yenɔ afima eye yeyi alɔm̃e. Eye
wògblɔ be yeyi alɔm̃e, esi yenɔ to ɖomee, minuti wuiatɔ̃ ko. Gake
egblɔ be, “Kpakple sukukɔkɔ ƒe hehe la, yemese naneke gɔme o negbe
nya ʋeea ɖewo ko egblɔ be; wosrɔ̃ nu zrɔ̃ ale gbegbe.” Egblɔ be,
“Mèkpɔm medɔ̃ alɔ̃ kpɔ gbeɖe le wò takpekpea ɖeka me o ɖe, alo,
Nɔviŋutsu Branham?”
162 Eyata, mikpɔ, enye Nua ƒe gblɔenyenye, gblɔe ko, afimae Mawu
nɔna.
163 Fifia, wo—wodze aɖaŋu, le ŋkeke ma me akpa, be woate ŋu alé
gɔmesese si le alesi Mawu wɔa nuwo gblɔe la. Eŋu mezrɔ na wo o.
Ele be woazrɔ eŋu, Ele be woawɔe wòasi nɛ wòaklẽ kakaka, alo la
woadae ƒu. Azɔ, gake, Yehowa gã la ɣla ɖe Eƒe Nya me. Eye Wòɖe
Eɖokui fia amesiwo xɔ Eƒe Nya dzi se, Esime wòɖe wo, hena gbedeasi
gblɔe la va me. Noa ƒe gbedeasi gblɔe la, Mawu na wòva eme. Azɔ
mide dzesi esia.
164 Azɔ, eye, ake le Mose ƒe ŋkeke me la, miagade dzesi gaɖeɖe ƒe
ɣeyiɣi bubu.
165 Ne Mawu sɔ gbe be yeawɔ nane atsɔ ɖe Eƒe dukɔ la, Mawu dɔa
Gbedeasi aɖe ɖa na dukɔa. Eye, Enɔna gblɔe ale gbegbe, abe alesi
míele ekpɔ ge le Nutrenu siawo ƒe ʋuʋu me ene. Emae nye taɖodzinu
si ta mehe esia vɛ gbã. Ale be, míakpɔe be Nutrenu mawo ƒe ʋuʋu le
gblɔe ale gbegbe, be—be—be—nunyalawo danɛ ƒu, agbadroƒe miliɔn
ɖeka. Mikpɔea? Mekpɔ mɔ be Mawu asi ami nam na Esia. Mikpɔea?
Mikpɔea? Ɖeko wògbɔa wo ta. Eye susu ma tae mesusu be Gbedeasi
sia, ŋdi sia, anye nusi asɔ, be míaɖo gɔmeɖoɖo anyi, kuɖe Mawu ƒe
gblɔenyenye ŋu, mikpɔea, alesi Mawu ɣlaa Eɖokui ɖe gblɔenyenye
me.
166 Mibu eŋu kpɔ, woate ŋu akaka atomwo me atsɔ wɔ nu bubu
ɖesiaɖe; gake ne eva ɖo dzi be wòaka agbe ŋu la, womate ŋu agblɔ
afisi wòtso gɔ̃ hã o. Gbe ƒe toɖeɖe gblɔe aɖe, ke Mawu ɣla ɖe eme.
Woate ŋu aɖo dzinudziyiʋu ɖe dzinu dzi, eye—eye woada radar ɖe
afima, alo nuka ke, gake womate ŋu aɖe agbe si le gbe ƒe toɖeɖe me
la gɔme o. Ele teƒe. Mikpɔea? Le esi womate ŋu aɖe eme o tae. Ele
gblɔe ale gbegbe be, wotsɔ ŋku gbɔ eta.
167 Azɔ mide dzesi Mose, le ŋkeke ma si me Mawu le Israel viwo ɖe
ge, le Eƒe Nya nu la. Eya, nuka Wòwɔ? Etia ƒome gblɔe aɖe. Míenya
naneke kuɖe wo ŋu o. Mikpɔea, “Lewivi aɖe ko,” eya katã ko míenya.
Mikpɔea? Eye ale míe…eya kple srɔã. Ame gbɔlo ko, ɖewohĩ enye—
anyinyala, abe alesi xexeame abui ene, si le afima le anyikpe mèm
na futɔ la. Kluvi gbɔlo ko wònye le Israel, gake Mawu tia ƒome ma
be wòadzi ɖela la; Yuda ƒome gblɔe aɖe ko. Meyi ɖatsɔ amea ɖe le

fiaƒomea me eye le ƒome xɔŋkɔ aɖe me, alo nane o, alo gɔ̃ hã tsɔ
nunɔla aɖe o. Etsɔ ƒome gbɔlo, dzaa aɖe ko. Mikpɔea? Gblɔenyenye!
Mide dzesi nusi Wòwɔ, emegbe, Ena wodzi vi aɖe, amegbetɔ gblɔe
aɖe ko. Gbeɖe me…
168 Ate ŋu—Ate ŋu aɖe gbe na ɣe, ne Edii, be wòaɖe wo. Ate ŋu aɖe
gbe na ya be wòaɖe wo. Ate ŋu aɖe gbe na Mawudɔla aɖe be wòaɖe
wo. Oo, aleluya! Mawu ate ŋu awɔ nusianu si Wòdi be yeawɔ.

“Enyo, aleke èwɔ nya azɔ, Nɔviŋutsu Branham?”
169 Mawumagblẽ Eƒe ɖoɖo la ɖi o. Susu ma tae míenya esia, egbe, be
Ele be wòanɔ gblɔe. Mikpɔea? Azɔ, Ewɔa dɔ kokoko le gblɔenyenye
me. Gake Mawu, le gɔmedzedzea me, ate ŋu ana be ɣe naɖe gbe ƒã
Nyanyui la, alo yaƒoƒo nagblɔ Nyanyui la, alo Mawudɔla aɖe naɖe
gbeƒã Nyanyui la, gake Eɖo amewo ɖi na tameɖoɖo ma, eye Metrɔ
esia kpɔ gbeɖe o. Meɖo gbeɖe be ame-…Meɖo kɔmahatsɔŋkɔwo
gbeɖe o, Meɖo ame hatsotso aɖe gbeɖe o, Eɖo amewo bewoaɖe gbeƒã
Nyanyuia, ke menye mɔw̃o, aɖaŋu mɔw̃o, alo Mawudɔla aɖeke o, ke
boŋ amewoe.
170 Eye esime Wòhe gaɖeɖe vɛ na dukɔ la le afima la, Edɔ ame gblɔe
aɖe ɖa, si wodzi tso ƒome gblɔe aɖe me le kluviwo ƒe hatsotso aɖe
me. Oo, míatɔwo! Mawu ka gbegbe Wònye, ele nu klom le Eɖokui
ŋu le gblɔenyenye me!
171 Azɔ mide dzesii. Eye Wòna wòxɔ hehe le xexeame ƒe nunya
me, be wòate ŋu akpɔ gege, atsɔ afia be menye nunya mee míato
akpɔ ɖeɖe kura o. To xɔse mee woɖe mí. Eɖe asi le eŋu wòyi ɖaxɔ
sukunusɔsrɔ̃ ma ale gbegbe be ate ŋu afia nunya Egiptetɔwo; enyaa
nu ŋutɔ. Mawu nɔ kple ƒome gblɔe ma si, ɖewohĩ, womate ŋu aŋlɔ
woƒe ŋkɔ hã o. Eye wokplɔ Mose wòde suku kɔkɔtɔ kekeake, kple
sukunusɔsrɔ̃ gã gbegbe, vaseɖe esime wòate ŋu afia nunya nufialawo.
Ate ŋu afia nu nunyalagãwo. Ɛ.̃ EyeMawu ɖemɔ bemɔnuma nasu esi
ale beWòate ŋu aɖe Eɖokui fia le bɔbɔenyenye me, be woaɖee afia be
nunya meɖo naneke awɔ le eme o. Ke Mose kpɔ gege nublanuitɔe le
eƒe nunya gã la me. Eɖe mɔ nɛ be mɔ ma nasu esi hena Eƒe tameɖoɖo,
ale be wòakpɔ gege. Eye ege hã, ege.
172 Ale be, woafia be, “Menye ŋusẽ, alo kalẽ ye o,” ke menye
kple Egipte ƒe nunya o, menye kple míaƒe sukuwo ƒe nunya o,
menye kpakple míaƒe bibliasukuwo ƒe ŋusẽ o, gake menye kple míaƒe
ɖoɖowɔhawo ƒe agbɔsɔsɔ ye o, menye kple ŋusẽ si tso míaƒe sukudede
ƒe nufiafia me o, “negbe Nye Gbɔgbɔ, Mawu ye gblɔe.” Eƒe nunya bu
ɖa eye eɖo eƒe nuwuwu, esime wòdo go Mawu le ŋuve bibi la me
le afima. Eɖe eƒe atokotawo hebɔbɔ eɖokui yi bɔbɔenyenye me, eye
wòŋlɔ be eƒe nunya la katã.

173 Mawu, esi wòle gaɖeɖe hem vɛ la, ele be wòana hehee le nunya
me, be wòana wòage, atsɔ fia be màte ŋu aziɔ ɖe wò ŋutɔ wò
gɔmesese ƒe abɔ ŋu o, alo ɖe ame bubua ɖeke ƒe gɔmesese ŋu o. Ena
be wòge, atsɔ fia Eƒe asi la. Ɖe miate ŋu akpɔea? Mawu ƒe tameɖoɖo
le esia wɔwɔ me, enye be wòaɖe Eɖokui afia le bɔbɔenyenye me. Eye
Wòɖe mɔ be Mose naɖo kɔkɔƒe kekeake, vaseɖe esi wòa—wòava nye
farao evelia. Enye aʋafia ŋusẽtɔ aɖe. Le ŋutinya nu la, eɖu dzi, Mose
ŋutɔ, ɖu dukɔ siwo ƒo xlã wo dzi. Eye emegbe esi wòtrɔ ɖe Yehowa
ƒe dɔwɔwɔ ŋu, kple nunyawɔe si katã le esi la, Mawu na wòtsɔ ta ƒo
nu, ale be Wòate ŋu aɖoe ɖe gbedadaƒo eye afima wòaɖe nu mawo
katã ɖa le eme; eye emegbe wòaɖe eɖokui afiae, le bɔbɔenyenye me,
eye wòadɔe kple atikplɔ si le esi me, be wòaɖe dukɔ la.
174 Esime, mete ŋu wɔe kple asrafo ƒe hehe o, kple sukudede o, kple
dzɔdzɔmenunya ƒe sukudede o. Ke kpakple asrafo ŋusẽ la mete ŋu
wɔe o. Eye Etsɔ ati xoxo gɔdɔ̃ aɖe nɛ le gbedzi, eye wòwɔe kple eya.
Mawu le bɔbɔenyenye me, gblɔenyenye! Mawu nɔ ati la me eye le
Mose me. Eye zi alesi ati la nɔ Mose si me la, ekema ele Mawu si me,
elabena Mawu nɔ Mose me. Kakaɖedzitɔe.
175 Mide dzesii be, “Menye kple ŋusẽ o, alo kple—kple kalẽ o, negbe
Nye Gbɔgbɔ.” Gake kpakple xɔse gblɔe ko!
176 Mose se egɔme be yeava nye ɖela, to dadaa ƒe nufiafia me. Eye
wòhe eɖokui le aʋawɔwɔ ƒe ŋusẽ me, be wòawɔ nenema, gake ekpɔ
gege. Mikpɔea? Gɔmesese su esi, ede suku, gake ema mewɔ dɔ o.
Eyata ele be wòaŋlɔ wo katã be, eye wòava nu gblɔetɔ la gbɔ si enye
atsɔ Mawu le Eƒe Nya nu, eye emegbe eɖe ga dukɔ la. Ɛ,̃ amegã.
177 Mawu ɖea ga to (nuka dzii?) xɔse ɖe Eƒe Nya dzi. Nenema ko
wònɔna ɖaa. Míate ŋu akpɔe vie ne ɣeyiɣi le mía si. Ekpɔtɔ abeminuti
blaeve vɔ nanewo ene na mí. Míewɔ…
178 Míate ŋu atsɔ—akpɔ Kain kple Habel, alesi—alesi Kain dze
agbagba be yeadze Mawu ŋu kple nyonyo.
179 Le mɔ bubu dzi, amewo susuna be, “To—to ƒuƒoƒe gã, si doa
awu nyuie dzi, to nunɔla aɖe si—si…osɔfo siwo do awu ʋlaya, kple
hadziha siwo do awu ʋlaya dzi, eye wo katã ƒe nu—nusiwo wodo
la, ema adze Mawu ŋu.” Miate ŋu akpɔ afisi nusia tsoa? Kain hã te
numa ke kpɔ. Eye wòtu vɔsamlekpui aɖe nɛ, ɖikeke mele eme be
ewɔe wònyakpɔ o.
180 Eye ame la ɖi anukware. Esubɔ. Esusu be, “Zi alesi meɖi
anukware ko la, mewɔ naneke o.” Ewɔ nane. Àte ŋu ada vo
anukwareɖitɔe.
181 Mide dzesii, e—etu vɔsamlekpui sia eye wò, edi wu be, yeatsɔ
seƒoƒowo da ɖe edzi, atsɔ atikutsetse nyakpɔwo da ɖe edzi, eye

wòsusu be, “Kakaɖedzitɔe la, Mawu gã aɖe, si le kɔkɔe, dzadzɛ, nyo
la axɔ vɔsa ma.” Gake, mikpɔea, ewɔe kple eya ŋutɔ ƒe nunya. Ewɔe
kple eya ŋutɔ ƒe susuwo.
182 Eye numae wòganye egbe. Eya—eya…Wowɔnɛ to woa ŋutɔwo
ƒe nunya me, to woƒe sukudede me, to woƒe agbalẽnyanya kple
agbenyuinɔnɔ si wosrɔ̃ la me.
183 “Gake Habel, to ɖeɖefia me, to xɔse me, tsɔ numeme si nyo
wu la na Mawu.” Naneke mekɔ le eŋu o, le alesi wòdze la nu, le
amegbetɔ ƒe nyagbɔgblɔ nu. Lã sue la, ke wòlé kɔ nԑ hexatsa weinka
ɖe eŋu, nenema, eye wòhee yi vɔsamlekpui sia gbɔ. Naneke menɔ
eŋu si nya kpɔ ŋutɔ o. Etsɔe mlɔ vɔsamlekpuia dzi, eye wòtsɔ kpe
ɖaɖɛ a—aɖe tso eƒe vehlo sue la, vaseɖe esime eƒe ʋu gbablii keŋ,
eye wònɔ xɔxlɔm̃, henɔ kukum. Enye nukpɔkpɔ dziŋɔ̃ aɖe, mikpɔea,
be wòakpɔe. Ele gblɔe, alekee hã.
184 Le gblɔenyenye me la, enya bena wodzi ye le ye dada kple fofoa
ƒe ʋu me, wodzi ye ɖe ye dadaa ƒe ʋu me, kpakple efofoa ƒe ʋu; eye
ʋue he gege la vɛ, eyata ʋue aɖee ɖa. “Eyata etsɔ vɔsa si nyo wu la
na Mawu, elabena woɖee fiae.”
185 Eye nɔvia ɖewo, egbe, siwo susuna be yevutɔ kple peya ye woɖu!
Eye mekpɔ esi gatɔto wu sã nyitsɔ aɖe, le nyadzɔdzɔgbalẽ me. Wogblɔ
be, “Azɔ woɖo kpe edzi be menye yevutɔ ye—ye Xawa ɖu o.” Ema
la, me—mesusu be wogblɔ be, “Yevutɔdzĩ ye.” Eyata, oo, mikpɔ afisi
gbɔgbɔ ma tsoa!
186 Eye wogblɔ, bena, “ le nyateƒe mea Mose metso Ƒu Dzĩ la o. Bena,
e—enye aƒlawoe do tsuu le afima, aƒlawo ƒe atsiaƒu. Eye wòkplɔ Israel
viwo to aƒlawo ƒe atsiaƒu me. Le ƒu la ƒe—ƒe nuwuwu la, aƒlawo do
tsuu ɖe afima. Eye Mose tso ƒu la, gake aƒlawo ƒe ƒu wònye wòtso;
mienyaa, gbe, kɔkɔ, abe atsatsyra kple nuwo, eyae wòtso to afima.”
Aleke gbegbe wòɖi kokoee!
187 Esime, “Tsi la,” Biblia gblɔ be, “mã ɖe ɖusi kple miã me, eye
Mawu na be—be ɣedzeƒe ya sesẽ ƒo hemã eme.” Mikpɔea? Mikpɔea?
188 Woawo la, wodi be yewoate kpɔ aɖe egɔme le woa ŋutɔ ƒe mɔnu.
Eye aleae wogena ɣesiaɣi, ke woayi edzi anɔ gegem ɖaa. Mienya,
nusiawo katã!
189 Eye Kain nye kpɔɖeŋu la tututu na amesi si ŋutilãme susu le
egbe, amesi nye mawusubɔla gotatɔa. Edi be yeawɔ nane le gota,
gake enye…Eyina sɔleme, eye—eye awɔ nu geɖewo he—hena xɔtutu
la.

Evɔ Hame ɖeka koe li, eye womeɖoa Ema ya me o.

190 Esiawo nye kɔnyihabɔbɔwo. Mikpɔea? Miaɖo Metodiste
kɔnyihabɔbɔ me, Baptiste kɔnyihabɔbɔ, Presbiterian kɔnyihabɔbɔ,
Pentekoste ƒe kɔnyihabɔbɔ me.

Gake woadzi wò ɖe Hame la me. Ɛ,̃ amegã. Mikpɔea?
191 Esiawo katã nye kɔnyihabɔbɔwo. Womenye hamewo o.
Kɔnyihabɔbɔwo wonye. Eye naneke meli sigbe Metodiste “hame,”
alo Pentekoste ƒe “hame o.” Gbeɖe, numa tɔgbe aɖeke meli o. O,
ema katã mele eteƒe o. Mikpɔea? Wonye…Ele teƒe. Emawo la, wonye
kɔnyihabɔbɔ siwo me amewo ɖo.
192 Gake ɖee wodzi wò ɖe Mawu gbagbe ƒe Hamea me, eye eyae nye
Yesu Kristo ƒe Ŋutilã makpɔmakpɔ la si le nɔnɔme xɔm.
193 Azɔ, ke, edze Mawu ŋu be wòaɖe Eƒe nyaɣaɣla afia Habel, to
xɔse gblɔe ɖe ʋu si kɔ ɖi la me. Oo, edzrom be ɣeyiɣi nanɔ asinye ɖe
esia dzi vie. Mikpɔea?
194 Gake hã, Kain, kple eƒe nunya katã, ame dzeaɖaŋu la! “Oo,”
miagblɔ be, “azɔ, Nɔviŋutsu Branham, ègblɔ be ye…Èle agbagba
dzem be yeatsɔe awɔ amesi nye agbalẽnyala deŋgɔa?” Yee wònye.
Enye aɖaŋudzela…Edze eƒe—edze eƒe ƒome yome. Mikpɔ viawo ɖa.
Wo dometɔ ɖesiaɖe nye dzɔdzɔmenunyalawo, kple dɔktawo, kple
ame dzeaɖaŋuwo, ɖesiaɖe.
195 Gake, mikplɔ Set ƒe dzidzimea ɖo, wonye ame bɔbɔɖanyiwo,
agbledzinɔlawo, kple agbledelawo, kple bubuawo, keke ɖo tsɔtsrɔ̃
ŋɔli.
196 Gake Kain viwo nye hatsotso si dze aɖaŋu, si si nunya le. Wogblɔ
be, woate ŋu awɔ akɔbli ŋudɔ gɔ̃ hã, eye wonye gaŋudɔwɔlawo; kple
xɔtulawo. Eye wonye ame dzeaɖaŋuwo.
197 Esime—esime, ame bubu siawo nɔ agbadɔwo te, henɔ woƒe
alẽwo nyim, eye wodzudzɔ ɖe Mawu ƒe ŋugbedodowo dzi. Mikpɔea?
Mikpɔea? Mikpɔ nusi wònyea? Azɔ mikplɔ dzidzimexexlẽwo ɖo keke
va yi, ne miakpɔ be esia mele teƒe o mahã. Mikpɔea? Wodzudzɔ ɖe
Mawu ƒe ŋugbedodo dzi.
198 Nenemae wòtia Noa, tso ame ƒomevi mawo me. Nenemae wotia
Paulo le eƒe alẽha la me. Mikpɔea? Nenemae, John Wesley, Martin
Luther, kple ame ka ke. Nenemae miezu nusi mienye egbe, mikpɔea,
nu ɖeka ma ke, ɖokuibɔbɔ, be nàxɔ Mawu ƒe ŋugbedodo gblɔe dzi se.
199 Azɔ, mide dzesii, edze Mawu ŋu be—be yeaɖe dzesi. Azɔ, Mawu
aɖo kpe dzi kokoko ne enye Nyateƒe alo menyee o. Mikpɔea? Azɔ,
ame geɖewo dina be yewoakpa nane awɔ le wo ɖokui si nusi Mawu
le adzɔge na agbadroƒe million akpe ɖeka. Ele teƒe. Gake ne miekpɔ



MAWU ƔLANA EĐOKUI ĐE GBLƆENYENYE ME, EMEGBE… 31

Mawu trɔ va, hegblɔ be Enye…hete gbe ɖe Edzi, gblɔ be, “Ele teƒe,
Ele teƒe, Ele teƒe,” ekema nànya be Ema nye nyateƒe.
200 Azɔ, esime vɔsanuawo nɔ vɔsamlekpui dzi la, Mawu gbe eƒe
nunya ƒe susu kuɖe Mawu ŋu. Gake esi Wòkpɔ Habel la, exɔe se to
xɔse gblɔe me be menye yevutɔ alo atikutsetse ye o, ke boŋ ʋu ye; to
xɔse me exɔ edzi se, to ɖeɖefia si tso Mawu gbɔ me. Mawu ɖo kpe
Adam dzi to eƒe vɔsasa xɔxɔ me. Mikpɔea?
201 Afimae míesusui le be míado gbe ɖa ɖe dɔnɔwo ta, nu bubu
ɖesiaɖe. Yesu gblɔ be, “Ne miele Menye, eye Nye Nya le mia me
la, mibia nusi mielɔ̃ eye woawɔe na mi.”
202 Azɔ esi míele edzi yim, kabakaba azɔ, egakpɔtɔ minuti blaeve.
203 Mide dzesii, Eliya ƒe ŋkeke la, Mawu tia be Yeaɣla Eɖokui ɖe
ame gblɔe aɖe me. Azɔ mibu eŋu kpɔ ko. Mawu tia. Emae nye Eƒe
tiatia. Miɖo ŋku dzi be, rabiwo nɔ wo si, nunɔlawo. Ame ŋkutawo
nɔ wo si le ŋkeke mawo me. Gɔ̃ hã Fia Axab, ŋutɔ hã, nye Yudatɔ.
Ame gãwo nɔ wo si, le ŋkeke ma me. Gake Mawu ɣla Eɖokui ɖe
ame gblɔe aɖe me; menye agbalẽnyala o; o, menye ame xɔŋkɔ aɖeke
le xexeame o, aʋaŋutinunyala gãa ɖe alo nane o; o, menye ŋkɔ gã
aɖeke o. Míenya amesi enye fofoa kple dada o. Míenya naneke kuɖe
eƒe dzidzimexexlẽ ŋu o. Agbledela tsitsi ŋutɔŋtɔ aɖe ko le afiaɖe, si
wofɔ ɖe tsitre kple tameɖoɖo be wòanye nyagblɔɖila aɖe. Mawu na
wònɔ agbe le eɖokui si le gbedzi. Nu ɖeka si míenya enye be, edo go
tso afia ɖeke, ezɔ tẽ ge ɖe eme hebu fɔ osɔfoha ƒe nuɖoanyi blibo la.
Míatɔwo!
204 Ke mienya nusi wosusu kuɖe eŋua? “Suku ka me wòdo
le?” Mikpɔea? “Kɔmahatsɔŋkɔ ka mee wòle? Ɖe wònɔ anyi kple
Farisitɔwo, Zadukitɔwo,” alo nuka ke nɔ wo si la? Menɔ wo dometɔa
ɖeke me o, gake ebu fɔ nu blibo la. Mikpɔea? Mawu tia be yeawɔe
nenema.
205 Gake, enye ame gblɔe aɖe, mede suku o. Míenya teƒea ɖeke si
wòde suku le gɔ̃ hã o. Míenya naneke kuɖe eŋu o. Ame gblɔe aɖe ko,
gake edze Mawu ŋu be yeaɣla ɖe ame gblɔe ma me. Mawu, le tsã ma,
kple ŋutsu gblɔe sia, ɣla eɖokui ɖe amegbetɔ me. Ɖe miate ŋu aléa?
206 Mawu ɣla eɖokui ɖe “agbalẽmanyala kutsu,” aɖe me na
xexeame. Elabena, minyaa, wo—wotso enu kple nu ɖesiaɖe, gɔ̃ hã
be enye “adzetɔ,” Eliya. Wotso nyagblɔɖilawo katã nu, nenemae,
mikpɔea.
207 Eyata, wobu fɔ Yesu be enye ɖeka, mikpɔea, “Beelzebul; be edze
aɖaʋa.”Wobe, “Tsyo, èdze aɖaʋa. Ɛ̃ ɖe, míenya be gbɔgbɔvɔ̃ le mewò.
Wò—wò tagbɔ le fluflum.” Mikpɔea?

208 Afimae Wògblɔ na wo le be, “Ne Eva le ŋkeke mamleawo me,
be woagblɔ bus-…ema lanye busunyagbɔgblɔ, be woawɔ nenema.”
Etsɔe ke wo, gake womatsɔe ake le ŋkeke mamlɛ siawo me o. Ele be
woaxe eƒe fe, kple kaklã Mavɔ, “Womatsɔe ake gbeɖe, le xexe sia me
alo xexe si ava va me o.”
209 Gake wobui be Eliya nye aɖaʋatɔ. Ɖe miate ŋu asusui kpɔ be etsi
tre ɖe…Nyɔ—nyɔnuawo katã nɔ woƒe ɖa lãm abe egbe ŋkekeawo
ene, mesusui nenema, hele nusisiɖemo wɔm abe Izebel ene, anyigba
la ƒe aƒenɔ gbãtɔ. Eye—eye mawunyagbɔlawo katã kplɔ xexeame ɖo
kple nusianu. Eye emegbe nukae dzɔ? Emegbe Eliya tsitsia va do,
henɔ fɔ bum nu bliboa katã, tso Izebel dzi keke va yi.
210 “Nukaŋutie,” wosusu be, “mele be míaɖo to wò o! Kplɔlawo le
mía si.”
211 Kakaɖedzitɔe, mele be woawɔe o, gake alekee hã enye woƒe
kplɔla. Enye Izebel ƒe kplɔla. Mele edim o. Ate ŋu anye bubu aɖe le
esi si to vovo. Gake, gake, Mawu ƒe amedɔdɔe, eyae wònye. Mikpɔea?
Enye Mawu ƒe kplɔla si wodɔ ɖa nɛ. Elé fui, gake kplɔla kokoko
wòganye. Mide dzesi.
212 Ke Eliya bɔbɔ eɖokui henɔ anyi kple nusi Mawu gblɔ, le nɔnɔmea
ɖe me, eyata edzɔ dzi na Mawu be wòatsɔ Gbɔgbɔ ma ke si nɔ
Eliya me eye wòdo ŋugbe be yeadɔe ɖa zi etɔ̃ le mɔa dzi tso
ama dzi. Mikpɔea? Amen. Eye Wòwɔe. Amen. Kakaɖedzitɔe, Ewɔe.
Kakaɖedzitɔe. Edo Eŋugbe, bena Ava. Eye Wòva Elisa dzi, amesi va
ɖe eyome; emegbe eva Yohanes Amenyrɔl̃a dzi; eye, le Maleaxi 4 nu
la, ele be Wòanɔ afisia ake le ŋkeke mamlea me. Mikpɔea?
213 Mawu lɔ̃ Gbɔgbɔ ma si nɔ ame gblɔe ma dzi, avememe madesuku
si tso nutotroe me le ave me afiaɖe. Ke, ale, Eɖo to Eƒe Nya la ale
gbegbe, be Wòate ŋu agblɔ be, “Eliya, wɔ ale,” eye Eliya awɔe. Eye
Mawu ɣla Eɖokui ɖe eme afima, le gblɔenyenye me gbegbe!
214 Wo katã wogblɔ nɛ be, “Aɖaʋatɔ xoxoe ma, migaɖo naneke awɔ
kplii o,” kple bubuawo.
215 Gake gbeɖeka, esi eya—etsi, eye eƒe ta kpa, eye eƒe—eye eƒe ge
ƒowɔ la didi wuyaa, hefu, kple taɖa ʋee siwo susɔ nɛ la ge va eƒe
abɔta; abɔwo tsi le lẽƒii, eye lãwo ge le wo ŋu kplɔyɔkployɔ nenema;
egbɔna hele zɔzɔm to mɔ ma dzi ɖota Samaria, eye wòwu ŋkuwo ɖe
yame le dziŋgɔli me kpɔm, helé ati gɔdɔ̃ aɖe ɖe asi. Eƒe dzedzeme
menyo kakaka be woakpɔe o, gake “ALE AƑETƆ GBLƆ ESI” le esi na
ŋkeke ma. Mekɔkɔ kple Esia o. Eƒe aɖe meƒo o. Megblɔ be, “Azɔ, Axab
gã o.” Ezɔ yi gblɔ bena, “Zãmu hã madza tso dziƒo o vaseɖe esi mayɔe
hafi.” Aleluya! Mikpɔea? Mawu de bubu eƒe gblɔenyenye ŋu.

216 Azɔ, mikpɔea, esime wònɔ nɔnɔme gblɔe me, eye amesiame—
amesiame tsitre ɖe eŋu, amesiame nɔ vehlo dzi nɛ. Osɔfowo ƒe habɔbɔ
la katã, kple nu bubu ɖesiaɖe, nɔ vehlo dzi nɛ, nyateƒee, henɔ agbagba
dzem be yeaɖe asi le eŋu kple nu bubu ɖesiaɖe. Gake, le gblɔenyenye
ma me, togbɔ be wogbe hadɔwɔwɔ kpakple eƒe dutoƒotakpekpewo
kple nu ka ke si le esi hã. Amesiame susui be enye tagbɔkukutɔ aɖe.
Mawu nɔ Eɖokui ɣlam.
217 Gake esi ɣeyiɣia de be nuku ma si wodo la, natsi la, Mawu ɖe
Eɖokui ɖe go esi wòdɔ Dzo ɖa tso Dziƒo wòfiã vɔsa la. Mawu ɣla
eɖokui ɖe gblɔenyenye me, eye emegbe Egaɖea Eɖokui fiana ake.
Mikpɔea? Kakaɖedzitɔe. Edze Mawu ŋu be wòawɔ nenema. Ewɔnɛ
ɖaa le nɔnɔmea ɖe me. Ɛ,̃ amegã. Azɔ, míekpɔ bena E—Edo nusiawo
ŋugbe.
218 Kuxi lae si li, egbe, kple mía dometɔ geɖewo la, míedi be míaxɔ
ale gbegbe, minyae, bibliasuku- ale gbegbe, kple kɔmahatsɔŋkɔ ̵, susu
nyagbalẽ, ale be Mawu magate ŋu azã mí o. Mawu ate ŋu ana amea
ɖe nadze nane gɔme, eye wòanae subɔsubɔdɔ aɖe; nu gbãtɔ si nànya
la, abi ɖe nusi ame bubuwo gblɔ la dzi, eye, nu gbãtɔ si nànya la, abi
ɖe nusi ame bubuwo gblɔ la dzi. Ke ɖeko Mawu ɖe Eƒe asiwo ɖa le
edzi, hegblẽe ɖi. Mikpɔea? Mikpɔea?
219 Ekema Adze agbagba adi ame bubu Nɛ, amea ɖe si awɔe.
Mikpɔea? Ele be wòakpɔ nane si—si atsɔ Eƒe Nya, atsɔ Mawume
ɖeɖefia la eye matra mɔ kplii o, si atɔ te ɖe Nya ma dzi tututu.
Nenemae Wò—Wòwɔnɛ. Ewɔnɛ nenema ɣesiaɣi.
220 Eyata ne ame de suku hedze aɖaŋu ale gbegbe, ema la, edzea
agbagba be yeatsɔ ye ŋutɔ ƒe gɔmeɖeɖe ade eme. Enyo, abe alesi
wogblɔna be, “Gbɔgbɔ Kɔkɔe ƒe nyɔnyrɔ,̃” woagblɔ be, “oo, ema nye
ŋkeke bubu tɔ.” Gake, ne womegblɔe nenema o la, enyo, “Menye
ŋkeke bubu tɔ ye o, gake, magblɔe na wò, Mevana abe alesi tututu
Wòva le Pentekoste Ŋkekea dzi ene o. Míexɔ Gbɔgbɔ Kɔkɔe esime
míexɔ se.” Kple—kple nu ƒomeviwo katã nenema, mikpɔea. Eye aƒo
nu le nyɔnyrɔ̃ le Yesu Kristo ƒe Ŋkɔ me ŋua, wo…afisi Biblia fiae
le nenema la; enyo, miagblɔ be, “Enyo, gake, bibliasuku gblɔ be!
Eye Ale-kple-ale gblɔ be!” Ema nye kpɔmewɔewɔwɔ. Mikpɔea? Mawu
mate ŋu azã amea ɖe nenema o. Mikpɔea?
221 Ate ŋu aɖe asi le amea ɖe ŋu woaɖu edzi le dukɔa katã me
nenema, eye woanya amea do goe ahakoe, aɖu fewu le eŋu, kple
nu bubu ɖesiaɖe nenema. Gake ne aɖikadodo ŋutɔŋutɔ va la, Mawu
tsia tre heɖoa kpe Eɖokui dzi tututu le gblɔenyenye ma ke me.
222 Afɔ̃ enumake, abe seƒoƒo ene. Nuku la, ewɔ sigbe ɖe etɔ vɔ ene,
eku hege ɖe anyigba me. Miho nuku sue la, ke evovo, eye wòdze abe

ŋunyɔñu ene. Gake agbe dona tso afima be wòagana seƒoƒo bubu ake.
223 Mawu le gblɔenyenye me. Ewɔa nu nenema ke. Mɔ si yi dzi la
nyea mɔ si to anyime, kokoko. Mibɔbɔ mia ɖokuiwo. Migagblɔ gbeɖe
be, “Enyo, nusia kple kemɛ le asinye o.” Naneke mele asiwò o. Mi—
miaɖo ŋku dzi ko be, ne Mawu ƒe amenuveve le mia dzi la, akpe ko
miada ɖe eta, ahabɔbɔ mia ɖokui ɖe eta. Mikpɔea, ɖeko miayi edzi
anɔ mia ɖokui bɔbɔm.
224 Azɔ ele be maɖe abla, elabena gaƒoɖokui la le…Nyemedi be malé
mi ɖi fũ akpa o, elabena nyemedi be mate ɖeɖi mia ŋu o, mikpɔea.
Ɣeyiɣi le mía si sɔgbɔ le kwasiɖa sia me.
225 Azɔ, eye azɔ míekpɔe be amewo va dze aɖaŋu henya agbalẽ ale
gbegbe.
226 Azɔ medi be mafia nu bubu mi. A—ame bubuwo gbɔa eme yia
akpa kemɛ ale gbegbe, be wozua wɔtsomiwɔlawo, esime wole didim
be yewoanye kɔnyilawo. Azɔ, míenya be hatsotso ma li. Mikpɔea?
Woyina akpa kemɛa.
227 Afimae nyemewɔ ɖeka kple nɔviawo ƒe hatsotso ma siwo tra
tso—tso Kekeli ƒe mɔ la dzi laa o. Woawo la, ɖeko womate ŋu akpɔ
alesi nudzɔdzɔ la nava me ne womezu habɔbɔ o, eyata woƒo ƒu
ɖe Canada eye—eye wowɔ amewo ƒe hatsotso aɖe ale bena woaɖo
amewo eye woawɔ wo apostolowo kple nyagblɔɖilawo kple nuwo,
le wo nɔewo dome. Ke nua kpɔ gege enumake. Mikpɔea? Eye akpɔ
gege ɣesiaɣi. Mikpɔea? Wozua…Elabena wobuna be esi wole…bena
yewomenye…Ale wobua fɔ nu bubuwo, kple—kple nuwo keŋ, ʋuu
woyina akpa kemɛa tẽ. Mikpɔea?
228 Akpaa ɖe li nya agbalẽ ŋutɔ, fa eye metsɔ ɖeke le eme o, wogbea
nusianu le afima. Ke ame bubuwo la woyina ɖe akpa kemɛa, akpa
kemɛa kpakple seselelãme gbogboa ɖewo, hegbea nu le Nya la gbɔ.
229 Gake nyateƒe Hame vavãtɔa nɔa mɔa titina tututu. Azɔ, ne miade
dzesii la, ɖe wò—ɖe wò—ɖe wòxɔ Biblia ƒe sidzedze le nusi Mawu
gblɔ ŋu, eye wòle—wòle gbɔgbɔ me fũ be wòaxɔ dzo le eƒe dzi me,
ke mɔa koe wònye. Yesaya gblɔ be anɔ nenema. Egblɔ be, “Mɔgã aɖe
anɔ anyi…”
230 Eye xɔlɔ̃ yayratɔ kɔkɔe, vevi, siwo tso Nazarene-hamea me, si
nye zɔɖeɖe sue sẽŋu si gɔme Mawu dze, gake afika woyi? Esime
Mawu de asi aɖeyeye dodo me le hamea me la, wonye kɔnyilawo
gbegbe helia le wo ɖokui me ale gbegbe, ale be woyɔe be “abosam.”
Ke mikpɔ nusi va dzɔ ɖe wo dzia? Mikpɔea? Mikpɔea? Wo, wole,
“Kɔkɔe wu wò.” Eye—eye ale míekpɔ bena numawo ɖiɖi keŋ eye
woku enumake. Mikpɔea? Emae nye—nye akpa kemɛa.
231 Azɔ, akpa ɖeka zu wɔtsomiwɔla. Akpa kemɛa fa helia.

Azɔ, Yesaya gblɔ be, “Mɔgã aɖe anɔ anyi…”
232 Eye Nazarenetɔwo, kple kɔkɔenyenye ƒe mɔzɔla geɖewo gblɔna
tsã be, “Mɔgã xoxo yayra la! Ŋutikɔkɔe na Mawu! Míele zɔzɔm le
mɔgã xoxo la dzi!” Ke, miɖo ŋku dzi be, menye nenemawògblɔ tututu
o.
233 Egblɔ be, “Mɔgã aɖe anɔ anyi, eye,” kple enye nyablanya, “kple
mɔtata aɖe.” Eye womayɔe be kɔkɔenyenye ƒe mɔgã la o, ke boŋ,
“Kɔkɔenyenye ƒe mɔtata.”
234 Azɔ, kɔkɔenyenye ƒe mɔgã aɖe, amewo dzea agbagba be woawɔ
wo ɖokuiwo kɔkɔe. Eye ne èwɔe la, ele ko abe alesi megblɔe doŋgɔ
ene, ele abe…Anɔ abe gbekagã si le agbagba dzem be yeatsɔ ahɔñɛ ƒe
fuwo atrɔ ye ɖokui ŋu, be yeazu ahɔñɛ, esime eƒe dzɔdzɔme kpɔtɔ nye
gbekagã. Mikpɔea? Eya, ele…Anɔ abe akpaviã si le agbagba dzem be
yeado—ahɔñɛ ƒe fuwo, alo atsrima aɖe, hele gbɔgblɔm be, “Mikpɔa,
xevi nyakpɔ ŋutɔa ɖe menye.” Mikpɔea, enye nusi wokpa wɔ.
235 Gake atsrima la mele nɛ be wòaxa nu ne yeaɖale atsrimafuwo to
ge loo yemele to ge oa. Mehiã be ahɔñɛ naxa nu be ɖe yele ahɔnɛfuwo
to ge loo yemalr to ge oa. Zi alesi eƒe dzɔdzɔme nye ahɔnɛ ko la, ele
ahɔnɛfuwo to ge tsã.
236 Eye, mikpɔea, kɔkɔenyenye mɔzɔlawo de asi gbɔgblɔ me be,
“Ele be ɖa legbe nanɔ nyɔnuwo si eye woƒe awubɔ nadidi, kple—
kple nusiawo katã, kple kpoyokpoyowo, eye womado srɔɖ̃esigɛwo
alo dzonu ƒomevia ɖeke o.” Mikpɔea, etrɔ zu amesi bua eɖokui
dzɔdzɔe ƒe kɔkɔenyenye. Mikpɔea? Mikpɔea? Ema—ema—ema nye
kɔkɔenyenye kpawɔa. Gake Mawu gbagbe ƒe Hame vavã la nye…Ke
mikpɔ nusi dzɔ ɖe kɔmahatsɔŋkɔ dzi ɖa. Azɔ wo katã wokpa ɖa, sigbe
Pentekosteawo, kple—kple bubuawo ene. Eye—eye wo katã, kloe la,
doa asigɛwo kple bubuawo. Mikpɔ Pentekosteawo ɖa, anɔ ƒea ɖewo
va yi, alesi wotea gbe ɖe ema dzi, mikpɔea, eye, “Míawoe, nye hame
la! Míawoe, nye hame la!”
237 Hame la nye Kristo ƒe Ŋutilã. Ame ɖeka ɖesiaɖe, si le ame bubu
ɖekaɖekawo domee, si wodzi ɖe Mawu ƒe Fiaɖuƒe la me. Ema tsona
eme vaa gota. Wonɔa eƒe agbe enumake.
238 Womebiaa tso alẽ si be wòato alẽfu, alo, wòawɔ alẽfu o, eyae
medi be magblɔ. Mehiã na alẽ be wòawɔ alẽfu o. Ebe, “Azɔ, nye aƒetɔ
di tso gbɔnye be makpɔ alẽfu aɖe sinu ƒe sia me. Ele be madze dɔ
gɔme.” Gbeɖe, nu ɖeka si wòle be wòawɔ lae nye be wòanye alẽ. Ele
teƒe. Alẽfu la ato le eɖokui si…Ato—ato…Ele eto ge elabena…
239 Eye womebia tso mía si be míawɔ kutsetsewo o. Ele be míatse
ku, mikpɔea, atse ku. Mikpɔea? Ele be míatse ku. Eye zi alesi ènye
Mawu ƒe kutsetseti ko la, kpakple Mawu ƒe Nya la, Mawu ƒe Nya aɖo

kpe Eɖokui dzi. Atse ku zi alesi Nya la le eme afima. Yesu gblɔ be,
“Ne miele Menye, eye Nye Nya le mia me la, mibia nusi mielɔ̃ eye
woawɔe.” Mikpɔea? Menye wòe wɔe o. Wò ŋutɔ màdze agbagba be
yeawɔe o. Ðeko wòle afima, eye wòyia edzi gayia edzi.
240 Azɔ mina míayi edzi, ɖeko míawɔ kaba fifia, esi aɖabaƒoƒo ʋee
aɖewo koe susɔ, eye emegbe míawu enu.
241 Azɔ, azɔ, ame bubuwo gbɔ eme yi didiƒe ɖazu wɔtsomiwɔlawo.
Azɔ, woyi akpa kemɛa. Eye wosusu be, esi yewoti kpo dzi kple anyi
ta la, alo ɖo seselelãme aɖe ƒomevi alo lãmeblefu aɖe, ƒo nu kple
aɖeyeyewo, alo—alo—alo na nyagblɔɖi aɖe si wokpɔ be ele teƒe, alo
nane nenema la, wosusuna be Nuae ma, bena—bena Esu yewo si.
Gake, menye eyae o.
242 Yesu gblɔ be, “Ame geɖewo ava Gbɔnye le ŋkeke ma dzi, agblɔ
be, ‘Aƒetɔ, ɖe nyemegblɔ nya ɖi le Wò Ŋkɔ dzi o ɖe? Le Wò Ŋkɔ dzi
wowɔ dɔ geɖewo, henya gbɔgbɔvɔw̃o do goe?’” Egblɔ be, “Mite ɖa,
nyemenya mi kpɔ o.” Mikpɔea? Menye eyae o. Menye eyae o, xɔñye.
243 Susu ma tae…Eye, gbegbɔgblɔwo, enye kpeɖodzi la? Mexɔ
aɖeyeyewo dodo dzi se, gake nyemetsɔe be eya ɖeka koe nye Gbɔgbɔ
Kɔkɔe ƒe kpeɖodzi o. Gbeɖe, amegã. Gbɔgbɔ la ƒe kutsetse enye
kpeɖodzi la. Mikpɔea? Ɛ̃ ɖe. Azɔ, mikpɔa, esia tae meto vo tso
Pentekoste nɔviawo ƒe zɔɖeɖe gbɔ, le nɔnɔme ma me, si wogblɔna
be, “Ne amea ɖe ƒo nu kple aɖeyeye la, exɔ Gbɔgbɔ Kɔkɔe.” Nyemelɔ̃
ɖe edzi o. Ema menye dzesi be exɔ Gbɔgbɔ Kɔkɔe o. Mikpɔea?
244 Mese gbɔgbɔvɔw̃o ƒo nu kple aɖeyeyewo blablabla alesi ko woate
ŋui, heno ʋu le ametakoli me, heyɔ abosam.
245 Mekpɔ Indiatɔwo xatsa da ɖe wo ɖokui ŋu, le—le—le tsigbe le
ɣe ɖum le Arizona; wokɔ woƒe asiwo ɖe dzi nenema, hele du sim ƒo
xlã. Adzetɔ la do go, hetsɔ akplɔ tɔ eɖokui. Eye wòtsɔ nuŋlɔti, heŋlɔ̃
nu ɖe gbe tutɔ me, hena gɔmeɖeɖe la. Mikpɔea?

Eyata, mègagblɔe o, mègagblɔ nya ma nam o. Metsi wu nya ma.
Mkpɔea?
246 Eyata—Gbɔgbɔ la ƒe kutsetse lae nye kp-…Yesu gblɔ be, “Miatsɔ
woƒe kutsetsewo,” menye aɖe yeyewo alo seselelãmewo o, “gake
miatsɔ woƒe kutsetsewo adze si woe.” Mikpɔea? Ekema emae nye
Gbɔgbɔ la ƒe kutsetse. Enye Mawu si le nu klom le Eɖokui ŋu le
bɔbɔenyenye me, tufafa, nenema ke gbesiagbe. Enye nane kuɖe esia
ŋu, amea ɖe si nɔa anyi kple Nya la tututu. Ɣesiaɣi si wòkpɔ Nya la
la, eɖena ƒu Edzi be “amen,” meka nusi ame bubuwo gblɔ o. Ema la,
exɔ Edzi se, mikpɔea. Esɔ gbe. Mikpɔea?
247 Gake míeyia didiƒe ale gbegbe, emegbe, míeva dzudzɔna ɖe
wɔtsomitɔa dzi, eye Satana gena ɖe amewo me. Ema nye Satana ƒe

dɔ. Eye asitsala nyuia ɖe wònye. Eye egena ɖe amewo dome, nana
be woasusuna be Nua su yewo si elabena wote ŋu ti kpo yi dzi kple
anyi. Eye hafi èlé fu hawòvia? Gbeɖe. Mikpɔea?…a—agblɔ nyawo,
eye aƒo nu le gbegbɔgblɔ bubuwo me nyuie ŋutɔ, kple nuwo nenema.
248 Ke, miɖo ŋku dzi be, miate ŋu aƒo nu kple Gbɔgbɔ Kɔkɔe ƒe
gbegbɔgblɔ vavãtɔ eye kokoko la mimaxɔ Gbɔgbɔ Kɔkɔe o. Biblia
gblɔ nenema. “Ne metsɔ amewo kple Mawudɔlawo ƒe gbegbɔgblɔ ƒo
nui hã, eye lɔlɔ̃ mele asinye o la, meɖe vi aɖeke nam o. Mezu abe
akɔbli si ɖina, kple ayawagba si woƒona ene.” Korintotɔwo Gbãtɔ 13.
Mikpɔea? Eyata menye…Ema mewɔe o, mikpɔea.
249 Metodistetɔwo be, “Ne míedo ɣli la, míexɔ Esia,” gake womexɔe
o. Nazarenetɔwo be, “Ne yewonɔ agbe kɔkɔe la, Esu yewo si,” gake
mesu wo si o. Pentekosteawo be, “Mído aɖeyeye; míexɔ Esia,” gake
womexɔe o. Mikpɔea? Mikpɔea?
250 Mawu, le nu klom le Eɖokui dzi, menye le seselelãmewo me
o. Gbeɖe, bena…Togbɔ be, seselelãmewo yina Kplii, hã. Mikpɔ wo
teƒea? Ðeko wòwɔ Nua gblɔe ale gbegbe be amesiame ate ŋu Akpɔe,
ne mie—ne miete kpɔ tsɔ mia ŋutɔ miaƒe tamesusu de Eme o,
mikpɔea, kple miaƒe susuwo o la. Enye Mawu.
251 Azɔ, eye ale wozu wɔtsomiwɔlawo ƒe hatsotso aɖe. Ekema, afiie
enye akpa si gotanuwɔla fafɛwo le; afii wɔtsomiwɔlawo le akpa
kemɛa; eye afiiŊugbetɔ la dzɔ mamama to wo katã me, hele ame yɔm
tso akpa eveawo. Ele teƒe. Mawu le kpe ɖom Edzi esi Wòle yiyim, Eƒe
Nya la.
252 Azɔ, oo, ele be magblẽ ɖewo ɖi elabena sɔgbɔ le asinye akpa. Eye
me—meɖo…Nye ɣeyiɣi la yi. Maɖe abla kaba alesi mate ŋui.
253 Tso Eden me, tso Eden ke la eva, wo—wogblɔe daɖi bena Mesia
le vava ge; tso keke Eden me ke.
254 Azɔ mati kpo to nye Ŋɔŋlɔ ʋee aɖewo siwo meŋlɔ ɖe afisia ta,
kple dzesidede aɖewo, ale ko be mate ŋu awu Gbedeasi la nu, ɖe
game dzi, alesi mate ŋui. Mawu ɣla ɖe gblɔenyenye me. Azɔ, maƒo
nu kabakaba, gake, hã, me—medi be mialé esia. Mikpɔea?
255 Tso keke Eden la, wogblɔ daɖi be Mesia le vava ge. Wogblɔ amesi
ƒomevi Wòanye la doŋgɔ. Míate ŋu anɔ edzi didi. Mienya Biblia,
nusi Wòava nye, amesi ƒomevi Wòava nye. Mose gblɔ be, “Aƒetɔ
mia Mawu afɔ Nyagblɔɖila aɖe ɖe tsitre, abe nye ene.” Wonya be
ele be Mesia ma nanye nyagblɔɖila, subɔsubɔdɔ ƒomevi si anɔ Esi.
Nyagblɔɖilawo katã ƒo nu tso nusi wɔ ge Wòala ŋu. Woƒo nu tso eŋu
le sɔlidodo me. Eye wòto ta na wo, heto ame mamlɛawo te. Mikpɔea?
Mikpɔea? Woto ame ɖeka te, heto ta na ame kemɛa. Mikpɔea?

256 Ɣeyiɣi si Wòva ɖo nudzɔdzɔa ƒe game la, ame siwo gbɔ wodɔe
ɖo la ɖo woa ŋutɔwo ƒe gɔmeɖeɖe kuɖe nusi wòle be Wòanye ŋu, le
gɔmeɖeɖe si nye woa ŋutɔwo ƒe nususukpɔ la nu.
257 Biblia metrɔna o. Biblia nye ɖeka ma ɣesiaɣi. Susu ma tae megblɔ
be, “Ŋɔŋlɔa gblɔ be, eye meli Kplii, ‘Biblia meli na ame ŋutɔ ƒe
gɔmeɖeɖe o.’”
258 Eyata, Metodistetɔwo, Baptistetɔwo, Pentekosteawo, migadi be
miatsɔ miaƒe gɔmeɖeɖe Nɛ o, agblɔ be, “Menye Egɔme enye Ema o.
Egɔme enye esi.”
259 Egɔme koe nye nusi Wògblɔ, tututu. Amea ɖe gblɔ be, “Aleke
wòate ŋui?” Nyemenya alekee o. Menye nyee gblɔ esia o. Mawu wòle
be wòakpɔ egbɔ. Eyae nye Amesi gblɔe, menye nyee o, mikpɔea, eye
Akpɔ Eya Ŋutɔ ƒe nu gbɔ.
260 Ke azɔ, ke, Mesia sia ya la wogblɔe ɖi. Nyaglɔɖilawo gblɔ alesi
tututu Wòava va me, nusi wɔ ge Wòala ne Eva. Gake woawo ŋutɔ
ƒe gɔmeɖeɖe kuɖe eŋu, le amewo dome! Eye esime Wòva la, Enɔ
nɔnɔme gblɔe aɖe me, le gblɔenyenye me, ʋuu keke hame hatsotso
blibo la klii. Ele teƒea? Afima, nenem me siwo wofia nui la…
261 Amea ɖeke mate ŋu anye nufiala, nunɔla o, negbe ɖe wodzi le
dzidzime aɖe me, si nye Lewi tɔ. Ke, mibu eŋu kpɔ, etɔgbui-tɔgbui-
tɔgbui-tɔgbui-tɔgbui-tɔgbui la nye nunɔla, si mlɔ, gbedoxɔ me le Nya
ma me tututu, ŋkeke kple zã.
262 Sigbe katoliko nunɔla ene alo osɔfo si nye—osɔfo tso tɔ dzi yi vi
dzi, tso dzidzimewo, na hame tutɔa ɖewo, kple bubuawo, “Tɔgbui-
tɔgbui-tɔgbuinye nye Metodiste ƒe bishɔf. Tɔgbuinye nye bishɔf, tsɔ
yi dzi.” Mikpɔea?
263 Emawo katã, nɔ agbe le Nya la me tututu, gake woɖo woa ŋutɔwo
ƒe mɔ kuɖe eŋu. Eye wo viwo xɔe le mɔ si ke dzi wo fofowo fiae le. Ale
gbegbe be, fofowo ƒe nufiafia la tra le mɔ vavãtɔ la dzi, eye wowɔe
wòzu ɖoɖowɔha ale gbegbe, be, esime Gbɔgbɔ la dzea agbagba tsɔ
Nyateƒe la ɖo wo ŋku me la, womete ŋu Xɔe o.
264 Ke nenema ke wòganye egbe. Nyemele egblɔm amemabutɔe o,
gake nyateƒee. Nenema ke wògale egbe. Wowɔnɛ nu—nusesẽ ale
gbegbe, ɖe—ɖe mɔ bubu nu. Wofiaa nu woƒe…Abe alesi wogblɔnɛ
ene be, “Tɔgbuiyɔviwo mele Mawu si o.” Mienya nenema? Mawu la
viŋutsuwoe le si, eye vinyɔnuwo hã le Esi, tɔgbuiyɔvi ŋutsuwo kple
tɔgbuiyɔvi nyɔnuwo mele esi o. Ele be ame sia ame naxe fe ma ke
ava le mɔ ɖeka ma dzi. Alesi fofowò wɔe la, nenema ke wò hã nawɔe.
265 Azɔ, eyata, Ele gblɔe ale gbegbe. Esi Mesia sia…Ƒe akpe ene sɔŋ,
nyagblɔɖila ɖesiaɖe ƒo nu tso Eŋu; Dawid dzi ha tso Eŋu, eye keke
va yi. Ke esi Wòva la, amewo ŋutɔ ɖo woa ŋutɔwo ƒe susu, le nusi

dze be Wòawɔ, kple alesi Wòle ewɔ gee la ŋu. Alesi woɖe eme, heta
afɔɖoƒewo nɛ kple nusianu, ʋuu, esime Wòva le nɔnɔme gblɔe dzaa
ɖe me la, ɖeko wò—wògblẽ woƒe mawuŋunusɔsrɔ̃ dome. Mikpɔea,
womenyae o.
266 Eva ɖe Nya la nu. Azɔ, ɖe miexɔe se be Mawu ƒo nu to
nyagblɔɖilawo dzi, bena Mesia ma ava le mɔ tutɔ aɖe dzia? Enyrã
ŋutɔ be gaƒoƒo bubu maganɔ mía si be míato ema me aɖaɖe alesi
wònɔ la me o. Mikpɔea? Mí katã míenya alesi wònɔ, ya, mía dometɔ
geɖewo. Alesi Mawu gblɔ be Avae, kple alesie, “Wò, Betlehem le
Yudea, menye suetɔ le…” Eye keke va yi, kple alesi Wòawɔ, kple
nusi Wòawɔ la. Mikpɔea?
267 Eye, ke hã, Enɔ gblɔe ale gbegbe! Ʋuu, agbalẽnyala gã mawo
tsakae, ale gbegbe be wodae ƒu. Gake, minya Yesu meva to vovo na
Nya la o. Eva le Nya la nu, gake eto vovo na woƒe gɔmeɖeɖe la.
Mikpɔea? Efia nusiwo tsi tre ɖe woƒe osɔfoha la ƒe hehe ŋu kuɖe
Eyama ŋu.
268 Azɔ, wogblɔ be, azɔ, le kpɔɖeŋu me, “Ne Mesia va la,
kakaɖedzitɔe, ava gbedoxɔ la me agblɔ be, ‘Kayafa,’ alo ameka kee
nye nunɔla gã la, ‘Meva ɖo.’ Ava esi Mawudɔla milion ewo adzɔ nɛ.
Mawu agblɔ be, ‘Esɔ gbe, mi nɔvi, siwo le anyigba dzi afima, mienye
hame gã—aɖe vavã. Mienye Tɔnyewo. Mele nane trɔ ge le afisia eye
maɖiɖi mɔwo tso Dziƒo. Mele Mesia dɔ ge ɖe mi, ŋdi sia. Maɖe mɔ
wòaɖi va kpoa dzi tututu, eye ameawo katã naƒo ƒu le afima.’ Agblɔ
be, ‘Dɔkta Ale-kple-ale, wò kple Dɔkta Ale-kple-ale, mi katã miatsi tre
ɖe ŋgɔ, ado gbe na Nɛ gbã, mikpɔea.’”
269 Azɔ ɖewohĩ numa tɔgbe bum wole egbe. Azɔ, menya be enye…
Eɖi nusi sesẽ vie. Gake nyeme…Ɖe mele didim be mafia asi nane.
270 “Eye—eye, yee ma, nenema nɔ ge wòala. Ke ne meva nenema
o la, mesɔ gbe o; antikristoe. Mikpɔea? Ne meva nenema o ko la,
enye antikristo, mikpɔea, ekema manye yee o. Eye ale la, ekema,
anye…Ekema, nusi adze eyome la, anye Mawudɔla miliɔn ewo siwo
ado dzaa nɛ, kple woƒe hadzidziwo. Eye woaɖi va kpoa dzi afima,
afisi Salomo tu gbedoxɔ la ɖo, eye, oo, woanɔ yiyim anɔ gbɔgbɔm le
afisia, teƒe Kɔkɔe sia afisi amekɔkɔewo kple nunyalawo ku le, kple
bubuawo!”
271 “Ɛ,̃” Yesu gblɔ be, “mi alakpatɔwo! Mi abosam ƒe viwo!” Egblɔ
be, “Miwɔ leke na nyagblɔɖilawo ƒe yɔdowo, eye mia fofowoe tsɔ
wo de eme afima.” Ele teƒe. Ele teƒe. Mikpɔea? “Ame dzɔdzɔe kple
nyagblɔɖila nenie womedɔ ɖe mi o ke miewu wo dometɔ ɖesiaɖe!”
Mikpɔea? Gake nukaeWòayɔ be “ame dzɔdzɔe”? Amesiwo, si woyɔna
be, “wɔtsomitɔwo kple tagbɔkukutɔwo.” Ɛ.̃

Le afima la, wosusu be nenema wòava.
272 Gake, esime, Wòva le lãnuɖunu me, to ɖetugbui leaƒe ƒe—ƒe
vidzidzi me, kple atikpala tsɛ aɖe ko abe dzikpɔfofo ene, kple—
nyɔnuvi sue aɖe si womenya o la. Mikpɔea, menye nunɔla gã ƒe
vinyɔnu o, alo nuka ke o. E—Eva abe…tso aƒenɔ sue aɖe si nɔ agbe
le—le kɔƒedu sue, xoxoe vɔɖi aɖe me si woyɔna be Nazaret. Eye
ahotsu gbɔlo aɖe ko; srɔã ku. Vi aɖewo nɔ esi; Yosef. Eye—eye wòdo
ŋugbe. Eye emegbe la Eva kple ŋkɔ ƒoɖi, tsɔ dze egɔme. Wogblɔ be
Enye dzidehlɔm̃e vi wodzi. Oo, míatɔwo!
273 Ema ƒo woƒe nunya zɔzrɔe la sesĩe akpa. Mikpɔea? Woƒe
sukudede ƒe agbenutisewo mete ŋu xɔe mi o. Woƒe Ŋɔŋlɔawo
gɔmeɖeɖe menya naneke kuɖe eŋu o, gake enye ALE AƑETƆ LA GBLƆ
ESI. Oo, míatɔwo!
274 Ena vuvɔfu ƒo ɖe dzinye, be mabu eŋu, akpɔ be numa gale
dzɔdzɔm ake. Mawu mate ŋu atrɔ o.
275 Eƒo ga wuieve xoxo, gake me…Ɖee mialɔ̃ ko, alo, matɔ tea, alo
mayi edzia? [Ƒuƒoƒea gblɔ be, “O.”—Tala.] Emae nye…Akpe na mi.
Minɔ anyi kpoo na yeɣiɣi via ɖe ko, mikpɔea. [“Heyi dzi ko.”] Azɔ,
esia nye, mele nane gɔme ɖom anyi le afisia hena Gbedeasi si gbɔna,
Mikpɔea. Eye madze agbagba aɖe asi le mia ŋu kaba, ɖewohĩ le
minuti ewo alo wuiatɔ̃ siwo gbɔna me, ne míate ŋui. Mawu nayra
mi.
276 Mide dzesii, azɔ, ele gblɔe ale gbegbe, bena ɖe—ɖe—ɖeko esia
da dzesiɖoƒe la ƒu, na wo. Gake eƒo Mawu ƒe dzesiɖoƒe la. Mikpɔea,
eƒo Nya la dzi. Eva pɛpɛpɛ abe alesi Wògblɔe ene. Gake, woawo la,
gɔmeɖeɖe si le wo si nɛ lae mesɔ gbe o. Gɔmeɖeɖe si nɔ ɖela ŋu le
Mose ŋɔli la mesɔ gbe o. Gɔmeɖeɖe la le Noa ƒe ŋɔli mesɔ gbe o,
mikpɔea, gake Mawu va le eƒe Nya nu.
277 Eye ale Yesu va, eye Wò—eye Wòfia nusiwo to vovo. “Ne Woé
nye Mesia la, wɔ ale-kple-ale,” mikpɔea. “Ne Wòe la, ɖi tso atitsoga
ŋu eye nàtsɔe fia mí azɔ.” Mikpɔea? Gake Mawu menye amewo ƒe
nukokoedonamela o. Ɖeko Mawu wɔa nusiwo dze hele dzɔdzɔe.
278 Wosusu be ele godoo be Amea ɖe na va kple Mawudɔlawo ƒe
dzaadodo gã aɖe. Gake eva le lãnuɖunu me. Eye, le woawo ŋutɔ ƒe
agbenyuinɔnɔ ƒe ɖoɖo nu la, enye nu ɖikokoe na ame gbɔlo ko be
woabu be Mawu Ŋusẽkatãtɔ, Yehowa gã ŋusẽtɔ la, Amesi tɔe nye
anyigba eye wòwɔ nuwo katã la, mete ŋu dzra teƒea ɖeke ɖo na Eya
ŋutɔ Via be woadzi le, si anyo wu nyikpɔ me o le nyimi gbogbo aɖe
dzi o. Aleke wòate ŋu adzɔe…? Mikpɔea?
279 Nuka wònye? Mawu le gblɔenyenye me. Eyae nye nusi Wɔe gã
ale gbegbe. Mikpɔ ɖa, sukudede ƒe agbeŋutise mate ŋu aɖi gbɔ eɖokui

nenema o; mikpɔea, mate ŋu alɔ̃ atsɔe o. Gake Mawu nye gã ale
gbegbe be Wòbɔbɔ Eɖokui ɖo afima, awu gɔ̃ hã meli wodo na Ye
Ŋutɔ Via o. Mibu eŋu kpɔ! Eye xexeame…Nɔƒe menɔ amedzrodzeƒe
la o. EyeWòyi ɖe nyiwo ƒe lãkpo aɖe me, kpɔtɔtɔ sue—sue aɖe, agado
sue a—aɖe, sigbe, le togbɛ aɖe xa ene. Eye le afima le atsyatsyaba
dzi la Mawu ƒe Vi la dzɔ. Oo ema to vovo sã tso takpekpe si nɔ toa
dzi afima gbɔ…
280 Eye Edadaa fɔ fu. Wokpɔ bena efɔ fu, oo, ɣleti geɖewo do ŋgɔ hafi
wodo ŋugbe na wo nɔewo, alo, gɔ̃ hã hafi wova ɖe srɔ.̃ Mikpɔea? Efɔ
fu. Eye dukɔ la kpɔe, eye wonya bena nenema wòle. Eye, Maria, le
eya ŋutɔ ƒe dzime la, enya nusi nɔ edzi yim.
281 Ke Yosef mese egɔme o. Gake Aƒetɔ ƒe dɔla va egbɔ le zã me, gblɔ
bena, “Yosef, ènye Dawid vi. Mègavɔ̃ srɔw̃ò Maria kpɔkplɔ va gbɔwò
o, elabena esia menye nugbegblẽ aɖeke o, ke boŋ etso Gbɔgbɔ Kɔkɔe
la gbɔ.” Ema ɖɔ nya ma ɖo. Ŋutsu la, Yosef, nɔ katsatsa me kpakple
Mawu, ale gbegbe be Mawu ƒo nu nɛ.
282 Gake egbea míedoa míaƒe nunɔla ƒe dziwuiwo siwo miã mí ale
gbegbe vaseɖe esi naneke mate ŋu aƒo nu na mí, le hanunɔlawo ƒe
hatsotso si me míele la godo o. Nyemedi be mawɔe wòasesẽ alo ahe
akpasesẽnya o, eyata magblẽe ɖe afima ko. Mide dzesii. Gake miese
nusi medi be magblɔ la gɔme. Mide dzesi.
283 Lãkpoa nye nu ɖikokoe, le woawo gbɔ, nunyala gãwo. Nuŋlɔɖia
ɖeke gɔ̃ hã mele mia si tso afisi Wòyi suku le ŋkeke ɖeka hã o. Ke
hã, esi wòxɔ ƒe wuieve, nye Ŋutsuvi dzaa aɖe ko la etsaka nunɔlawo
le gbedoxɔ me, kple Eƒe nufiafia. Oo, míatɔwo! Nuka wònye? Mawu
ɣla Eɖokui ɖe bɔbɔenyenye me. Mekpɔ ɖokuinye kɔnyila vavã fifi
laa. Mawu si ɣla Eɖokui ɖe lãkpo me. Mawu ɣla Eɖokui ɖe Ðevi sue
aɖe me. Mikpɔea? Milé ŋku ɖe eŋu, ele eɖe ge afia, le ɣeyiɣi aɖe
megbe, alekee hã, mikpɔea.
284 Ele be wòanɔ…Eya…esime Wòyi mɔdodowo dzi. Dzilawo,
ɖikekea ɖeke mele eme o la, woaƒo nu agblɔ be, “Migafe dze kple
ɖevi ma o. Migaɖo naneke awɔ kplii o. Dadaa menye naneke wu
gbolo tsɛa ɖe ko o, mikpɔea. Eye, vifofoa kple vidadaa, wodzi vidzĩ
la…Hafi woaɖe wo nɔewo ŋutɔŋutɔ la, efɔ fu. Megaɖo nyaa ɖeke
kplii o.”
285 Nukae Maria susu! Gake, le nuwo katã me la, meka nusi
egodotɔwo susu o la, enɔ ŋugble dem le nusiawo katã ŋuti. Woɣlae
ɖe woƒe dzi me. Wonyae. Womate ŋu agblɔ nya baɖaa ɖeke ɖe eŋu
o.
286 Mawu ƒoa nu na Eƒe ame, ɤeaɖewoɣi, agblɔ be, “Zi ɖoɖoe.
Migagblɔ nyaa ɖeke kuɖe eŋu o.”

287 Amewo le nye takpekpe me gblɔ be, “Enyo, ne ènye Kristo ƒe
subɔla la, ènya be nusia le edzi yim le afima.”
288 Kakaɖedzitɔe, menya be ele edzi yim. Gake azɔ nuka nàwɔ ne
Egblɔ be, “Zi ɖoɖoe. Mègagblɔ nyaa ɖeke kuɖe eŋu o mahã”?
289 Mekplɔ amea ɖewo nyitsɔ, hetsɔe fia wo, le agbalẽ me. “Nane si
wogblɔ, anɔ ƒe geɖewo esi,” megblɔ nenema.

Ebe, “Enyo, nyemete ŋu se eme o.”
290 Megblɔ be, “Ele afima kpɔma?” Ele afima, gbaɖegbe ma, mede
dzesi ŋkekea kple nusianu, esime wòva eme le tsã ma. Ame geɖewo
kpɔe le agbalẽa me le afima. Megblɔ be, “Ava va me be esia adzɔ
nɔnɔme sia kple ekemea me.”
291 Egblɔ be, “Enyo, nukaŋuti megblɔ nyaa ɖeke kuɖe eŋuti oa?”
Esia ana…Ele be wòanɔ nenema. Mikpɔea?
292 Ke Yosef nyae be mele nenema o. Enya Amesi tɔ Ɖevi ma nye.
Maria nya Amesi tɔe Wònye. Yesu nya Amesi Enye Fofoa. Nuka
Wògblɔ? “Ele be manɔ Fofo Nye ƒe dɔwo me.” Menye anɔ atiwo dzem
o eye—eye anɔ ʋɔtru kpam o; ke boŋ anɔ Fofoa ƒe dɔwo me. Amen.
Egblɔ na Dadaa be, “Ɖe miate ŋu ase eme be, Nye la, ɣeyiɣi de nam
be Manɔ Fofo Nye ƒe dɔwo me oa?”
293 Azɔ, wosusu be, “Ɖevi sue sia le tagbã dom…” Dzidehlɔm̃evi
ɖesiaɖe nyea vi saga, numemikpɔla ƒomevi aɖe, aleke kee hã. Ke
mikpɔe vɔ, gake, Mawue ɣla Eɖokui. Miɖo to. Mawu ɣla Eɖokui ɖe
nusi xexeame, bu be, enye, “Ŋunyɔ,̃ nugbegblẽ, dzidehlɔm̃e la me.”
294 Mikpɔ ɖa, Mawu ɣla Eɖokui ɖe nuku si ku ƒe gbegblẽ me, be
wòahe agbe vɛ. Mikpɔea? Mise emea?
295 Mawu ɣla Eɖokui ɖe tsilenamela sue, gblɔe aɖe me. Alo ŋutsu
tsɛ aɖe si tsɔ eƒe fiẽnuɖuɖu de eƒe axatome, gbugbɔ nu na srɔã kple
viawo be medzo, eye wòdo go yi afima, eye ɖewohĩ eɣla Eɖokui ɖe
ŋutsu ma me be yeawɔ nane si ŋu arkbishɔf menya naneke kuɖo o.
Mikpɔea? Miase Wòaku kpẽwo eye wòakakae o. Eya, Mawu, ɖeka ko
nàxɔ ŋutikɔkɔe, evɔ. Ame tsɛwo see hedzɔ dzi, mikpɔea.
296 Azɔ, Mawu nɔ Eɖokui ɣlam ɖe Vidzĩ aɖe ƒe gblɔenyenye me,
hele Eɖokui ɣlam ɖe ƒome tsɛ a—a ɖe ƒe gblɔenyenye me. Mawu!
Eye hanunɔlawo, kple ame ŋkutawo, susuɖelawo, susu kɔkɔtɔwo,
kple—kple wo katã, kple Herodes hã, kple bubuawo, le ŋkeke ma
me, kple Neros, ke wo katã wotsɔ ŋku gbɔ edzi. Mawu ɣla Eɖokui ɖe
gblɔenyenye me.
297 Azɔ, netsɔ kaba. Yohanes amenyrɔl̃a, le Yesaya 40 me. Míate ŋu
akee ne mielɔ.̃ Maleaxi 3. Wo katã, ẽ, mide dzesii ne miedi la. Yesaya
40, wo katã, mienyae, nɔ nu ƒom tso ŋutifafa ŋu na…abe alesi wòle

ene. Ɖewohĩ me…Ðewomahĩ anyo wu be ma—ma—maxlẽe le afisia
tututu, ne ɣeyiɣi sɔgbɔ le mia—miasi na ema la. [Ƒuƒoƒea gblɔ be,
“Amen.”—Tala.] Mina míawɔe, hena minuti ɖeka ko. Míaʋu afisia
le Yesaya ƒe Agbalẽ me, ta 40 lia, eye—eye míaxlẽ afisia akpɔ nusi
wògblɔ kuɖe esia ŋuti azɔ. Mikpɔ afii, “Mifa akɔ, mifa akɔ na nye
dukɔ.” Azɔ, miɖo ŋku dzi be, esia le ƒe alafa adre kple wuieve. Mikpɔ
tanya si le afima ɖa, mikpɔea. Ƒe alafa adre kple wuieve hafi woadzii
la, nyagblɔɖila aɖe le nu ƒom tso eŋu.

Mifa akɔ, mifa akɔ na nye dukɔ, MAWU la gblɔe.
Mide dzi ƒo na Yerusalem be, eƒe aʋawɔdɔ la wu enu, eye

woxe eƒe vodada ŋu fe: elabena exɔ…teƒeɖoɖo eve nu tso
YEHOWA gbɔ ɖe eƒe nuvɔw̃o katã ta.
Miƒu to anyi…gbeƒãɖelaa ɖe ƒe gbe enye si, Mita mɔ ɖe gbe dzi

na YEHOWA, eye miwɔ mɔwɔ dzɔdzɔe ɖe gbegbe, na mía Mawu
la.
Eye Balimewo katã akɔ kpo, eye to kple togbɛwo katã anyẽ

ɖe eme: kpoƒeewo azu zɔzrɔẽ, eye kɔwo…asɔ kple anyigba:
298 Oo, míatɔwo, míatɔwo! Amesi tɔgbe wòava nye! Mikpɔea? Azɔ
mitrɔ yi Maleaxi me, kplim, Agbalẽ mlɔetɔ si nye…nyagblɔɖila
mlɔetɔwo dometɔ ɖeka le Nubabla Xoxoa me. Azɔ, le Maleaxi me la,
miɖo to afii. Maleaxi xɔe ɖe dzi, le nuwuwuɣi tututu, ale be mieka
ɖe edzi be miaŋlɔẽ be o. Maleaxi, ta 3 lia.

Kpɔ ɖa, Mele nye dɔla dɔ ge ɖa, ne wòata mɔ le ŋgɔnye: eye
aƒetɔ, si ta biam miele la, ava eƒe gbedoxɔ me zi ɖeka kpoyi,
nubabla ƒe dɔla, si dim miele la: kpɔ ɖa, le vava ge, Yehowa ye
gblɔe.

299 Ekpɔtɔ le nu ƒom tso Yohanes ŋu, “Madɔ Nye dɔla ɖe Ŋgɔnye,
be wòadzra mɔ la ɖo.” Yesu ƒo nu tso eŋu, le Mateo 11:10 me, gblɔ
bena:

Ne miate ŋu axɔe la, eyae nye amesi ŋuti woŋlɔ ɖi le bena,
Kpɔ ɖa, Mele ye dɔla dɔm ɖo ɖe ŋgɔ nye,…

300 Mikpɔea? Ele teƒe. Azɔ, alesi esiawo katã ƒo nue! Esime, wònɔ ƒe
alafa adre sɔŋ la, ele be ŋgɔdola aɖe nava doŋgɔ na Mesia. Gake esi
wòva kpea dzi, le gblɔenyenye me gbegbe la, wodae ƒu. Wodae ƒu.
301 Azɔ, miɖo ŋku dzi, enye nunɔla ƒe vi. Enyo, mikpɔ alesi gbegbe
wòɖi kokoe be meyi fofoa ƒe dɔ dzi o, atrɔ yi bibliasuku. Gake eƒe
dɔ le vevie akpa. Esi wòxɔ ƒe asieke la, eyi ɖe gbedzi. Eye wòdo go
va, le gbe ƒã ɖem. Wodae ƒu. Enɔ gblɔe ale gbegbe, enɔ gblɔe akpa,
be woƒe sukudede deŋgɔ la naxɔ numa tɔgbe dzi ase. Wosusu be, ne
ame sia va la…

302 Ekae kuɖe eŋu be, “Kpoƒewo katã woanyẽ ɖe eme, Balimewo
katã akɔ kpo, kɔwo asɔ kple anyigba”? Dawid kpɔe, hegblɔ be, “To—
towo ti kpo abe agbo fẽwo ene, eye aŋgbawo ƒo asikpe.” [Nɔviŋutsu
Branham ƒo asikpe zi geɖe—Tala.]
303 Nukae? Ɖe wòva mea? Ŋutsu tsitsi aɖe to ge ɖe mo wuyaa
nenema, si mede suku kura o, si tsɔ alẽgbalẽ kakɛ aɖe xatsa ɖe ŋuti la,
va do le bu tɔm tso Yudea gbedzi, hele gbɔgblɔm be, “Mitrɔ le miaƒe
dziwo me, elabena Dziƒo Fiaɖuƒe la gogo. Eye mi dawo ƒe hatsotso
la, migasusui be, ‘Mele ɖoɖowɔha tutɔ aɖe me o.’ Mawu ate ŋu afɔ̃
viwo tso kpe siawo me na Abraham.” Míatɔwo!

“Enyo, menye eyae le afima o. Míenya be menye eyae o.”
304 Gake eyae! Mikpɔ ɖa, enɔ mɔ dzram ɖo. Mikpɔea? Ɣemaɣie
wowɔ kpowo zɔzrɔẽ. Afimae wowɔ kpoƒewo wonyẽ ɖe eme.
“Migasusu be Abraham nye mia fofo o. Miganɔ nya mawo ƒomevi
gblɔm nam o, elabena Mawu ate ŋu afɔ̃ viwo atso kpe siawo me na
Abraham.” kpoƒewo nyẽ ɖe eme. Oo, míatɔwo! Nenemae. Ɛ.̃ Mikpɔ
vovototo laa? Egblɔ be numae lava dzɔ.
305 Eye esi wodzɔ la, wosusu be, oo, míatɔwo, ɖeko wosɔ gbe na
exɔxɔ, Nenye ɖe wòva woa ŋutɔ ƒe ɖoɖowɔhawo gbɔ. Gake esi…Eva
nenema, le nɔnɔme gblɔe aɖe me ta. Gake, le Ŋɔŋlɔawo ƒe gɔmeɖeɖe
nu la, kpoƒewo nyẽ ɖe eme. Womedi be yewoalɔ̃ ɖe edzi o, gake
wonyẽ ɖe eme.
306 Ŋutsuvi, elũ ta na wo. Ehe ayi le wo ŋu tututu. Egblɔ be, “Mi
dawo ƒe hatsotso! Mi dawo le gbe me! Magblɔe na mi, wotsɔ fia la
ɖo ati la ƒe ke dzi xoxo. Eye ati sia ati si metsea ku o la, wolãnɛ eye
wotsɔnɛ dea dzo me. Nyateƒee, nyea manyrɔ̃ mi le tsi me, gake Amesi
le megbenye gbɔna la, tri akɔ wum; Eya latsɔ Gbɔgbɔ Kɔkɔe kple Dzo
anyrɔ̃ mi. Eye Eƒe lugbɔnu le Esi me. Akplɔ lugbɔƒe la keŋkeŋ. Eye
Wòaƒo-…tsro la atɔ dzoe; eye nàƒo ƒu lu la ɖe ava me.” Amen.
307 Ɣemaɣie wowɔ kpoƒewo nyẽ ɖe eme, mikpɔea, gake ameawo
mese eme o. Gake esɔ kple Nya la pɛpɛpɛ hafi, esɔ pɛpɛpɛ alesi Nya
la gblɔe. Ele gblɔe ale gbegbe be wodae ƒu. Woda ekpɔkpɔ ƒu.
308 Miaƒe ŋkuwo nagagbã nenema o. Mikpɔea? Miaƒe ŋkuwo
nagagbã nenema o. Eyata, miɖo to, azɔ.
309 Wodae ƒu. Enɔ gblɔe ale gbegbe, le dzixɔse bɔbɔ siwo le wo si ɖe
ame ŋu ta, ale be edae ƒu. Ake la, nuka wònye? Mawu, si nye Nya
la, si ɣla ɖe gblɔenyenye mee; menye nunɔla si ƒe awukɔla trɔe o, si
dzeaɖaŋu, de suku o.
310 Yesu bia wo nya ma ke. Egblɔ be, “Nuka miedo go yi ɖakpɔ?”
Esime Yohanes ƒe nusrɔl̃awo va egbɔ. Egblɔ be, “Nuka kpɔ ge miedo
go yii? Ɖe mieyi ɖakpɔ ŋutsua ɖe si do nunɔlawo ƒe awu ʋlaya,

minyae, kple awu bɔbɔewoa,” Egblɔ be, “ema—ema—ema—ema
tɔgbe nye mawunyagblɔla?” Egblɔ be, “Ɖe mieyi ɖakpɔ numa?”
311 Egblɔ be, “O. Woawo tɔgbe gbugbɔa nu na vidzĩawo, eye,
mienyae, eye heɖia ame kukuwo. Woawo la, womenya naneke tso
yi asi evetɔ ŋu le aʋagbedzi o. Wole xexe afima kpakple nunya ƒe
nuƒoƒo aɖewo, na Kiwanis Habɔbɔ aɖe alo nane, mienya. Wo katã
wole afima tututu. Gake ne edo go yi afima le aʋa me, be wòakpe
akɔe la, womenya naneke kuɖe eŋu o. Wo—woawo, wole fiasãwo
me. Wonɔa dze fem le afima kple ame xɔŋkɔ mawo ƒomevi.”
312 Gake ebe, “Ekema nuka kpɔ ge miedo go yii? Ɖe mieyi ɖakpɔ
ayeti si ya le ʋuʋum mahã? Amea ɖe si ate ŋu agblɔ be…Amea
ɖe agblɔ be, ‘Ènyaa, èle—èle Ɖekanyenyetɔwo me; gake ne nàva
Ƒuƒoƒeawo me afisia la, magblɔ nusi mawɔ la nawò, mía—míawɔe…’
‘Mexɔ se be mawɔe.’ Huh! Ayeti, si le ʋuʋum? Menye Yohanes o.
Kpao, kpao. Kpao, kpao. ‘Ne nava, azu Zadukitɔ eye mànye Farisitɔ,
alo nane o la, ekema’? Miekpɔ amea ɖe si ya ʋuʋuna o; menye
Yohanes o.” O, amegã, nɔviŋutsu; menye eya o.
313 Egblɔ be, “Ekema nuka kpɔ ge miedo go yi? Nyagblɔɖilaa?” Ehiã
nyagblɔɖila be wòawɔ numa, mikpɔea. Egblɔ be…Azɔ, emae nye
nyagblɔɖila ƒe kpeɖodzi, mikpɔea, Mawu ƒe Nya la li kpakplii. Nya
la vaa nyagblɔɖila gbɔ. Mikpɔea? Egblɔ be, “Nuka kpɔ ge miedo go
yi? Nyagblɔɖilaa?” Egblɔ be, “Ɛ,̃ ele teƒe. Gake, mele egblɔm na mi
bena, gɔ̃ hã ewu nyagblɔɖila, elabena enyee.”
314 Nukaŋuti wòwu nyagblɔɖila? Enye Nubabla la ƒe dɔla,
kakaɖedzitɔe la eyae wònye, be wòanye ana le se kple amenuveve
dome. Eyae nye domedomekpe si ŋu woƒo nu le, le afima.
315 Egblɔ be, “Ne miate ŋu axɔe la, eyae ŋue nyagblɔɖila la ƒo nu le
be, ‘Kpɔ ɖa,’ le Maleaxi 3 me, ‘Madɔ Nye dɔla ɖo ɖe Ŋgɔnye, mikpɔea,
eye wòadzra mɔ la ɖo le Ŋgɔnye.’” Mikpɔea? Oo, ele gblɔe ale gbegbe.
Mawu gale eɖokui ɣlam ɖe gblɔenyenye me.
316 Emegbe milé ŋku ɖe nusi wòwɔ la ŋu. Eɖe gbeƒã Kristo ŋusẽtɔ
sia ƒe vava, “Etsɔ Eƒe lugbɔnu la ɖe Eƒe asi me. Ele…Ele Eƒe mɔ la
dzi gbɔm. Xɔ,̃ medi be magblɔ be, Akplɔ Eƒe lugbɔƒe la keŋkeŋ. Atsɔ
tsroa, akplɔe yi ɖaa eye wòatɔ dzoe, hã. Ele teƒe. Aƒo luku la nu ƒu
eye wòakɔe yi ava la me.” Mikpɔea, wogbɔ ɖe eme.
317 Gake esi Yesu va la, wonɔ mɔ kpɔm be…Kple apostoloawo katã
hã, minyae, wonɔ mɔ kpɔm be nu gãa ɖe nadzɔ. “Míatɔwo, míatɔwo!
Oo, Egbɔna. Ema katã koe ku ɖe eŋu. Xɔ,̃ Anye ŋusẽtɔ. Aƒo Romatɔwo
kple afɔ ɖa le anyigba la dzi. Míatɔwo! Ana wo Helatɔwo nayi aleke,
eye Romatɔwo nayi nenema, ne Eva la.”

318 Esime Wòva la, enye ame gblɔe sue bɔbɔɖanyi aɖe si tutum wole
tso akpa ɖeka yi akpa bubu. Nuka wònye? Mawu si ɣla Eɖokui ɖe
gblɔenyenye me. Oo, míatɔwo!
319 Emegbe Etsi tre le Eƒe Gbedeasi la ƒe nuwuwu, gblɔ bena,
“Amekae abu Fɔm ɖe nuvɔ̃ ŋuti? Nusi katã Biblia gblɔ be Mawɔ
la…Ne nyemele Fofo Nye ƒe dɔwo wɔm o la, ekema miabu Fɔm.
Gake nukae Ŋɔŋlɔawo gblɔ be Mawɔ, esi nyemewɔ o?” Nuvɔ̃
enye dzimaxɔse, minyae. “Amekae ate ŋu abu Fɔm? Ne menya
gbɔgbɔvɔw̃o do goe to Mawu ƒe asibidɛwo dzi la, ekema Mifiam nusi
miewɔ kuɖe eŋu.” Gblɔenyenye!
320 Etsɔ Eɖokui ke ku gɔ̃ hã! Gake, oo, le Ista ŋdi ma la, aleluya,
afimae Wòkplɔ lugbɔƒe la le. Ekplɔ tsroawo katã, esɔ gbe, nɔviŋutsu.
Ɛ,̃ vavã. Eye wotre lu la nu na ava la me yiyi. Emlɔ anyi ɖe anyigba,
kple Agbe Mavɔ si dzudzɔ ɖe eme, nɔ Ŋkeke gã ma si ŋu míele nu
ƒo ge le la lalam, Aƒetɔ la ƒe Vava, esime agbe ma ava xɔ Agbe; eye
míatsi tre le tsitretsitsi ma me, woakɔ mí ayie kple Eyama le yame,
eye woaƒo mia nu ƒu ɖe Ava la me. Eye woatɔ dzo tsroa le afima; tsro
si xatsa ɖe eŋu la, si nɔ agbagba be Yeahee ɖo ta afisia alo ɖo ta afimɛ
la, woatsɔ dzo matsimatsi atɔe. Amen. Oo, ɖe Mewɔ nuku oa?
321 Woda Eyama ƒu, Mawu le gblɔenyenye me. Nukaŋutie?
Nukaŋutie? Meɖe gbe ƒã gɔ̃ hã kpɔ kple hanunɔlawo ƒe nyagbewo o.
Mewɔe kpɔ o. Meɖe gbeƒã kpɔ abe mawunyagblɔla ene o. Mikpɔea?
Eɖe gbeƒã abe a…Ezã Mawu ƒe gblɔenyenye ƒe nyagbewo, nyagbewo
abe “woda fía ɖe,” nyagbe siwo nye “ati la,” nyagbe abe “dawo.”
Menye bibliasuku nufialaa ɖe o, abe le ŋkeke ma ƒe nunɔlanyenye
nu o, sigbe Dɔkta le Mawuŋunusɔsrɔ̃ me, Dɔkta Ale-kple-ale. Mewɔ
nenema o. Eɖe gbe ƒã abe gbemenɔla si le afiaɖe ɖaa ene. Eƒo nu tso
fíawo, kple atiwo, kple dawo, kple nu mawo tɔgbe ŋu, kple lu, kple
agbledelawo, kple nu ɖesiaɖe nenema tɔgbe. Woabui, egbea, mesusui
nenema, be enye, adzalẽgo dzi mawunyagblɔla. Mesusu be Woyɔe be
“atigli dzi mawunyagblɔla” le ŋkeke ma me, si tsia tre ɖe atigli dzi
le afima le Yordan to. Ðewo-…Mawu le gblɔenyenye me, heɣla ɖe
xexeame ƒe nunya.
322 Azɔ mina míakpɔ ɖa. Yesu gblɔ be, “Meda akpe na Wò, Fofo,
Eɣla nusiawo ɖe xexeame ƒe nunyalawo, ke èle wo ɖe ge afia vidzĩwo
siwo di be woasrɔ̃ nu.” Mikpɔea? Mawu ɣla eɖokui ɖe gblɔenyenye
me, le Kristo me. Mawu ɣla eɖokui ɖe gblɔenyenye me, le Yohanes
me. Mikpɔea? Ɖeko…Mikpɔea, E—Enye…Mibu eŋu kpɔ ko, Mawu
le gblɔenyenye me, hele Eɖokui ɣlam ɖe xexeame ƒe nunya.
323 Azɔ míawu enu, le minuti ɖeka, alo eve me, elabena nyemedi be
magalé mi ɖi akpa o.

324 Mikpɔ ɖa, mina míatɔ te minuti ɖeka, nane si ka nye ŋutɔ. Mibu
ŋkeke si me míele agbe le la ŋu kpɔ, be matsɔ wu esia nu azɔ. Mibu
ŋkeke si me míele agbe le la ŋu kpɔ, esime Mawu le ɖiɖim va teƒe
gblɔe xoxoe sue aɖe si míenɔna, hele dɔ yɔm dɔnɔwo. Eye kesinɔtɔwo,
kple dadalawo, kple agbalẽnyala gãwo be, “Nukunuwo ƒe ŋkekewo
nu va yi. Naneke meli nenema sigbe Mawume dɔyɔyɔ o.”
325 Mieɖo ŋku Gbedeasi si meɖe gbeƒã le anyigba sia dzi le afisia
tututu, ŋdi si medzo, kuɖe David kple Goliat ŋua?
326 Wobena, “Aleke wɔ ge nàla akpe kple xexe nyagbalẽ aɖe le afima,
Nɔviŋutsu Branham, kple Esia katã?”
327 Megblɔ be, “Nyemate ŋu naneke alesi mava kpe kplii o. Mawu
gblɔ be, ‘Mayi.’” Mikpɔea? Evɔ, mikpɔea. Enye Eya ƒe Nya. Edo
Eŋugbe. Gaƒoƒo la ɖo.
328 Esime Mawudɔla ma, si kpɔm miele le foto ma me le afima, ɖi va
tɔsisia to le afima gbemagbe, anɔ ƒe blaetɔ̃ esi va yi le Masa me, alo
ƒe blaetɔ̃ vɔ etɔ̃ esi, boŋ, Masa me gbɔna; eye wògblɔ be, “Abe alesi
wodɔ Yohanes Amenyrɔl̃a ɖa,” le ame akpe atɔ̃ alo awu hã ŋku me
la, “gaƒoƒo la de esime wò Gbedeasi akaka ɖe xexeame.”
329 Miɖo ŋku nyahehewo dzia, ne mia dometɔa ɖe nɔ afima. Mesusu
be, Roy Slaughter, alo wo dometɔa ɖewo nɔ anyi ɖe afisia, siwoe
ate ŋu aɖo ŋku ŋkeke la dzi; alo ame aɖewo, Aƒn. Spencer, alo—
alo amesiwoe nye ame xoxoawo dometɔ aɖewo le afisia siwo—anya,
mikpɔea; George Wright, alo wo dome amea ɖewo, mikpɔea, nya nya
ma, alesi wòdzɔe. Gake ɖe Mewɔe oa? Ewɔe.
330 Eye emegbe le mɔa titina, esime wotrɔ, hegblɔ be, “Susume
dɔyɔyɔ ko wònye.” Ke Mawu trɔ va enumake hedɔ kisitogolo tsitsi
maƒonu aɖe ɖe afima, eye woxɔ dɔyɔyɔ to Mawu ƒe Ŋusẽ me.
331 LyleWood kple Banks, esimemíenɔ anyi ɖe afima, henya Nyateƒe
si dzi Mawu ɖo kpee la. Esime, akpa kukui sue tukui xoxoea ɖe, mlɔ
anyi ɖe tsia dzi. Eye Gbɔgbɔ Kɔkɔe ƒo nu, ŋkeke si va yi be, Ele Eƒe
Ŋutikɔkɔe fia ge wo eye wòawɔ nane kuɖe eŋu. Eye le afima ŋdi
ma, esi metsi tre ɖe afima, eye Gbɔgbɔ Kɔkɔe ɖi va tɔdziʋua me, eye
metsi tre heƒo nu na akpa ma. Eye wòmlɔ tsia dzi, heku, gaƒoƒo afã;
eye wohe adzawo kple dɔgboawo ɖe go to eƒe nu me. Egbɔ agbe, heƒu
tsi dzo abe akpa bubu ɖesiaɖe ene. Nuka wònye? Mawu si ɣla Eɖokui
ɖe gblɔenyenye me.
332 Mawu ate ŋu afɔ̃ viwo tso kpe siawo me na Abraham. Mawu ate
ŋu ayɔ dɔ kisitogolo, alo akpa, alo nu ɖesiaɖe. Ne Ahe Eƒe Gbedeasi
vɛ, eye amewo agbe Edzi xɔxɔ se la, Mawu ate ŋu afɔ kisitogolowo ɖe
tsitre be wòaxɔ Edzi ase. Aleluya! Mawu ate ŋu afɔ akpa kuku ɖe tsi

tre. Ate ŋu afɔ kisitogolo kuku ɖe tsi tre. Ate ŋui. Ate ŋu awɔ nusianu
si Wòdi be yeawɔ.
333 Mokaka ka gbegbe wònye na dzidzime sia! Esime wokli nu le
Eŋu, hele nya hem ɖe Eŋu, eye be, “Mèwɔ esia o hewɔ ekemɛ o.”
Eye Mawu dɔ lã gblɔe aɖe ɖa. Mikpɔea? Mokaka kae nye esi! Nuka
wònye? Mawu le gblɔenyenye me, mikpɔea, si le Eɖokui ɖem fia be
yenye gã, oo, míatɔwo, heka mo na dzidzime sia, le woƒe dzimaxɔse
ta.
334 Azɔ, wosusuna azɔ abe alesi wowɔnɛ kokoko ene, ele be woawɔe
le woa ŋutɔ ƒe mɔ dzi. “Azɔ, ne nane li sigbe Mawume dɔyɔyɔ ene
la…” Sigbe, alesi Katolikotɔa ɖe gblɔ nya esia nam. Amea ɖe, nyitsɔ
zãme, ƒo nu nam tso numa ŋu. Ènya nu kuɖe eŋu. Egblɔ be…Ayers sia,
si meyi ɖakpɔ kuɖe via ŋutsuvi ŋu le Houston afima, egblɔ be—egblɔ
be, “Enyo, azɔ, ne—ne ema nye Mawu ƒe nunana la, ele be wòava
Katoliko hamea me.” Mikpɔea? Mikpɔea? Ɛ̃ ɖe, Metodistetɔwo susu
be ele be Wòava woƒe hamea me. Eye Pentekosteawo susu be Ele be
wòava woƒe hamea me. Gake Meva le wo dometɔ aɖeke me o.
335 Eva le Yesu Kristo ƒe tsitretsitsi ƒe Ŋusẽ me hele Eɖokui ɖem ɖe
go. Ele teƒe. Kakaɖedzitɔe, Ewɔe. Ɛ̃ ɖe. Milé ŋku ɖe Eŋu ko. Migana
Wòato mia ŋu ayi o. Milé Esia ɖe miaƒe—miaƒe dzi te, eye miaɖo ŋku
Edzi. Mide ŋugblẽ le Eŋu le afima.
336 Ele be wòava le woawo ŋutɔ ƒe mɔ dzi, na woƒe, atso woawo
ŋutɔ ƒe kɔmahatsɔŋkɔ me. “Ke ne menye nenem o la, menye Eyamae
o, mikpɔea. Susuŋutinunya ko wònye, alo abosam ye. Enye—enye…
Menye Mawu ye o. Elabena, ne enye Mawu la, ele be Wòava,” le woa
ŋutɔ ƒe mɔ dzi, mikpɔea, “alesi míeɖea Esia gɔmee.”
337 Mɔ ma dzi wòle be Yesu nava Farisitɔwo gbɔ le. Ele be wòanɔ
nenema. Mikpɔea? Ne woƒe…Ne Mawu le—le Mesia dɔ ge—ge ɖa
la, woɖe ye katã gɔme alesi ko Wòle be Wòanɔ. Eye esi Wòva ɖe
bubue ta la, ekema, “Menye Mesia o. Enye dzidehlɔm̃e nane. Enye
Beelzebul.” Gake enye Mawu si ɣla ɖe gblɔenyenye me.
338 Ele be ŋgɔdola la nanye agbalẽnyala tɔxɛ aɖe ɖe woƒe…Enyo,
ɖeka, ɖikeke manɔmee la…Gbesiagbe, ƒe sia ƒe ne wo, ẽ, ɖo woƒe
osɔfowo hedɔ wo ɖa be woanye dɔgbedelawo, be woatrɔ dzime na
amewo akplɔ wo de eme; wo dometɔ ɖesiaɖe buna be, “Amesiae
anye ŋgɔdola ma, si ava.” Gake Mawu fɔ eyama ɖe tsitre tso gbedzi
afisi bibliasukua ɖeke mele kura o, mikpɔea, kple nuwo nenema.
Mikpɔea? Mawu ɣla Eɖokui ɖe ɖokuibɔbɔ kple bɔbɔenyenye me.
339 Gake azɔ milala. Be míawu enu la, míagblɔ esia. Gake be woagbe
Mawu ƒe Gbedeasi gblɔe la; be—be—be woagbe Esia la, Mawu
ƒe mɔnu gblɔe la, enye be woatsrɔ̃ Mavɔmavɔtɔe. Azɔ, nenema

gbegbee…Míeƒoa nu tso alesi gbegbe Wòle gblɔe la ŋu, eye amewo
buna be, enyo, woate ŋu Akoe eye atu afɔ Edzi, eye nàwɔ nu ɖe Eŋu
alesi dzro wo, gake kaklã Mavɔ wònye tso Mawu gbɔ.
340 Amesiwo ku le Noa ƒe ŋkekewo me, eye womeɖo to eƒe gbedeasi
la o la, wotsrɔ.̃ Eye Yesu yi ɖaɖe gbeƒã na wo le viviti tsiɖitsiɖi ƒe
kɔsɔkɔsɔwo me, le Eƒe ku me, hafi Wòtsi tre la. Eye Wòyi tsiẽƒe, ɖaɖe
gbeƒã na gbɔgbɔ siwo le gaxɔ me, amesiwo metrɔ dzime le Noa ƒe
dzigbɔgbɔ blewu ŋkekewo me o; esime Mawu ƒe gbedeasi gblɔe aɖe,
si ame gblɔe aɖe, ɖe gbeƒãe la. Eyi. Egblɔ be, “Noa ɖe gbeƒã be Mele
afisia va ge, ke Nyee nye si.” Ele teƒe. Mikpɔea?
341 Amesiwo gbe toɖoɖo nyagblɔɖila ma ƒe gbedeasi, Mose le gbedzi
afima, Si ke wòxɔ tso Mawu gbɔ, si dzie woɖo kpe nyuie kple Dzosɔti,
eye esi kplɔ wo le gbedzi la. Eye emegbe wodze agbagba tsi tre hewɔ
ɖoɖowɔha kplii, ke wotsrɔ̃ heku ɖe gbeadzi, wo dometɔ ɖesiaɖe;
negbe ame eve ko, Yosua kple Kaleb.
342 Eye le afima la, fa—Farisitɔwo ƒe ŋku gbã ale gbegbe be womete
ŋu kpɔ esia o, eyata wotrɔ kpɔ megbe gblɔ bena, “Mía fofowo ɖu
mana, ɖu mana le gbeadzi.”
343 Eye Yesu gblɔ be, “Eye wo katã, tim, woku.” Wokpɔ Mawu ƒe
Ŋutikɔkɔe. Wozɔ le Kekeli la me…Wozɔ le Kekeli la me. Wozɔ le Dzo
Lilikpo ƒe Kekeli me. Wozɔ le Eƒe Ŋusẽ ƒe Anyinɔnɔ me. Wozɔ to teƒe
siwo Gbɔgbɔ Kɔkɔe ta mɔ le na wo be woazɔ la. Woɖu mana si dza
tso Dziƒo, si Mawu na la. Eye, wotsrɔ,̃ heyi aʋli me. “Wo dometɔ,
ɖesiaɖe, ku.” Ne mietsɔ nyagbe ma la, eyae nye “Kaklã Mavɔ” ɖa tso
Mawu ƒe Ŋku me. “Wo dometɔ, ɖesiaɖe, ku.” Mikpɔea?
344 Ame ɖesiaɖe si gbe Yesu la tsrɔ.̃ Mikpɔ nusi gblɔm melea? Be
woagbe Mawu ƒe gblɔenyenye ma! Menye ɖeko wònye nane…Nàgblɔ
be, “Enyo, mewɔ vodada o.” Menye nenema Nàwɔe o. Mawu mexɔnɛ
nenema o. Nàtsrɔ,̃ Mavɔmavɔtɔe. Anyo wu be míabu tame le nane
ŋu fifia. Azɔ, ele be Mawu nade dzesi nyuie, mikpɔea, eye ekema,
ne enye yee la, enye Eƒe Nya. Mikpɔea? Oo! Abe amesiwo gbe Mose,
gbe Eliya, gbe Yohanes, gbe Yesu, le woƒe ŋkekewo me ene.
345 Afisia, mina magblɔ nya suea ɖe na mi ko. Ke, ale, mekpɔ mɔ be
nyemele abi dem mia ŋu akpa o. Gake, mikpɔ ɖa. Nyitsɔ aɖe woyɔm
yi Houston, Texas, be madze agbagba axɔ tsɔtsɔke na ame. To ƒuƒoƒo
amea ɖewome, aɖe gbeƒã gbedeasi aɖe, eye mana be amewo le afima
na—nade asi ɖekakpui kple ɖetugbui sia ƒe tsɔtsɔke te. Mienya be
woge ɖe xaxa ma me. Mesusu be miexlẽ nu tso eŋu le nyadzɔdzɔgbalẽ
me. Eye ema nye Am. Ayers srɔ̃ ƒe vi.
346 Eye Am. Ayers enye amesi ɖe Aƒetɔ ƒe Dɔla ƒe foto, si kpɔm
miele le afima tututu. Roma Katolikotɔ; eye srɔã nye Yudatɔ. Ke eɖe

nyɔnuvi Yudatɔ sia. Womalɔ̃ aɖo subɔsubɔ ƒe dze le wo nɔewo dome
o, kple nu bubuwo, nenema. Eye Ted Kipperman, amesi hã nɔ egbɔ
le dɔ me, etɔe nye Douglas Studios.
347 Eye esi wòva afima, afisi Am. Best, Dk. Best, tso Baptiste hamea
me le, do eƒe asibidɛ ɖe Nɔviŋutsu Bosworth ƒe ŋɔti te, eye wòɖee,
hegblɔ be, “Azɔ ɖem foto, ne mewɔ esia.” Egblɔ be, “Matsɔ ametsitsi
ma ƒe agbadze aklã ɖe nye nusrɔx̃ɔ me, abe Mawume dɔyɔyɔ ƒe
ŋkuɖodzinu ene.”
348 Eye hafi madzo yi Houston, Texas la, Aƒetɔ Mawu gblɔ nam be
mayi afima. Eye meyi afima le Aƒetɔ la ƒe Ŋkɔ me. Eye mi katã mienya
nyaʋiʋli kple nusiwo va do mo ɖa. Miexlẽe le agbalẽwo me, kple
bubuawo. Ke yee nye ma. Eye le zã ma me la…Enɔ agbagba dzem be
yeazɔ ɖokuibɔbɔtɔe.
349 “Nukaŋutie,” wogblɔ be, “wonye ɖemanyalawo ƒe ha.” Dk. Best
gblɔ be, “Womenye naneke wu ɖemanyalawo ƒe ha aɖe o.” Egblɔ be,
“Amea ɖeke meli axɔ Mawume dɔyɔyɔ, nane nenema dzi se o. Wonye
ame tsimegbewo ƒe ha aɖe.” Womenya be Mawu ye le gblɔenyenye
me o. “Nukaŋutie,” wobe, “ŋutsu la mexɔ gɔmedzesuku ƒe hehe gɔ̃
hã o.”
350 Eya ŋu zrɔ̃ kple sukudede ƒe ɖaseɖigbalẽ siwo katã wòte ŋu de
la, ʋuu wòsusu be yeate ŋu ami Nɔviŋutsu Bosworth, le mɔ sia mɔ
nu. Gake esi wòɖo Nya la dzi la, mesɔ kple eƒe ewoliawo ƒe ɖeka gɔ̃
hã o. Mikpɔea? Eye Nɔviŋutsu Bosworth nya afisi wòtsi tre ɖo. Eƒe
ame geɖewo, nɔ anyi ɖe afisia fifi laa, siwo nɔ nyaʋliʋli la me. Ke
yee ma.
351 Ale ɖeko wòtso ɖe mía ŋu, gblɔ bena míenye ɖemanyalawo ƒe ha
aɖe. Egblɔ be, “Ame butamewo mexɔnɛ sena gɔ̃ hã o.”
352 Nɔviŋutsu Bosworth gblɔ be, “Milala vie.” Egblɔ be, “Ame nenie
le du sia me,” wode akpe blaetɔ̃ kloe zã ma me, siwo nɔ anyi ɖe mía
dome nenema, “Ame nenie tso du sia me afisia, dena Baptiste hame
nyui gã siawo me, ate ŋu aɖo kpe edzi kpakple ɖɔkita ƒe nuŋɔŋlɔ be
yewokpɔ dɔyɔyɔ to Mawu ƒe Ŋusẽ me tso esime Nɔviŋutsu Branham
va dua me, mitsi tre.” Eye ame alafa etɔ̃ sɔŋ tsi tre. “Ekae kuɖe ema ya
ŋu?” Yee ma. Mawu nɔ eɖokui ɣlam ɖe gblɔenyenye me. Ale wògblɔ
be, “Nɔviŋutsu…”
353 Egblɔ be, “Mikplɔ Mawume dɔyɔla la vɛ. Mina makpɔe wòaɖu
dzo amea ɖe, emegbe miana malé ŋku ɖe wo ŋu le ƒe ɖeka megbe tso
egbe dzi.” Eye Ted Kip-…
354 Eye Ayers le afima, amesi tututue ɖe foto la, gblɔ bena, “Am.
Branhammenye naneke wu dzoɖuamela o. Mekpɔ nyɔnua ɖe, si agbɔ̃
ɖo ɖe eƒe vehlo me, nenema, eye,” egblɔ be, “aɖu dzo nyɔnu ma. Le

ŋufɔke meƒo nu kplii, ke agbɔ̃ meganɔ eŋu o.” Egblɔ be, “Ŋutsua ɖu
dzoe.” Eye, oo, ɖeko wòɖu fewu le ŋunye. Egblɔ be ele be woanyam
le dua me, eye yee nye amesi awɔe, mikpɔea, kple nuwo keŋ nenema.
Nuŋɔŋlɔ gãa ɖe le Houston Kronika ƒe axa gbãtɔ dzi.
355 Nyemegblɔ nyaa ɖeke kura o. Meyi afima be mawɔ Fofonye ƒe dɔ,
ke evɔ; anɔ anyi kple Nya ma. Eyae dɔm ɖe afima, eye Eƒe dɔdeasie.
356 Zã ma me esime mezɔ yi afima la, megblɔ be, “Nye—nye—
nye—nyemenye Mawume dɔyɔla o. Nyemenyee o. Ne amea ɖe gblɔ
nenema la,” megblɔ be, “woda alakpa.” Eye megblɔ be, “Nyemedi
be woayɔm be Mawume dɔyɔla o.” Megblɔ be, “Ne Dk. Best le afisia
ɖea gbeƒã ɖeɖekpɔkpɔ, evɔ madi be woayɔ ye be Mawume Ɖela o.”
Eye megblɔ be, “Ekema, meɖea gbeƒã Mawume dɔyɔyɔ, nyemedi be
woayɔm be Mawume dɔyɔla o. Ke egblɔ be yemenye Mawume Ɖela
o; kakaɖedzitɔe la, menyee o. Nenema ke nyemenye Mawume dɔyɔla
o. Gake, ‘To Eƒe kabiwo me míekpɔ dɔyɔyɔ,’ Emae mele asi fiami.”
Mikpɔea?

Ke ale, wò, “Abunɛnya!” Minyae, henɔ zɔzɔm ƒo xlã.
357 Eye megblɔ be, “Gake ne Anyinɔnɔ kple Mawu ƒe nunana sia,
Aƒetɔ ƒe Dɔla sia, ne Ema ŋu nya kuɖo la, woate ŋu aɖo kpe Ema
dzi.” Le ɤemaɣi lɔƒo la, yee nye si ɖi gbɔna, le totrom. Megblɔ be,
“Megahiã be woaƒo nu azɔ o. Eƒo nu ɖe nunye xoxo.” Eye medo go.
358 Eye meyi ɖe Houston, du gã mame, du nyakpɔwo dometɔ ɖeka le
dukɔa me, afisiafi. Esi mezɔ ge ɖe eme afima, nyitsɔ la, enye ŋukpe
be woakpɔ du ma. Mɔwo dzi ƒo ɖi. Nudzrakplɔw̃o siwo le teƒea, le
Texas Mɔ dzi tututu; eye meyi ɖe Rice ƒe Amedzrodzeƒe, afisi sinema
fefewɔla nɔna tsã, eye meyi ɖe gumexɔa me afima, le kɔfinoƒe ma,
Ke dzisasrã la le gegem, kple plasta ɖe anyigba, eye ɖiƒoƒo kple ɖi
sɔŋ. Eye tɔtɔtɔtɔ le mawunyagblɔlawo dome esi tɔgbe nyemenɔ kpɔ
alo see kpɔ le nye agbe me o.
359 Nukata? Agbe Kekeli la, enye be woazɔ le viviti me. Wo viwo nɔ
anyi ɖe afima le amesiwo wotso kufia na dome. Esɔ gbe. Mawu ɖi va.
Ne woɖe gblɔenyenye fia eye wogbee la, ekema Mawu ɖea Eɖokui
fiana le gblɔenyenye me.
360 Eye afimae woɖe foto ma si ɖi tsa to xexea me katã le. Gɔ̃ hã
dzɔdzɔmenunyalawo gblɔ be Eya ɖeka koe nye gbɔgbɔme Me si woɖe
fotoe kpɔ le xexeame ƒe ŋutinyawo katã me; eye wotsɔe ku nu ŋu le
Washington, DC, le mawusubɔsubɔ ƒe aɖaŋuxɔ gã la me. Afimae wòle,
gblɔenyenyee ɖe ɖe go, ekem. Mikpɔea? Mikpɔea? Mawu ɣla Eɖokui
ɖe gblɔenyenye me, hegaɖe Eɖokui ɖe go. Mikpɔea?
361 Azɔ, Eɣla Eɖokui ɖe Kristo ƒe ku me, gake eɖe Eɖokui ɖe go le
tsitretsitsi me. Oo, míatɔwo! Tsɔ yi dzi, miate ŋu, ɖeko mía…míate

ŋu…Nuwuwu meli nɛ o; ɖeko miayi egbɔgblɔ dzi. Gake mikpɔe vɔ,
mikpɔea.
362 Be nàgbe be yemagblɔ be ɣe le keklẽm o la, enye be nàyi ɖe
gumexɔ me eye nàmia wò ŋkuwo be yemakpɔ kekeli o. Ke ele teƒe.
Ke, miɖo ŋku dzi, mɔnu ɖeka si dzi nàte ŋu ada ƒu le la, enye be
nàgbe nyateƒe gbã. Mikpɔea? Eye ne ègbe ŋku ʋuʋu la, nànɔ viviti
me. Mikpɔea? Ne ègbe ŋkuléle ɖe nu ŋu ko la, aleke nàwɔ akpɔe?
Mikpɔea? Milé ŋku ɖe nu gblɔewo ŋu. Nu suesue siwo miegblẽ ɖi
mawɔmawɔe, ke menye nu gã siwo miele agbagba dzem be miawɔ—
wɔ lae o. Oo, míatɔwo!
363 Ekema, mikpɔ afii, mina magblɔ na mi. Le Mal-…le Mateo 11:10
me la, Egblɔ be, “Ne miate ŋu axɔe la, eyae nye esi.” Mikpɔea? “Eyae
nye amesi wodɔ ɖa ɖe Ŋgɔnye.” Ele gblɔenyenye me.
364 Wobia nya kuɖe Eŋu gbeɖeka, gblɔ bena, “Nukaŋuti gɔ̃
agbalẽfialawo gblɔna bena…”
365 Eya, Egblɔ be, “Amegbetɔvi yina ɖe Yerusalem. Woatsɔm ade asi
na nuvɔw̃ɔlawo, eye woawu Amegbetɔvi la. Eye Wòaku, ke le ŋkeke
etɔãgbe la Agafɔ.” Egblɔ be, “Migagblɔ ŋutega na amea ɖeke o, si nɔ
toa dzi afima.”
366 Eye nusrɔl̃awo, azɔ mibu eŋu kpɔ, nusrɔl̃awo siwo zɔ kple
Yohanes, ƒo nu kplii, ɖu nu kplii, le gbedzi, nɔ anyi ɖe tɔto, emegbe
wogblɔ be, “Nukatae nufialawo gblɔna bena ele be Eliya nava
gbãgbiagbã mahã? Ègblɔ be Yeyina hena kaklãɖatiŋu, eye yeatsi tre.
Wòe nye Mesia la, xɔ fiazikpui la. Azɔ nukatae agbalẽfialawo…?
Míaƒe Ŋɔŋlɔawo katã gblɔ le afisia, Ŋɔŋlɔawo gblɔe kɔte, bena, hafi
Kristo nava la, Eliya lava gbã.” Ɛ̃ ɖe. Mikpɔea?
367 Egblɔ be, “Eva xoxo, ke mienyae o.” Azɔ, amekawoe nye ema?
Nusrɔl̃awo.
368 Mele abi de ge ame ŋu le afisia, vie ko azɔ, gake migaxɔe vevie
o, mikpɔea; hena minuti ʋee siwo ava, mikpɔea, minuti ɖeka, alo eve
ko, gake ale be miaka ɖe dzi be miese egɔme. Ɖe miete ŋu le ŋkɔnye
sema? [Ƒuƒoƒea gblɔ be, “Amen.”—Tala.]
369 Mikpɔ ɖa! “Nukaŋutie?” Nenem me siwo zɔ kple Kristo la,
“Nukaŋuti Ŋɔŋlɔawo, gblɔ gbã, bena ele be Eliya nava?” Eye wonye
Yohanes la ŋutɔ ƒe dzimetrɔlawo, ke womenyae gɔ̃ hã o. “Nukaŋutie
Ŋɔŋlɔawo gblɔe, nufialawo?” Mikpɔ nusi gblɔm melea? Mikpɔea?
“Nukaŋuti Ŋɔŋlɔawo gblɔ bena ele be Eliya nava gbãgbiagbã?”
Nusrɔl̃a siwo zɔ kplii, “Nukaŋuti Ŋɔŋlɔawo gblɔ be ele be wòava
gbã, doŋgɔ na nusiawo, eye wòaɖɔ nuwo katã ɖo?” Ewɔe, na ame
abe wuieve ƒe afã sinu, eye ema katã koe nɔ anyi. Mikpɔea? Woawo
ko wòle be woaxɔe. Eyae nye esiwo woɖo ɖi be woakpɔe.

370 Yesu gblɔ be, “Eva xoxo, ke mienyae o. Gake ewɔ nusi tututu
Ŋɔŋlɔawo gblɔ be awɔ la. Eɖɔ wo ɖo, mi amesiwo katã xɔm hexɔ
Dzinye se. Ewɔ nusi tututu Ŋɔŋlɔawo gblɔ be awɔ. Eye wowɔ nusi
Ŋɔŋlɔawo gblɔ be woawɔ la ɖe eŋu. Eva xoxo, ke mienyae o.”
371 Miele klaloa? Medi be makae ɖe mo na mi vie. Kɔkɔdzoe la hã
anɔ nenema ke. Anɔ gblɔe ale gbegbe, ɖikekea ɖeke mele me o be
anɔ nenema ke, ale gbegbe be Kɔkɔdzoe la ava ŋkeke siawo dometɔ
ɖeka eye amea ɖeke manya naneke kuɖe eŋu o. Azɔ, miega, miega,
miegatso azɔ o, ke boŋ midzro eme minuti ɖeka ko. Meka ɖe dzi be
mele enu wum. Kɔkɔdzoe ava le nɔnɔme gblɔe aɖe me ale gbegbe be
ʋɔnudɔdrɔ̃ aɖí anyi, eye woakpɔ Amegbetɔvi la, eye woagblɔ be, “Ɖe
mele na mí be míaxɔ ale-kple-ale oa? Eye ɖe mele be woadɔ Eliya ɖa
na mí oa? Eye ɖe mele be Kɔkɔdzoe aɖe nanɔ anyi oa?”
372 Yesu agblɔ be, “Eva me xoxo, ke mienyae o.” Mawu le
gblɔenyenye me. Mikpɔea?
373 Azɔ, kwasiɖa sia me la míele gege ge ɖe nufiafia detoa ɖewo me
le Nya la me. Azɔ, mide dzesi, Kɔkɔdzoe la, ʋeea ɖewo koe ayi le
Ŋugbetɔ ma me! Manye…
374 Azɔ mikpɔ alesi nufialawo kpɔe ɖaa? Nufiataflowo le wo si, eye
woyina kplii, afia ame miliɔn ewo be wokɔ wo dzoe le afisia; wo
Metodistetɔwo katã, ne enye Metodiste mawunyagblɔla la; ne enye
Pentekostetɔ la, Pentekosteawo katã woayi. Maka eŋu gbeɖe o.
375 Anye be, ɖewohĩ ame ɖeka adzo le Jeffersonville, amea ɖe ko si
abu. Woagblɔ be, “Enyo, gbeɖe kpɔ mie…” Ame mamleawo manya
o. Ame ɖeka adzo le Georgia. Mikpɔea? Ame ɖeka adzo le Afrika.
Eye mina míagblɔ be ame alafa atɔ̃ woe, anɔ agbe, siwoe adzo le
kɔkɔyie me. Azɔ, ema menye—ema menye hame la ƒe ŋutilã o. Esia
nye Ŋugbetɔ la. Emamenye hame la o. Esia nye Ŋugbetɔ la. Mikpɔea?
376 Ha—hame la ado va anye akpe akpewo, gake ema la le tsitretsitsi
kemea mee. “Womegbɔ agbe le ƒe akpe ɖeka ƒe ɣeyiɣi me o.”
Mikpɔea?
377 Gake, le Ŋugbetɔ la me la, ne ame alafa atɔ̃ dzo le anyigba dzi
le minuti sia me tututu la, xexeame manya naneke kuɖe eŋu o. Yesu
gblɔ be, “Ðewo anɔ aba dzi; eye makɔ ɖeka adzoe, agblẽ ɖeka ɖi.”
Emae nye le zã me. “Ame eve anɔ agble me,” le anyigba ƒe akpa kemɛ,
“Matsɔ ɖeka dzoe eye magblẽ ɖeka ɖi. Eye abe alesi wònɔ le Noa ƒe
ŋkekewo me la, nenema ke wòanɔ le Amegbetɔvi la ƒe vavaɣi.”
378 Mibu eŋu kpɔ! Nusianu anɔ edzi yim dzaa ko alesi wòate ŋu anɔ.
Wɔtsomi Gbedeasi aɖe ava yi, eye, hafi mianya la, nane, “Osɔfo sia,
yina ɖe afiaɖe, megatrɔ gbɔ o. Ðewomahĩ eyi ave me, ade da ge. Ðeko
megatrɔ gbɔ gbeɖe o. Eye nɔvi sia yi afiaɖe. Minya nusi dzɔa? Mexɔe

se, nyɔnuvi sue ma, ɖewo—ɖewohĩ wotso kɔe le afi aɖe, minyae,
amea ɖe lé nyɔnuvi ma le gbe me hegblẽe, ɖewohĩ etsɔe ƒu gbe ɖe
tɔsisia me. Ame aɖeke meyi kplii o.” Eƒe afã…blaasieke vɔ asieke
le ɖesiaɖe dzi…Mate ŋu agblɔ be ɖeka le milion alafa ɖesiaɖe dzi
koe ate ŋu anya nane kuɖe eŋu; mikpɔea, negbe ɖe amea ɖe si dze
sii nyui la, nagblɔ be, “Nyɔnuvi la bu. Nukaŋutie, nyemese eme o.
Medzo nenema kpɔ o.” Gbeɖe.
379 Eye ne wogblɔ be, “Yɔ—yɔdowo aʋu.” Aleke yɔdowo le ʋuʋu
ge? Esime, ɣeyiɣi me—mele asinye be mage ɖe esia me o, nusi medi
be mawɔ hafi. Ele nam be matsɔ esia, mikpɔea, ale ko be mafia mi
Mawu ƒe gblɔenyenye. Eye kalxium ma, akaŋ, kple nusianu, esi—
esime…Nusianu si le mewò, nye nu lékpɔa la, wɔ nuɖugatsi ɖeka
ko. Ele teƒe. Eye nusi ema wɔna la, emãna keke zuna gbɔgbɔ kple
agbe. Ðeko Mawu aƒo nu, eye Kɔkɔdzoe lava. Menye ɖe wòle afima
yi ge, eye Mawudɔlawo aɖi va atsɔ sɔfi aku yɔdowo o, eye woaɖe
ŋutilã kuku xoxoa ɖe do goe le afisia o. Nuka wònye? Wodzi tso nuvɔ̃
me, be woatsɔ dze egɔme. Gake, Yeye, si wowɔ ɖe eƒe nɔnɔme nu,
minyae. Mikpɔea? Ne míexɔ esia la, míagaku ake. Mikpɔea? Amea
ɖeke…Miagblɔ be, “Yɔdowo aʋu. Amekukuwo azɔ do go.” Ema ate
ŋu anye nyateƒe, gake menye be woaʋu alesi miegblɔ be woaʋu o.
Mikpɔea? Ele teƒe. Mikpɔea? Manye nenema o.
380 Anye nyaɣaɣla, elabena Egblɔ be Yeava “abe fiafitɔ ene le zã
me.” Egblɔ esia na mí xoxo, Kɔkɔdzoe la.
381 Emegbe ʋɔnudɔdrɔ̃ aɖi anyi; nuvɔ,̃ fuwɔamewo, dɔlélé, kple
nusianu. Eye amewo ado ɤli na ku be woakplɔ yewo, ne ʋɔnudɔdrɔ̃
va. “Aƒetɔ, nukaŋuti ʋɔnudɔdrɔ̃ sia va mía dzi, esime Ègblɔ bena
Kɔkɔdzoe le anyi nɔ ge gbã?”
382 Agblɔ be, “Eva xoxo, ke mienyae o.” Mikpɔea? Mawu ɣla Eɖokui
ɖe gblɔenyenye me. Oo, míatɔwo! Esɔ gbe. “Ye katãe ma, eva me
xoxo, eye mienyae o.”
383 Nukaŋuti xɔsetɔwo mexɔ Eƒe Vava ƒe dzesi gblɔewo dzi se o?
384 Wole mɔ kpɔm na nusiawo katã si ŋu Ŋɔŋlɔawo ƒo nu le, eye—
eye ɤleti le to ɖo ge le titina…alo ɣe, le ŋkekea ƒe titina, eye nu
ɖesiaɖe ƒomevi le eme va ge. Oo, ne ɖeko wòasu mía si la…meŋlɔ
nane ɖi le afisia kuɖe eŋu, mikpɔea, be mafia alesi nenem nuwo le.
Eye míele ekpɔ ge le Nutrenu siawo ƒe ʋuʋu me le kwasiɖa sia me,
alekee hã, mikpɔea. Mikpɔea? Afimae nua le, afisi tututu wònye be
eva yi xoxo, eye mienyae o. Mikpɔea ne ele nenema la, ne Aƒetɔ ƒe
Dɔla aʋu Nutrenu mawo le enu la. Miɖo ŋku dzi, wotre enu kple
Dziɖegbe Adreawo. Mikpɔea?

385 Azɔ nukae? Nukaŋutie amewo mate ŋu axɔ ame hatsotso gblɔe
aɖe ƒe gblɔenyenye dzaa ko dzi ase o, mikpɔea, kple Mawu ƒe—ƒe
Gbe la ƒe dzesiwo? Nukaŋuti womate ŋu axɔe se o? Tututu abe alesi
wònɔna ɖaa ene, Mawu ƒe Nya vavã si woɖe ɖe go. Nua enye be,
wodze aɖaŋu akpa eye wode suku akpa be woaxɔ Nya si woŋlɔ la
ƒe nɔnɔme gblɔe dzi ase. Wodi be woatsɔ woa ŋutɔ ƒe gɔmeɖeɖe Nɛ.
“Mefia ale o. Menye egɔme enye ema o.” Mikpɔea? Egɔmee nye Ema.
386 Miɖo to. Mina magblɔ nya sia, kaba ŋutɔ, fifia. Gɔ̃ hã ŋutega siwo
Mawu nana le teƒe sia la, wose egɔme baɖa ale gbegbe. Susu ma tae
miesena, megblɔna le nyaƒokawo dzi, be, “Migblɔ nusi nyaƒokawo
gblɔ. Migblɔ nusi ŋutegawo gblɔ.” Azɔ, ne ele ŋudzɔ la, àkpɔ nane.
Mikpɔea? Mekpɔ mɔ be mele be malée ɖe nye asi me atsɔe fia
mi o. Mikpɔea? Mikpɔea? Mikpɔea? Miele…Ele—ele afisia. Míeɖo
nuwuwu. Mikpɔea? Ɛ,̃ amegã. Sukudela dzeaɖaŋuwo dae ƒu. Ŋutega
gblɔe mawo la, ne woɖe wo fia le gblɔenyenye me, ale gbegbe be
ɖeko wòkeke ɖe amewo ƒe tame. Mikpɔea?
387 Elabena mekpɔ ŋutega, hegblɔ nua katã na mi kuɖe esi meyi
afima ɖada ade ŋu, eye, mienyaa, ɖeko ema zu nuklikli na amewo.
Eye le afima la Mawu dɔe ɖoɖem le afima ɖe tameɖoɖo la tututu ta,
hegatrɔ va ɖe egɔme blibo, heɖe danye ƒe dzodzo fia, kple nuwo keŋ
nenema. Eye emegbe etrɔ va gblɔe, do ŋgɔ. Eye wòdzɔ tututu abe
alesi Wògblɔe ene. Mikpɔea?
388 Eye, gake hã, Yohanes va eye wòʋu eme le afima zi ɖeka. Egblɔ
be, “Menye nyee nye Mesia o, ke boŋ menye amesi le ɣli dom le
gbeadzi ƒe gbe.”
389 Eye emegbe eƒe nusrɔl̃awo ŋutɔ gblɔ be, “Nukaŋuti,
agbalẽfialawo gblɔna be Ŋɔŋ-…Ŋɔŋlɔ la fia be ele be Eliya nava gbã
mahã?” Mikpɔea? Mawu ƒe gblɔenyenye yi, gbɔ amewo ta ɖato ke
ɖe wo tame tututu.
390 Mina matsɔ esia, eye emegbe makpa. Mawɔe, to Mawu ƒe
kpekpeɖeŋu me. Mikpɔea? Mikpɔa. Azɔ mina míakɔ esia ŋu. Emegbe,
me—medo taflatse be meyi edzi le gbɔgblɔm na mi be mayi, eye evɔ
nyemewɔe o. Mikpɔea? Mikpɔ ɖa…Evem be melé mi ɖi. Gake, gaƒoƒo
ʋeea ɖewo me ko, míatrɔ gbɔ.

Mikpɔ, mina míatsɔ nuŋlɔtsi ƒe dzadza toŋ gbɔlo ko.
391 Nusianu li ɖe tameɖoɖo aɖe ta. Mieƒo ƒu ɖe afisia ŋdi sia ɖe
tameɖoɖoa ɖe ta. Meɖu nu le miaƒe aƒe me, Charlie; Nellie, èɖa
nu nam, ɖe tameɖoɖo aɖe ta. Nye…Nusianu li ɖe tameɖoɖoa ɖe
ta. Tameɖoɖoa ɖe tae wotu hame sia ɖo. Naneke meli si menye
tameɖoɖoa ɖe kple nane tae wòli ɖo o.

392 Mina míatsɔ nuŋlɔtsi ƒe dzadza toŋ la azɔ. Ɖe miele ŋkɔnye sema?
[Ƒuƒoƒea gblɔ be, “Amen.”—Tala.] Mina míatsɔ nuŋlɔtsi ƒe dzadza
toŋ aɖe eye míalé ŋku ɖe eŋu. Nukae wònye? nuŋlɔtsi ƒe dzadza toŋ
ye. Afikae wòtso? Esɔ gbe. Mina míatsɔ nuŋlɔtsi ƒe dzadza toŋ sia
azɔ, ele, eye míagblɔ be enye nuŋlɔtsi yibɔ. Azɔ, nuŋlɔtsi ma li ɖe
tameɖoɖoa ɖe ta. Ate ŋu aŋlɔ nye tsɔtsɔke le…aɖem do goe le gaxɔ
me. Ate ŋu aŋlɔ nye tsɔtsɔke aɖem tso kufiatsoxɔ me. Ele teƒea? Ate
ŋu aŋlɔ Yohanes 3:16, eye wòaɖe nye luʋɔ to Edzi xɔxɔ se me. Ele
teƒea? Alo, ate ŋu aŋlɔ nye ku ƒe mɔɖegbalẽ. Mikpɔea? Ate ŋu abu
fɔm le Ʋɔnu-Drɔƒ̃e la. Eli ɖe tameɖoɖo aɖe ta. Ele teƒea?
393 Enyo, mina míalé ŋku ɖe nuŋlɔtsi sue ma ŋu ne míakpɔ afisi
wòtso. Azɔ, enye nuŋlɔtsi. Wofɔe ƒo ƒu, kple atikewo kple bubuawo,
vaseɖe esime wòzu nuŋlɔtsi. Eye wònye yibɔ. Ne Èdzae ɖe wò awu
dzi la, ata ɖi ɖe eŋu.
394 Gake míewɔ nane si woyɔna be nuklotike. Mi nyɔnuwo miezãna
Klorox ƒe nuklotike. Enyo, matsɔ nuŋlɔtsi ƒe dzadza toŋ ɖeka ma
ahagee ɖe nuklotike go ɖe—ɖeka me, azɔ nukae adzɔ ɖe nuŋlɔtsi
la dzi? Mikpɔea? Nukaŋutie? Wowɔ nuklotike la, woke ɖe atikewo
ŋu, heƒo ƒu wo tsɔ wɔe, si akaka amadede ma keŋ ale gbegbe be
màgakpɔe o. Azɔ, nuklotike la ƒe akpa ɖe nye tsi.
395 Tsi nye H2O, hidrogen kple oxigen. Eye hidrogen kple oxygen,
siaa, wonye afɔkunuwo. Eye, ale, hidrogen kple oxigen la wonye
dzowɔ. Eyae nye nusi wònye, ele teƒe, nufɔkpewo ƒe dzowɔ,
nufɔkpewo ƒe dzowɔ sɔŋ. Azɔ, azɔ mitsɔe ƒoƒu, ke miakpɔ tsi.
Gake, mikakae, miakpɔ hidrogen kple oxigen, eye miyi dzi mianɔ
megbemegbe yim.
396 Azɔ, esi míele gegem ɖe esia me la, mina míatsɔ…Eye nyemate
ŋui o. Azɔ atikewɔlawo ate ŋu anɔ anyi ɖe afisia. Eye fifia medi
be magblɔe, elabena atikewɔlawo a—aɖo toe, nyemenya formula si
wozãna o. Gake medi be maɖe eme le nye ŋutɔ nye mɔnu gblɔetɔ me,
aka ɖe dzi be Mawu aɖe Eɖokui afia le eme.
397 Mikpɔ ɖa, mege nuŋlɔtsi ma ƒe dzadza toŋ ɖe—nu—nuklotike
me. Nukae dzɔna? Enumake ɖi yibɔa bu. Màgate ŋu akpɔe o ne
egale edim hã, ebu. Megale ekpɔ ge gbeɖe o. Nukae dzɔ? Azɔ, mèkpɔ
naneke si do go le eme o. Miekpɔe o. Nukaŋuti màkpɔe o? Elabena
ekaka keŋ.
398 Azɔ, dzɔdzɔmenunya agblɔ be, “Etrɔ zu aɖitsi wònye le
gɔmedzedzea me.”
399 Nuka mee aɖitsi la tso? Mikpɔea? Enyo, miagblɔ be, “Etso—
tso nanewo me.” Esɔ gbe. Miagblɔ, le kpɔɖeŋu me, sigbe,
“Tsidzudzɔwoe zu aɖitsiwo.” Afikae tsidzudzɔwo tso? “Enyo, míagblɔ

be, mɔlɛkuilewoe wɔ tsidzudzɔwo.” Afikae molɛkuilewo tso? “Wotso
atɔmwo me.” Afikae atomwo tso? “Wotso elektrɔnwo me.” Afikae
wotso? “Kosmik kekeli.” Mikpɔea, migatrɔ va ɖo nusi atikewɔlawo
mate ŋu ake ɖe eŋu o la gbɔ, azɔ. Eye, ne enye nulékpɔa kple nuwɔwɔ
ye la, ele be wòatso Wɔla aɖe gbɔ.
400 Eyata, mienɔ anyi ɖe afisia ŋɔdzɔtɔe o. Nyemelé mi ɖi keke
ga wuieve kple afã, alo ga ɖekaƒo, ŋɔdzɔtɔe o. “Aƒetɔ la ɖoa
amedzɔdzɔewo ƒe afɔtoƒewo.” Mikpɔea? Susua ɖe tae. Susu aɖe li
si ta nèxɔe se. Susu aɖe tae mèxɔe se o. Tututu abe alesi wòle na—
na nuŋlɔtsi ma ene.
401 Azɔ mina míaku nya ma me. Azɔ, nu gbãtɔ, míagblɔ be, emegbe
esi míetrɔ yi…Míatsɔe agbugbɔ yi keke va ɖo molɛkuilewo dzi.
Azɔ, míatsɔ molɛkuile, magblɔ be, molɛkuile nɔmba 1 teƒe 9, teƒe
molɛkuile 12. Azɔ, ne ɖe wònye 11 la, atrɔ zu dzĩ. Gake e—ele be
wòanye teƒe 12, hafi wòatrɔ yibɔ.
402 Emegbe míatsɔ ema aɖiɖi va atom dzi. Enye atom. Eye 96 teƒe
+43 la, ena atom 1611. Ne ɖe wònye 1612 la, ate ŋu anye aɖabɛ.
Mikpɔea? Ekema miayi edzi anɔ ekakam.
403 Efia be nane nɔ afima daɖi tsã, tsɔ dze egɔme. Ema nye gɔmesese
tsɛ ko. Nuwɔwɔ wònye. Ele be Wɔla nanɔ esi. Eye enye nusi do go
tso Wɔla aɖe me, eye emegbe woɖoe hetsɔe de nu vovovo, siawo me.
Fifia, dzɔdzɔmenunya mate ŋu atsɔ atom B16 teƒe 12, teƒe 14, teƒe
eka ke, aɖe ɖe go nenema, atsɔ wɔ ema o. Ele be Mawu nawɔe.
404 Eye esi woɖiɖii va ɖo teƒe aɖe ʋuu wòɖiɖi ɖo atom dzi, ekema
dzɔdzɔmenunya ate ŋu adze asikaka eŋu. Emegbe eva zu molɛkuile,
emegbe woate ŋu ade asi ekpɔkpɔ nyuie wu vie. Emegbe egaɖiɖi, tso
ema dzi, zu nu bubu. Emegbe nu gbãtɔ la, eva zu nufɔkpewo, eye ale
wotsakaa esiawo.
405 Azɔ, esime ame, hafi wòawɔ nuvɔ̃ la. Mele enu wum, gake
migadae ƒu o. Esime ame wɔ nuvɔ̃ la, emã eɖokui ɖa tso Mawu gbɔ,
hetso ʋe gã la, hetsɔ eɖokui de ku me le akpa sia. Edzo. Mɔnua ɖeke
meli wòatrɔ gbɔ o. Nenema tututue. Mɔnua ɖeke meli nɛ be wòatrɔ
gbɔ o. Gake esi wòwɔe la, Mawu xɔ nuteƒenɔnu, si nye alẽvi, alo
gbɔt̃sui, alo alẽ, alo nane, si ana ʋu; nusi ŋuti Adam nɔ nu ƒom le,
alo—alo Habel nɔ nu ƒom, le ʋe la ƒe akpa kemea.
406 Le akpa ma dzi la, enye Mawu ƒe vi. Edzɔ tso Mawu me. Etsɔ
anyigba nyi domee. Ate ŋu aɖu dzɔdzɔmea dzi. Ate ŋu aƒo nu nu
adzɔ. Nukaŋutie, enye wɔla, eya ŋutɔ hã. Edzɔ tso Mawu me.
407 Gake, esi wòtso me la, emã eƒe vinyenye ɖa. Ezu nuvɔw̃ɔla, le
dzɔdzɔme nu. Ele Satana ƒe asi kple dziɖuɖu te.

408 Eye Mawu tsɔ vɔsa aɖe, ʋu, si nye nufɔkpe, gake nyitsuwo kple
gbɔt̃suwo ƒe ʋu meɖea nuvɔ̃ ɖa o. Ðeko wòtsyɔa nuvɔ̃ dzi. Ne ɖi dzĩ ta
ɖe nye asi ŋu, eye wotsɔ ɣi tsyɔ edzi la, ɖi dzĩ la gakpɔtɔ li. Mikpɔea,
ekpɔtɔ le afima.
409 Gake Mawu dɔ nuklotike ɖa, tso Dziƒo, na nuvɔ.̃ Enye Ye Ŋutɔ
Via ƒe Ʋu. Bena, ne míaƒe nuvɔ̃ si me woʋu ge ɖe Mawu ƒe nuklotike
la me la, dze agbagba be nàgakpɔe ake! Nuvɔ̃ ƒe amadede gbugbɔ yi
to dometsolawo dzi, hegbugbɔ to ɣeyiɣia me yi, vaseɖe esime wòatu
nutsola, Satana, eye wòanɔ edzi halase Ʋɔnudrɔg̃be.
410 Nukae dzɔ ɖe vi la dzi? Egage ɖe kadede blibo me kple Fofo la
ake, hetsi tre ɖe ʋe la ƒe akpa kemɛ, eye womeɖo ŋku nuvɔ̃ aɖeke
si wowɔ la dzi tsitre ɖe eŋu o. Gbeɖe ake, womagakpɔ ɖi aɖeke le
nuklotike la ƒe afia ɖeke o. Evo. Aleluya! Tututu abe alesi Clorox
ma, alo nuŋlɔtsi ma mate ŋu aganye nuŋlɔtsi gbeɖe o, elabena ekaka
gagbugbɔ yi. Eye ne woʋu nuvɔ̃ si me woʋu eye wotsɔe nyrɔ̃ ɖe…
Ŋutsu alo nyɔnu si wonyrɔ̃ ɖe Yesu Kristo ƒe Ʋu me la, ewua dzesiawo
katã. Eye nuvɔ̃ ƒe mɔlɛkuile ɖesiaɖe trɔna yina na abosam, henɔa edzi
vaseɖe Ʋɔnudɔdrɔ̃ Ŋkeke ma dzi, afisi eƒe dzeƒe Mavɔ anye woatsɔ
aƒu gbe ɖe Dzo Ta me. Eye woasrã ʋe la dzi, eye womaga ɖo ŋku
edzi gbeɖe o. Eye amea ɖe anɔ tsitre esi wotso afia nɛ, abe Mawu ƒe
vi ene. Gblɔenyenye!
411 Mose, le nyitsuwo kple gbɔt̃suwo ƒe ʋu te, kpakple eƒe meʋuʋu
si le Mawu ƒe Nya me! Eye Mawu ate ŋu atsɔ ame tsɛ ma, atsɔ Eƒe
Nyawo de enu me. Eye wòɖo kpe edzi be Yehowa ƒe subɔla yenye,
elabena ete ŋu zɔ yi afima eye Yehowa ƒo nu nɛ le ŋutega me. Ezɔ do
go, hedo eƒe asiwo ɖoɖe ɣedzeƒe.
412 Ke azɔ, miɖo ŋku dzi be, Mawu ƒo nu nɛ. Enye Mawu ƒe
susu. Mawu zãna ame. Mawu ƒo nu nɛ. Ele teƒe. Egblɔ be, “Heyi
nàvlu atikplɔ ma, si le wò asi me, ɖoɖe ɣedzeƒe, eye nàgblɔ be,
‘Togbatowo!’”
413 Mose, le gbɔ̃ kple alẽ ƒe ʋu ma te, zɔ yi afima hetsɔ ati ma,
doe ɖo ɖe ɣedzeƒe gome. “ALE AƑETƆ GBLƆ ESI. Togbatowo nado!”
Mese togbato aɖeke ŋkɔ o. Egbugbɔ zɔ dzo. Wogblɔe vɔ xoxo. Enye
susu aɖe, azɔ wogblɔe, woɖee gblɔ. Enye Mawu ƒe Nyae ekem. Eva
amegbetɔ ƒe nuyiwo dzi, ame tsɛ aɖe si le nyitsu ƒe ʋu te, nyitsu alo
gbɔ.̃
414 Nu gbãtɔ si nànya la, togbato gbemumu ɖeka de asi dzodzo me
ƒo xlã. Nusi evelia si nànya la, wosɔgbɔ poŋ atɔ̃ abɔklugui ɖeka. Nuka
wònye? Enye Mawu ƒe Nya, si wogblɔ to Mose me, Wɔla la. Elabena,
le ʋu la te la, enɔ tsitre ɖe Mawu ƒe Ŋku me, eye ye ŋutɔ ƒe Nyawo
meganye eƒe nya o.

415 “Ne miele Menye, eye Nye Nyawo le mia me la, ekema mibia
nusi mielɔ̃ la, woana mi.” Afika Hame la tsi tre ɖo?
416 “Akpɔkplɔwo nado!” Ke akpɔkplɔ aɖeke menɔ dukɔa me tsã o. Le
gaƒoƒo ɖeka domee la, wogoglo de afɔ ewo, le teƒeawo. Nuka wònye?
Mawu ye, Wɔla la, si ɣla Eɖokui ɖe ame gblɔe aɖe me.
417 Azɔ medi be mabia nyaa ɖe wò. Ne wozã nyitsu alo gbɔt̃su ƒe ʋu
tsɔ wɔ nuklotike, si ate ŋu atsyɔ nu dzi ko, wòte ŋu da ame ɖe ɖoƒe
si wòate ŋu agblɔ Mawu ƒe Nya si wɔ nu hehe togbatowo va dzɔ la,
nukaŋuti miakli nu le Yesu Kristo ƒe Ʋu ƒe nuklotike ŋu be Eya ate
ŋu aƒo nu kadzidɔewo alo nane nadzɔ?
418 Migawɔe o, migakli nu le gblɔenyenye ŋu o. Mixɔ se be Ekpɔtɔ
nye Mawu. Oo, míatɔwo! Nuvɔ̃ tsɔtsɔke! Oo, ale gbegbe madi be mate
ŋu…
419 Ekema, le Marko 11:22, “Ne miegblɔ na to sia be, ‘Ho ɖa,’ eye
mieke ɖi le miaƒe dzi me o, ke boŋ miexɔe se be nusi miegblɔ la ava
me la, oo, miate ŋu axɔ nusi miegblɔ la.”
420 Míatɔwo, axa etɔ̃ alo ene gale asinye. Ele be míaɖe asi le eŋu
wòayi. Akpe na wò.
421 Mawu ɣla Eɖokui ɖe gblɔenyenye me. Miele ekpɔm oa? Nane
gblẽ le afiaɖe. Nane gblẽ le afiaɖe. Ne Mawu gblɔ nyaa ɖe la, Mate
ŋu aka aʋatso o. Edo ŋugbe. Mikpɔea? Eɣlana ɖe gblɔenyenye me.
Ele gblɔe ale gbegbe!
422 Agbalẽnyalawo kple sukudelawo gblɔ be, “Ah, enye…Oo, enye
susuxexlẽ alo nane. Minyaa, enye…”
423 Mawu Ŋutɔ ate ŋu agbugbɔ flɔ ɣeyiɣi sisi la, ahagblɔ nusi tututu
dzɔ le afima gbaɖegbe la na wò, agblɔ nusi tututu ènye egbe la na
wò, kple nusi nava nye le tsɔme. Ema nye Yesu Kristo ƒe nuklotike la
kokoko, Amesi ate ŋu atsɔ nuvɔw̃ɔla ahakloe wòayi Afima, aɖatsi tre
ɖe Mawu ƒe Ŋku me.
424 “Eye ne miele Menye, eye Nye Nyawo le mia me la; mibia nusi
miedi la, eye woawɔe. Amesi xɔ Dzinye se la, dɔ siwo wɔm Mele la
eya hã awɔe.”
425 “Aleke miabu Fɔm mahã? Oo, ɖe mia ŋutɔ miaƒe sewo megblɔ
bena amesiwo gbɔMawu ƒe Nya vana la, nyagblɔɖilawoe, ɖe mieyɔna
wo be ‘mawuwo’ o mahã? Ke aleke miele fɔ Bumem esi megblɔ be
Menye Mawu ƒe Vi mahã?” Woda ekpɔkpɔ ƒu. Woda ekpɔkpɔ ƒu.
426 Azɔ, Hame, le Gbedeasi siwo gbɔna, tso zã sia me yina me la,
migada ekpɔkpɔ ƒu o. Mikpɔea? Mikpɔ ŋkeke si me míele agbe le.
Ke, miɖo ŋku edzi, Yesu Kristo ƒe Ʋu tsɔa nuvɔ̃ yia didiƒe ke tso mia

gbɔ, esi gɔ̃ hã womegale Mawu ƒe ŋkuɖodzinyawo me, azɔ o. Eɖea
ɖi ɖesiaɖe ɖa.

Nuvɔ̃ gblẽ ɖi bia dzĩ ɖii:
Eklɔe ɣie abe sno ene.
Ekema le Fiazikpui la ŋgɔ,
Metsi tre ɖe Eyama me blibotɔe.

427 Oo, míatɔwo, aleke mawɔ ade bliboe? Aleke mawɔ anɔ blibo?
Le Ʋu la ta; menye nyee o, ke boŋ Ʋu ma le tsitre ɖe nye kple
Mawu dome. Melɔ̃ Esia. Eye Wòtsɔe de…Menye nuvɔw̃ɔla, gake Enye
Mawu. Gake nufɔkpe la tsi tre ɖe domedome nam, esi ɖea nuvɔ̃ ɖa,
eyata Mawu kpɔam mefu ɣie abe—tsi si le eme—si le ŋuklotike la
me ene. Nye nuvɔ̃ bu ɖa. Mate ŋu aka Eŋu o, elabena Vɔsa aɖe le
afima daɖi.
428 Afika míaƒe xɔse le be míaxɔ Mawu ƒe Nya gblɔe la dzi ase? Nusi
Mawu gblɔ la, mitsɔ Eyama ɖe Eƒe Nya nu. Mawu ɣla Eɖokui azɔ le
gblɔenyenye me, ɖe hatsotso gblɔe sue aɖe me, gake le ŋkeke siawo
dometɔ ɖeka dzi la Aɖe Eɖokui ɖe go abe alesi Wònɔnɛ kokoko le
ŋkeke siwo va yi me ene. Ɖe mielɔ̃ Nɛa?

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

429 Mielɔ̃ Nɛa? Míatɔwo, ɖe Mewɔ nuku oa? Mekpɔ mɔ heka ɖe edzi
be Gbedeasi la ana nusi woɖoe ɖa be wòawɔ, bena Wòakplɔ mi aɖo
teƒea ɖe si miadi nusiwo klẽna o, alo nane…Ne miekpɔ Mawu le
gãnyenye me la, mile ŋku ɖe alesi wòle gblɔe ŋu, ekema miakpɔ
Mawu. Migadi Eyama…
430 Esime Elisa trɔ yi agado ma me la, dzudzɔ va yi, ʋu, dziɖegbewo,
dzikedzowo; eye, mikpɔea, seselelãme siawo katã ƒomevi si míexɔ,
ʋu le ŋkume kple asiwo, kple lãmeblefuwo kple nusianu. Meɖe fu na
nyagblɔɖila ma kura o. Ɖeko wòmlɔ anyi ɖe afima vaseɖe esi wòse
Gbe bɔbɔe miaa ɖe, (nuka Wònye?) Nya lae, emegbe etsyɔ nu mo
hedo go. Mikpɔea, nua nye Ema.
431 Miɖo ŋku dzi, xɔ,̃ migakpɔ mɔ na nu gã, dzɔtsu…Miagblɔ be,
“Mawu, Eƒo nu tso nu gã, dzɔtsuwo ŋu. Ɣeyiɣi aɖe le vava ge esime
nu esia, ema, alo ekemɛ ava me, nu gã dzɔtsuwo.” Mekpɔ mɔ be miele
nusi ŋu mele nu ƒom le la lém. Mikpɔea? “Nu gã, dzɔtsuwo, mikpɔea!
Eye, oo, ne esia va me la, anye nu gã dzɔtsu aɖe, nu gã abe esia ene.”
432 Ke ava nɔ gblɔe ale gbegbe be, nu bliboa àto mia ŋu ayi, ɖeko
miayi dzi tẽ. Mikpɔea? Eye miatrɔ kpɔ megbe agblɔ be, “Enyo, numa
meva me kura o…” Mikpɔea, eto tame vayi, eye mekpɔ Esia gɔ̃ hã o.

Ɖeko wòva yi. Mikpɔea, ele gblɔe ale gbegbe. Mikpɔea? Mawu nɔna
gblɔenyenye me, mikpɔea, be wòaɖe Eɖokui ɖe go le gãnyenye me.
Nukae wɔ Eyama gãe? Elabena Ate ŋu awɔ Eɖokui gblɔe.
433 Ame gã, dzɔtsu aɖe mate ŋu awɔ eɖokui gblɔe o; ele be wòanye
bubume. Mikpɔea? Gake mekpɔ nye gã nene gbegbe haɖe o. Ne ezu
gã ale gbegbe la, ekema eɖiɖina zuna ale, mikpɔea, ate ŋu abɔbɔ
eɖokui.
434 Abe alesi amekɔkɔe tsitsi la gblɔ le Chicago afima be, “Ŋutsu
ma yi afima, kpakple agbalẽnyanya kple nuwo.” Egblɔ be, “Woƒoe,
wògbɔ, de ta anyi. Edo go, esi woɖu edzi.” Egblɔ be, “Ne ɖe wòlia dzi
abe alesi wòɖi va la, anye ne aɖi va abe alesi wòlia dzi ene.” Enyo,
ema sɔ gbe. Mikpɔea?
435 Bɔbɔ ɖokuiwò. Bɔbɔ ɖokuiwò ko. Mègadi be yeanɔ tɔxɛ o. Nya—
nya lɔ̃ Yesu ko. Mikpɔea? Gblɔ be, “Aƒetɔ, ne alakpa aɖe le nye dzi
me la, ne nane li si menyo o la, Fofo, nyemedi be manɔ nenema o.
Wò ɖee ɖa. Nyemedi be manɔ nenema o. Oo, medi be woabum abe
wo dometɔ ɖeka ene, le Ŋkeke ma dzi, Aƒetɔ. Eye mekpɔ be Ŋkeke la
gogo.”
436 Miekpɔa Nutrenu siawo dze egɔme, ne Mawu aʋu Wo na mí.
Miɖo ŋku dzi, Eya ɖeka koe ate ŋu awɔe. Míeɖo ŋu ɖe Eŋu. Mawu
nayra mi.
437 Eye fifia mesusu be nya aɖe anɔ míaƒe kplɔla si, be wòagblɔ na
mi; alo si wòagblɔ, boŋ, na—na mi, hafi míagakpe ake ɣetrɔ sia. Eye
mesusu be subɔsubɔ la adze…Hadzidzi subɔsubɔ la le ga adẽ kple afã
me, kplɔla? Ke enye…[Nɔviŋutsu Neville gblɔ be, “Adze egɔme le ga
adẽ kple afã.”—Tala.] Ga adẽ kple afã. Ke enye…[“Ʋɔtruwo aʋu le
ga adẽ.”] Ʋɔtruawo aʋu le ga adẽ. Hadzidzi subɔsubɔ adze egɔme le
ga adẽ kple afã.
438 Eye ne Aƒetɔ lɔ̃ la, maƒo nu, fiẽ sia, kuɖe tanya sia ŋu be
Nutrenu-Adre ƒe Agbalẽ la. Eye emegbe, Dzoɖagbe zãme, sɔ-ɣi dola
la. Blaɖagbe zãme…Sɔ- yibɔ dola, Kuɖagbe zãme. Sɔ hẽ, sɔ liti. Eye
sɔ-dzĩ dola. Eye emegbe miaɖo adẽlia…enelia, atɔl̃ia, kple adẽlia, eye
emegbe Kwasiɖagbe zãme. Kwasiɖagbe si gbɔna ŋdi la, ate ŋu anye
dɔyɔyɔ takpekpe. Nyemenya o.
439 Azɔ miɖo ŋku dzi, míkɔ mía ɖokuiwo ŋu na Aƒetɔ, mía ɖokuiwo
kple hame la, hena Mawu subɔsubɔ. Mawu nayra mi.
440 Me—metsi megbe gaƒoƒo ɖeka. Miatsɔe akema? [Ƒuƒoƒea gblɔ be,
“Amen.”—Tala.] Nye—nyeme, mikpɔea, nyemedi be mawɔ nenema
o. Gake, mikpɔea, kwasiɖa sia me ko ma—maganɔ anyi kpli mi,
ekema magadzo ake. Eye nyemenya afisi mayi o; afisi Wòkplɔm yi

ko. Eye medi be matsɔ minuti ɖesiaɖe si mate ŋu atsɔ la ade eme,
elabena medi be mawɔ Mavɔmavɔ kpli mi.

Mawu nayra mi. Azɔ, Nɔviŋutsu Neville. 

